
ረቡዕ ብዕራችን ለኢትዮጵያ ህዳሴ ይተጋል!

ለክፍያ ብቻ 
አይደለም ...

“አዲስ አበባ ... ወደ ገጽ 4 ዞሯል

ጌትነት ተስፋማርያም

አዲስ አበባ፡- አሁን ጊዜው ድህነትን የምንታገልበት 
ብቻ ሳይሆን ኢትዮጵያ ያላትን ሀብት በማውጣት በጋራ 

የምናለማበት ወቅት ነው ሲሉ የኢፌዴሪ ጠቅላይ ሚኒስትር 
ዐቢይ አሕመድ (ዶ/ር) ተናገሩ። 

ጠቅላይ ሚኒስትር ዐቢይ አሕመድ (ዶ/ር) በሳይንስ 
ሙዚየም የተዘጋጀውን ሀገር አቀፍ የቱሪዝምና ሆስፒታሊቲ 

ኢንቨስትመንት አውደ ርዕይን  ከፍተዋል።
በወቅቱ ጠቅላይ ሚኒስትር ዐቢይ አሕመድ (ዶ/ር)፤ 

ኢትዮጵያን የብዙ ውበቶችና ግኝቶች መዳረሻ አድርጎ 

“ጊዜው ኢትዮጵያ ያላትን ሀብት በማውጣት በጋራ 
የምናለማበት ወቅት ነው”

- ጠቅላይ ሚኒስትር ዐቢይ አሕመድ (ዶ/ር)

አማን ረሺድ

አዲስ አበባ፦ አዲስ አበባ በአፍሪካ ከሚገኙ ከተሞች 
ልጆችን በማሳደግ የተሻለች እንድትሆን እንሠራለን ሲሉ 
የአዲስ አበባ ከተማ አስተዳደር ከንቲባ ወይዘሮ አዳነች 
አቤቤ ገለጹ።

በቅድመ ልጅነት ልማት ፕሮግራም የተገኙ 
ወጤቶችን ወደ ክልሎች ለማሸጋገር የሚረዳ ሀገር አቀፍ 
የአመራር ልምድ ልውውጥ መድረክ ትናትና ተካሂዷል።

የልምድ ልውውጥ መድረኩን በንግግር የከፈቱት 
ከንቲባ አዳነች አቤቤ እንደገለጹት፤ የቅድመ ልጅነት 
ልማት ፕሮግራም  አዲስ አበባን በአፍሪካ ከሚገኙ 
ከተሞች መካከል ልጆችን በማሳደግ ከሁሉም የተሻለች 

“አዲስ አበባ በአፍሪካ ከሚገኙ ከተሞች ልጆችን 
በማሳደግ የተሻለች እንድትሆን እንሠራለን”

- የአዲስ አበባ ከተማ ከንቲባ አዳነች አቤቤ

 አዲሱ ገረመው

አዲስ አበባ፡- ግብር መክፈል የሥልጣኔና የሉዓላዊነት 
መከበር ምልክት ነው ሲሉ የገቢዎች ሚኒስትር ወይዘሮ 
አይናለም ንጉሴ ገለጹ። ለ500 ታማኝ ግብር ከፋዮች 
የምስጋናና የእውቅና መርሀ-ግብር እንደሚካሄድ 
ተጠቁሟል።

ሚኒስትሯ በ2015 በጀት  ዓመት በሀገር አቀፍ ደረጃ 
የተሻለ አስተዋጽኦ ላበረከቱ 500  ታማኝ ግብር ከፋዮች 
የምስጋናና የእውቅና መርሀ-ግብር እንደሚያካሂድ  ትናንት  
አስታውቀዋል። በመግለጫቸውም ግብር ለአንድ ሀገር 
ዕድገት አስተማማኝ የገቢ ምንጭ መሆኑን ጠቅሰዋል። 
አስተማማኝ የገቢ ምንጭ ያላቸው ሀገራት ህዝባቸውን 

የኢትዮጵያ ወታደራዊ 
ፍልስፍናና የጀግንነት ታሪክን 

ለመሰነድ የሚያስችል 
ውይይት ተካሄደ

- የመከላከያ ሠራዊት የስትራቴጂ 
ጥናት መጽሔት ተመርቋል

ገጽ 4

ግብር መክፈል 
የሥልጣኔና የሉዓላዊነት 
መከበር ምልክት ነው 

“ጊዜው ኢትዮጵያ ... ወደ ገጽ 4 ዞሯል

ግብር መክፈል  ... ወደ ገጽ 4 ዞሯል

በአማራ ክልል በግጭቱ ምክንያት ተጽዕኖ የገጠማቸው 
ኢንዱስትሪዎች  ወደ ሥራ ተመልሰዋል

አዲሱ ገረመው

አዲስ አበባ፡- በአማራ ክልል በተገኘው ሠላም 
ኢንዱስትሪዎች ከገቡበት ተጽዕኖና ጫና አገግመው 
ምርት ወደ ማምረት ሥራ መመለሳቸውን  የክልሉ 
ኮሙኒኬሽን ቢሮ አስታወቀ፡፡

የአማራ ብሔራዊ ክልላዊ መንግሥት ኮሙኒኬሽን 
ቢሮ ኃላፊ   መንገሻ ፈንታው (ዶ/ር) ለኢትዮጵያ ፕሬስ 
ድርጅት እንደገለጹት፤ በክልሉ አጋጥሞ በነበረው 
የሠላም መደፍረስ የጸጥታ ሃይሉ ከህዝቡ ጋር በጋራ 
በመሆን የታዩትን ችግሮች ለመቀልበስ ችሏል፡፡ በዚህም 
በበርካታ የክልሉ አካባቢዎች ሠላሙ እየተመለሰ ነው፡፡ 
በጸጥታ ችግር ተገድበው የነበሩ የንግድ እንቅስቃሴዎች 
አሁን በተሻለ ሁኔታ ላይ ይገኛሉ፡፡ በተገኘው ሠላምም 
ተጽዕኖ ውስጥ ግብተው የነበሩ ኢንዱስትሪዎች ወደ 
ማምረት ሥራ ተመልሰዋል፡፡ 

አሁን ላይ በተገኘው ሠላም ኢንዱስትሪዎች 
ማምረት ጀምረዋል ያሉት ኃላፊው፤  ኢንዱስትሪዎች  
የገጠማቸውን ችግሮች እንዲፈቱ ክልሉ ኃላፊነት ወስዶ 
እየሠራ መሆኑን ጠቅሰዋል፡፡ ባለሀብቶችም ተረጋግተው 
ወደ ሥራ እንዲገቡ የማበረታታት ሥራዎች ተጠናክረው 
እየተሠሩ እንዳሉ ተናግረዋል፡፡ 

እንደ ኃላፊው ገለጻ፤ በግጭቱ ከፍተኛ ተጽዕኖ 
የገጠማቸው ኢንዱስትሪዎች ወደ ሥራ እንዲገቡ 
የማበረታታት ሥራ ተሠርቷል፡፡ በኢንዱስትሪዎች በኩል 
አሁን ላይ በተጨባጭ የታየው ችግር ያመረቱትን  ምርት 
ወደ ተለያየ ቦታ መውሰድ  አለመቻል ሲሆን፤ ችግሩን 

ተስፋ ፈሩ
    
አዲስ አበባ፡- በኢትዮጵያ የአእምሮ ህመም ችግር 

ያለባቸውን ሰዎች ማግለል፤ የበታች አድርጎ መመልከትና 
ለህመም በተጋለጡ ዜጎች የማፈር ሁኔታን በመቀየር 
መብታቸው ሊጠበቅላቸው እንደሚገባ ተገለጸ። የዓለም 
የአእምሮ ጤና ቀን "የአእምሮ ጤና ዓለም አቀፋዊ ሰብዓዊ 
መብት ነው" በሚል መሪ ሃሳብ ትናንት ተከበረ።

የቅዱስ ጳውሎስ ሆስፒታል ሜሊኒየም ሜዲካል ኮሌጅ 
የአእምሮ ህክምና እና ትምህርት ክፍል ኃላፊ ዶክተር 
መስከረም አበበ እንደገለጹት፤ በኢትዮጵያ የአእምሮ 
ህመም ችግር ያለባቸውን ሰዎች የማግለል፤ የበታች አድርጎ 
የመመልከት እና ለህመም በተጋለጡ ዜጎች የማፈር ሁኔታ 
በስፋት ይስተዋላል። በዚህ የተነሳም ህክምና አግኝተው 
ለሀገር የሚበጅ ሥራ ሊሠሩ ይችሉ የነበሩ ዜጎች ባክነው 
ቀርተዋል፤ ለከፍተኛ ሥነ ልቦናዊና አካላዊ ጥቃት 
ተጋልጠዋል።  

እንደርሳቸው ማብራሪያ፤ በአእምሮ ህመም የተጠቁ 
ሰዎች የሰብዓዊ መብት ጥሰት ይደርስባቸዋል። ከማህበረሰቡ 
ይገለላሉ፤ መድሎ ይደረግባቸዋል። ታማሚዎቹ ስለገዛ 
ራሳቸው ጤና የመወሰን ድርሻ እንዳይኖራቸው ይደረጋል። 
ህክምና እንዲያገኙም አይደረግም፤ ህክምና ሲያገኙም 
ሰብዓዊ ክብራቸውን በጣሰ መልኩ የመሆን ዕድሉ ሰፊ 
ነው። 

የበዓሉ መከበር ማህበረሰቡ በአእምሮ ህመም ላይ 
ያለውን ግንዛቤ ለማስፋት እና ለአእምሮ ጤና ትኩረት 
መስጠት እንደሚገባ ለማስገንዘብ ያግዛል ሲሉም ዶክተር 
መስከረም ገልጸዋል።

የኢትዮጵያ አዕምሮ ህክምና ማህበር ፕሬዚዳንት 
ዶክተር ዳዊት አሰፋ በበኩላቸው፤ "በኢትዮጵያ የአእምሮ 
ጤና ከየት ወዴት?" በሚል ርዕስ  ባቀረቡት ጥናታዊ 
ጽሑፍ፣ በኢትዮጵያ የአእምሮ ህክምና እየተሻሻለ የመጣ 
ቢሆንም ከችግሩ ስፋት አንጻር አሁንም ድረስ ህክምናው 
ዝቀተኛ ደረጃ ላይ እንደሚገኝ ገልጸዋል።  

ቅዱስ ጳውሎስ ሆስፒታል ሜሊኒየም ሜዲካል ኮሌጅ 
እና የኢትዮጵያ አእምሮ ሀኪሞች ማህበር ባዘጋጁት በዚህ 
መርሃ ግብር፣ 77 በመቶ ራስን የማጥፋት ድርጊት ዝቅተኛ 
እና መካከለኛ ገቢ ባላቸው ሀገሮች እንደሚፈጸም፤ ከአራት 
ሰዎች አንዱ በሕይወት ዘመኑ አንድ ወቅት በአእምሮ ህመም 
እንደሚጠቃ እና ከባድ የአእምሮ ህመም ያለባቸው ሰዎች 

የአእምሮ ህሙማን ሰብዓዊ መብታቸው 
ሊጠበቅላቸው ይገባል

ሳሙኤል ወንደሰን 

አዲስ አበባ፦ የፌደሬሽን ምክር ቤት ብሔራዊ 
የወጣቶች የዜግነት አገልግሎት በህዝብ ተወካዮች 
ምክር ቤት ሕግ ሆኖ እንዲወጣ የቀረበለትን የውሳኔ 
ሃሳብ አጸደቀ፡፡ የፌደሬሽን ምክር ቤት 6ኛ የፓርላማ 
ዘመን 3ኛ ዓመት የመጀመሪያ መደበኛ ስብሰባውን 
ትናንት አካሂዷል፡፡

የፌደሬሽን ምክር ቤት የሴቶችና ማህበራዊ ጉዳይ 
ሚኒስቴር “የብሔራዊ የወጣቶች የዜግነት አገልግሎት” 
ሕግ ሆኖ እንዲወጣ ባቀረበው ረቂቅ አዋጅ ላይ 
ተወያይቶ ውሳኔ አስተላልፏል፡፡

የሴቶችና ማህበራዊ ጉዳይ ሚኒስትር ዶክተር 
ኤርጎጌ ተስፋዬ በምክርቤቱ እንደተናገሩት፤ 
ለኢትዮጵያ እድገትና ብልጽግና ወጣቶች ያላቸውን 
የጎላ አበርክቶ በመገንዘብ ችግሮችን ለመፍታትና 
ተጠቃሚነታቸውን ለማሳደግ ጥረት እየተደረገ ነው። 
የብሔራዊ የወጣቶች የዜግነት አገልግሎት አንድ 
የኢኮኖሚ ማህበረሰብ ለመገንባት የጎላ አበርክቶ 
አለው። 

በኢትዮጵያ 71 በመቶ የሚሆነው ህዝብ እድሜው 
ከ35 ዓመት በታች በመሆኑ ለሀገራዊ አንድነትና 
ብሔራዊ መግባባት አበርክቷቸው ወሳኝ መሆኑን 
ጠቅሰው፤ ከ18 እስከ 35 ዓመት የእድሜ ክልል ውስጥ 
ያሉ ወጣቶች በፍላጎታቸው ብሔራዊ አገልግሎት 
መስጠት የሚችሉበት የሕግ ማዕቀፍ ማዘጋጀት 
አስፈላጊ ነው ብለዋል፡፡

የምክር ቤቱ አባል እንደሻው ጣሰው በበኩላቸው፤ 
ረቂቅ አዋጁ የወጣቶችን የዘመናት የተናጠልና 
የተደራጀ ጥያቄ መመለስ የሚያስችል ሰነድ ነው። 
በሀገር ግንባታ ላይ የአስተሳሰብ አንድነት በመፍጠር 
ግዴታውን የሚወጣ ትውልድ ለማፍራት እንዲሁም 
የአገልጋይነት መንፈስ ለማላበስ የጎላ አበርክቶ 
እንደሚኖረውም ገልጸዋል፡፡

የፌደሬሽን ምክር ቤት አባል አሻድሊ ሀሰን ረቂቅ 
አዋጁ በተወካዮች ምክር ቤት ሲጸድቅና ተግባራዊ 
ሲሆን የጎላ ሀገራዊ ጠቀሜታ ይኖረዋል ያሉ ሲሆን 
የፌደሬሽን ምክር ቤት አባል አወል ጀማቶ በበኩላቸው 
ወጣቶች ገና በአፍላ እድሜያቸው ሀገራቸውን በሚገባ 

ብሔራዊ የወጣቶች የዜግነት አገልግሎት ሕግ 
ሆኖ እንዲወጣ የውሳኔ ሃሳብ ጸደቀ

ኤርጎጌ ተስፋዬ (ዶ/ር)

ለመፍታት የተለያዩ ምክክሮች ተደርገዋል፡፡ በብዙ 
ቦታዎች የልማት ሥራዎች በተቻለ መጠን ወደ ሥራ 
እንዲገቡ ህብረተሰቡ ድጋፍ እያደረገ ይገኛል፡፡  በሙሉ 
አቅም ወደ ሥራ ለማስገባትም ጥረት ተደርጓል፡፡ 

ኃላፊው እንዳሉት፤ በተለይም በምስራቁ የክልሉ 
ክፍል ያሉት አካባቢዎች በአስተማማኝ ሁኔታ ሁሉም 
ነገሮች እየተስተካከሉና ከጊዜ ወደ ጊዜ እየተሻሻለ 
ማህበረሰቡ የተስተካከለ ኑሮ እየመራ ይገኛል፡፡ 

ማህበራዊ እንቅስቃሴዎችን በሚመለከት 
ከትምህርት ጋር ተያይዞ አሁን ባለው ሁኔታ በበርካታ 

የክልሉ ከተሞችና ወረዳዎች  ተማሪዎችን በመቀበል 
የማስተማር ሥራ መጀመሩን ገልጸዋል፡፡ ይህም 
በመማር ማስተማር ሂደቱ ተማሪዎች እንዳይስተጓጎሉ 
የጸጥታ ሃይሉ በሠራው ሥራ የተገኘ ውጤት መሆኑን 
አመልክተዋል፡፡  

ከጤና አኳያ በክልሉ የኮሌራና የወባ ወረርሽ 
መታየቱን የገለጹት ኃላፊው፤ ችግሩን ለመፍታት የተለያዩ 
የዘመቻ ሥራዎች መከናወናቸውን ጠቅሰዋል፡፡ ረጂ 
አካላት ጉዳት የደረሰባቸውን  አካባቢዎች በመጎብኘት 
ድጋፍ ማድረግ መቻላውንም ጠቁመዋል፡፡  ክልሉም 

ኃላፊነቱን በአግባቡ እየተወጣ ወረርሽኙ የከፋ ጉዳት 
እንዳያደርስ ጥረት ማድረጉን አስታውቀዋል፡፡ 

ከግብርና ጋር ተያይዞ ሌሎች የልማት ሥራዎችም 
በበርካታ አካባቢዎች በአግባቡ እየተከናወነ ይገኛልም 
ነው ያሉት፡፡ የግብርና ልማት ወደ ኋላ እንዳይመለስና 
ችግር እንዳይደርስ ህዝቡ ጥረት እያደረገ መሆኑን 
አስታውቀዋል፡፡ ባለሙያዎችም  አርሶ አደሩን እየደገፉት 
እንዳሉና ልማቱ በከተማ የታጠረ ሳይሆን በአብዛኛዎቹ 
የገጠር ወረዳዎች አርሶ አደሩን በመደገፍ  ወደ ተሻለ 
ደረጃ እንዲሸጋገር እየተደረገ ነው ብለዋል፡፡ 

የማወቅ እድል በመፍጠር ለገቢራዊነቱ ከፌዴራል 
እስከ ክልል ራሱን የቻለ ተቋማዊ አደረጃጀት ሊኖረው 
ይገባል ብለዋል። 

ወጣቶች ማህበረሰብ አቀፍ አገልግሎት 
በመስጠት በሰላም፣ በልማትና ደህንነት የበኩላቸውን 
ሚና እንዲወጡ ያደርጋል ያሉት ደግሞ በፌደሬሽን 
ምክር ቤት የመንግሥታት ግንኙነት፣ የዴሞክራሲያዊ 
አንድነትና ሕገ መንግሥት አስተምህሮ ቋሚ ኮሚቴ 
ምክትል ሰብሳቢ ጌታሁን አብዲሳ ናቸው። 

የብሔራዊ የዜግነት አገልግሎቱን በተቀናጀና 
በተደራጀ መልኩ በመምራት ወጣቶች ለሀገራቸው 
ፈጣን ምላሽ እንዲሰጡና ህዝባቸውን እንዲያገለግሉ 
የሚያስችል መሆኑን ገልጸው፤ የቀረበውን የውሳኔ 
ሃሳብ ወደ ህዝብ ተወካዮች ምክር ቤት ለመምራት 
የፍትሀ ብሔር ጉዳይ መሆኑን፣ አንድ የኢኮኖሚ 
ማህበረሰብ ለመፍጠር ያለውን ፋይዳ፣ እንዲሁም 
የክልሎችን ሥልጣን አለመጋፋቱን አረጋግጠናል 
ብለዋል ሲል ኢዜአ ዘግቧል። 

መከላከል በሚቻል የአካል ህመም ሳቢያ ሁለት አስርት 
ዓመታት ቀድመው እንደሚሞቱ ተገልጿል። 

ዘር፣ ሃይማኖትና ቀለም ሳይለይ ሁሉም የህብረተሰብ 
ክፍል የአእምሮ ጤናውን መንከባከብ፤ ለህመሙ ከሚያጋልጥ 
ነገር ራሱን መጠበቅ ይኖርበታል ያሉት ዶክተር መስከረም፣ 
"በአእምሮ ህመም የሚሰቃይ ሰው ህክምና የማግኘት 
እንዲሁም አድሎና መገለል እንዳይደረግ የመጠበቅ ሙሉ 
መብት አለው። ሕብረተሰቡ ይህንን በመገንዘብ ለህመሙ 
የተጋለጡ የህብረተሰብ ክፍሎችን በመንከባከብ ሃላፊነቱን 
ሊወጣ ይገባል" በማለት አሳስበዋል።   

አክለውም የአእምሮ ህክምና ባለሙያዎች የአእምሮ 
ህምም ምን እንደሆነ፣ ምልክቶቹን እንዲሁም የአእምሮ 
ጤንነትን እንዴት መጠበቅ እንደሚቻል በየጊዜው 
ለማህበረሰቡ በማስረዳት በቂ ግንዛቤ እንዲኖረው ማድረግ 
ይገባቸዋል። ማህበረሰቡ የአእምሮ ህመም ያለበትን ሰው 
ወደ ህክምና እንዲሄድ ማበረታታት፤ የተለያዩ ስሞችን 
ከመስጠት መቆጠብ እና ፍቅርና እንክብካቤ ማድረግ 
አለበት ብለዋል። 

የቅዱስ ጳውሎስ ሆስፒታል ሜሊኒየም ሜዲካል ኮሌጅ 
አምባሳደር አርቲስት ሀረገወይን አሰፋም የአእምሮ ህሙማን 
ሰብአዊ መብት እንዲጠበቅ ማድረግና ህክምና እንዲያገኙ 
ኃላፊነትን መወጣት የሁሉም ዜጋ ግዴታ መሆን እንዳለበት 
አሳስባለች። 

በኢትዮጵያ 27 በመቶ ያህል ሰዎች የአዕምሮ ጤና 
ችግር እንዳለባቸውና ከነዚህም ውስጥ እስከ ሁለት በመቶ 
የሚሆኑት  የአዕምሮ ጤና ችግራቸው ከባድ የሚባል 
መሆኑን የኢትዮጵያ አዕምሮ ህክምና ማህበር ከሁለት ዓመት 
በፊት ይፋ ባደረገው መረጃ አስታውቋል። 



ገጽ 3

ዜና
አዲስ ዘመን   ረቡዕ መስከረም 30 ቀን 2016 ዓ.ም

በጋዜጣው ሪፖርተር

አዲስ አበባ፡- የፀጥታና ደህንነት የጋራ ግብረ-ኃይሉ 
ባለፉት ሶስት ወራት  ሕግን በተከተለና ሥነ-ምግባርን 
በተላበሰ አኳሃን ውጤታማ የፀጥታ ሥራ ማከናወኑን 
ገለጸ፡፡

የፀጥታና ደሕንነት የጋራ ግብረ-ኃይል ባለፉት ሦስት 
ወራት ያከናወናቸው ተግባራትን፣ የተገኙ ስኬቶችን እና 
ውስንነቶችን ትናንትና በኢትዮጵያ ፌዴራል ፖሊስ ዋና 
መሥሪያ ቤት ገምግሟል።

በግምገማው የፀጥታና ደህንነት የጋራ ግብረ-ኃይሉ 
ባለፉት ሶስት ወራት  ፕሮፌሽናል አቅሙን እየገነባ፤ 
ቴክኖሎጂና ሌሎች ትጥቆችን በአግባቡ ጥቅም ላይ 
በማዋል ሕግን በተከተለና ሥነ-ምግባርን በተላበሰ አኳሃን 
ውጤታማ የፀጥታ ሥራ አከናውኗል፡፡

ሕዝባዊ፣ መንግሥታዊ እና ሃይማኖታዊ ሁነቶች 
በሀገር አቀፍ ደረጃ ሲከበሩ የጳጉሜን 6ቱን ቀናት 
ጨምሮ የአዲስ ዘመን መለወጫ፣ የመስቀል፣ የመውሊድ 
እና የኢሬቻ በዓላት እንዲሁም የሕዝብ ተወካዮችና 
የፌዴሬሽን ምክር ቤት የጋራ ጉባዔ መክፈቻ ሰላምና 
ደህንነታቸው ተጠብቆ እንዲከናወኑ በከፍተኛ ቅንጅት 

የፀጥታና ደህንነት የጋራ ግብረ ኃይል ባለፉት ሦስት ወራት ውጤታማ 
የፀጥታ ሥራ ማከናወኑን ገለጸ

ትልቅ ሥራ መሠራቱን የጋራ ግብረ-ኃይሉ ለመገናኛ 
ብዙኃን በላከው መግለጫ ገልጿል።

በዚህም የፀጥታና ደህንነት የጋራ ግብረ-ኃይሉ 
ፕሮፌሽናል አቅሙን እየገነባ፤ ቴክኖሎጂና ሌሎች 
ትጥቆችን በአግባቡ ጥቅም ላይ በማዋል ሕግን በተከተለና 

ሥነ-ምግባርን በተላበሰ አኳሃን ውጤታማ የፀጥታ ሥራ 
ማከናወኑን አመላክቷል።

ከዚህም በላይ በሀገራችን በተከበሩ ሁነቶች ሁሉ 
የኢትዮጵያ ብሔር ብሔረሰቦችና ሕዝቦች ከፀጥታና 
ደህንነት የጋራ ግብረኃይል መዋቅር ጋር እንደ አንድ አካል 

ማርቆስ በላይ

አዲስ አበባ፡- የኢትዮጵያ ብሔራዊ ቴአትር ሕንፃ 
ግንባታ ፕሮጀክት ከሁለት ነጥብ ሰባት ቢሊዮን ብር በላይ   
ወጪ እየተከናወነ መሆኑን የፌደራል መንግሥት ሕንፃ 
ግንባታ ፕሮጀክት ጽህፈት ቤት አስታወቀ፡፡

ግንባታው ሲጠናቀቅ  ሁለት ሺ 400 መቶ ሰዎችን 
ማስተናገድ እንደሚችል ተገልጿል፡፡

የጽህፈት ቤቱ ሥራ አስኪያጅ ኢንጂነር ዘሃራ 
አብዱልሃዲ  ለኢፕድ እንደገለጹት፤ የኢትዮጵያ ብሔራዊ 
ቴአትር አዲስ ዘመናዊ ሕንፃ ፕሮጀክት ከሁለት ነጥብ 
ሰባት ቢሊዮን ብር በላይ  ወጪ እየተከናወነ ይገኛል፡፡

እንደ ኢንጂነር ዘሃራ ገለጻ፤ የብሔራዊ ቴአትሩ አዲስ 
ሕንጻ ግንባታ ዘጠኝ በመቶ የደረሰ ሲሆን በየካቲት ወር 
2017 ዓ.ም ለማጠናቀቅ እየተሠራ ነው፡፡

በአሁኑ ሰዓት ፕሮጀክቱን በጥራትና በፍጥነት 
ለማጠናቀቅ የግንባታው ሂደት በመፋጠን ላይ ይገኛል 
ያሉት ኢንጂነር ዘሃራ፤ ግንባታው ሲጠናቀቅ ሁለት ሺ 
አራት መቶ ሰዎችን ማስተናገድ ያስችላል ብለዋል፡፡

በፕሮጀክቱ ሦስት የመሰብሰቢያና አንድ ሁለገብ 
ክፍሎች እንደሚገነቡ አስታውቀው፤ ለተለያዩ የሥነ-
ጥበብ ነክ ክንውኖች የሚውሉና የተለያዩ ሁነቶችን 
የሚያስተናግዱ የመሰብሰቢያ ቦታዎች መካተታቸውን 
ገልጸዋል።

በግንባታው ሂደት ለመድረክ ሥራውና ከመድረኩ 

ጋር ተያይዞ ለሚያስፈልጉ ቴክኖሎጂዎች ሲባል  የዲዛይን 
ክለሳ መደረጉን ገልጸው፤ በሀገር ውስጥና የውጭ ሀገር 
ባለሙያዎች ጥረት ግንባታው እየተከናወነ እንደሚገኝ 
አመላክተዋል።

በአዲሱ ዘመናዊ ሕንጻ ዓለም አቀፍ የቴአትር ቤት 
መስፈርቶችን ማሟላት የሚያስች የመብራት፣ የድምፅና፣ 
የመድረክ ግንባታ እንደሚካሄድ የገለጹት ዋና ሥራ 
አስፈጻሚዋ፤ ቴክኖሎጂን ማዕከል በማድረግ  በጥንቃቄ 
ግንባታው እየተከናወነ መሆኑን ጠቁመዋል።

ግንባታው ሲጠናቀቅ ለአርቲስቶች የተሻለ የመድረክ 
አጠቃቀምን ተግባራዊ የሚያደርጉበት ምቹ ሁኔታ 
ይፈጠራል ሲሉ አመላክተዋል። 

ግንባታው ሲጠናቀቅ ቴአትር ቤቱ ኦፔራን ጨምሮ 
የተለያዩ ትርዒቶችን ማዘጋጀት የሚችል ትልቅ መድረክ 
እንደሚኖረው ጠቁመው፤ የቴአትር ቤቱ ግንባታ 
ሲጠናቀቅ ለኢትዮጵያ የቱሪስት መስህብ የሚሆን ድንቅ 
ፕሮጀክት እንደሚሆን ገልጸዋል፡፡

የኢትዮጵያ ብሄራዊ ቴአትር አዲስ ዘመናዊ የሕንጻ 
ግንባታ በስድስት ሺህ 200 ካሬ ሜትር ላይ ያረፈ 
መሆኑን አስታውቀዋል። ግንባታው ከምድር በታች ሁለት 
ወለል ያለውና ባለ 11 ወለል  ከፍታ እንዲኖረውና ተደርጎ 
በጥራት እየተሠራ መሆኑን ገልጸዋል።

አሁን ላይ ግንባታው እየተከናወነ ያለው አዲሱ 
የብሔራዊ ቴአትር ዘመናዊ ሕንፃ  ከነባሩ ቴአትር ቤት ጎን 
እየተገነባ ይገኛል። 

የብሔራዊ ቴአትር ሕንጻ ፕሮጀክት  በሁለት ነጥብ 
ሰባት ቢሊዮን ብር ወጪ እየተገነባ ነው

- ሕንፃው ሲጠናቀቅ ሁለት ሺ 400 ሰዎችን ማስተናገድ ያስችላል

ሄለን ወንድምነው 

አዲስ አበባ፡- ከ23 ሺህ 100 በላይ ሥራ ፈላጊ 
ተመራቂዎች የሚሳተፉበት አውደ ርዕይ ሊካሄድ መሆኑን 
የሥራና ክህሎት ሚኒስቴር አስታወቀ፡፡

ሥራ ፈላጊና ቀጣሪ ድርጅቶች የሚገናኙበት ሀገር 
አቀፍ የሥራና ሠራተኛ አውደ ርዕይ ከጥቅምት ሰባትና 
እስከ ስምንት ቀን  2016 ዓ.ም በሚሊኒየም አዳራሽ 
እንደሚካሄድ ተገልጿል።

በሥራና ክህሎት ሚኒስቴር የሀገር ውስጥ የሥራ 
ስምሪት ማስፋፊያ የሥራ ኃላፊ አቶ ደጀኔ በቀለ 
እንዳስታወቁት፤ አውደ ርዕዩ በስፋት የሚታየውን የሥራ 
እጥረት ችግር ለመቅረፍ፣ አዲስ ተመራቂ ወጣቶችን 
ከቀጣሪ ተማቋት ጋር የሚገናኙበትን ዕድል ይፈጥራል።

አቶ ደጀኔ እንዳመለከቱት፤ በርካታ ተመራቂዎች 
ስለቅጥሩ ዓለም በቂ መረጃ እንዲሁም ለቅጥር 
ስለሚያስፈልጉ ክህሎቶች ግንዛቤ የላቸውም በዚህም 
ምክንያት የሥራ ዕድሉችን ለማግኘት ይቸገራሉ ፤ እንደ 
አቶ ደጀኔ ገለጻ፤ አውደ ርዕዩ ሥራ ፈላጊ ወጣቶች በቀጣሪ 
ድርጅቶች ውስጥ ስለሚገኙ ተፈላጊና ክፍት የሥራ 
ቦታዎች በቂ መረጃ እንዲያገኙ ይረዳል።

አውደ ርዕዩ ቀጣሪ ድርጅቶች ወጣቶች ላይ ትኩረት 
አድርገው እንዲሠሩ የሚያበረታታ መሆኑን አቶ ደጀኔ 
አስረድተዋል። 

ባለፉት አምስት ዓመታት ከደረጃ ዶት ኮምና 
ከማስተር ካርድ ፋውንዴሽን ከመሳሰሉ ተቋማት ጋር 
በመተባበር ወጣቶቹን በተለያዩ ክህሎቶች በማብቃት 
ከቀጣሪዎች ጋር እንዲገናኙ መደረጉን አስታውቀዋል፡፡

የቅጥሩን ዓለም መስፈርት የሚያሟሉ ብቁ ተመራቂ 
ወጣቶችን የማፍራት ተግባር በቀጣይም ተጠናክሮ 
እንደሚቀጥል ገልጸዋል።

ደረጃ ዶት ኮም የተሰኘውን የበይነ መረብ አገልግሎት 
በመጠቀም እንዲሁም ሥራ ለመፈለግ የሚረዱ 
መድረኮችን በማዘጋጀት ወጣቶች ከተመረቁ በኋላ 
በጥቂት ጊዜያት ውስጥ የሥራ ዕድሎችን እንዲያኙ ጥረት 
ማደረጉን አብራርተዋል፡፡

የአፍርካ ጆብስ ኔትወርክ ቺፍ ኦፕሬቲንግ ኦፊሰር 
ዲና መኮንን በበኩላቸው እንደገለጹት፤ አውደ ርዕዩ አዲስ 
ተመራቂዎች ያላቸውን ዕውቀትና ክህሎት ለቀጣሪዎች 
የሚያሳዩበት፤ ቀጣሪዎች ደግሞ ብቁ ወጣቶችን ማግኘት 
የሚችሉበትና እርስ በእርስ የሚተዋወቁበት መድረክ 

ከ23 ሺህ በላይ 
ሥራ ፈላጊ ተመራቂዎች የሚሳተፉበት 

ዓውደ ርዕይ ሊካሄድ ነው

ሆነው በትብብር አብሮ በመሥራት ለተገኘው ከፍተኛ 
ውጤት የጋራ ግብረ-ኃይሉ ላቅ ያለ ምስጋና አቅርቧል፡፡ 

በቀጣይ 100 ቀናት ውስጥ የሚከናወኑ ተግባራትን 
ለይቶ የሀገራችን ሰላምና ደህንነት በአስተማማኝ ሁኔታ 
ለማረጋገጥ እንደሚሠራ የገለፀው የጋራ ግብረ-ኃይሉ 
ወደፊትም በሀገራችን የሚከናወኑ ሀገራዊ፣ አህጉራዊና 
ዓለም አቀፋዊ ሁነቶች ከፀረ-ሰላም ኃይሎች እኩይ 
ተግባር ተጠብቀው በሰላም እንዲከበሩ የማድረግ ሥራ 
ይከናወናል ብሏል መግለጫው።

ግብረ-ኃይሉ ሥራዎቹን ተግባራዊ የሚያደርግበት 
ዕቅድ አዘጋጅቶ እስከታችኛው ፈፃሚ አካል ድረስ 
የሚያወርድ መሆኑን መግለጫው አመላክቷል።

    ሰላምና ፀጥታን የማስከበር ሥራ በተሳካ ሁኔታ 
እንዲተገበር የሕብረተሰቡ ተሳትፎ በተለመደው ሁኔታ 
ተጠናክሮ እንዲቀጥል ጥሪ ያቀረበው ግብረ-ኃይሉ  
ሕብረተሰቡን እስከ ታች ወርዶ በማወያየት ተሳትፎውን 
ወደ ላቀ ደረጃ የማሸጋገር እና የፀጥታና የደህንነት 
አካላትን በሰው ኃይልና በቴክኖሎጂ አቅም በከፍተኛ 
ደረጃ የመገንባት ሥራም ተጠናክሮ እንደሚቀጥል  
በመግለጫው አሳውቋል፡፡

እንደሚሆን ይታመናል።
አዲስ ከአሁን ድረስ ከ160 በላይ  ቀጣሪ ድርጅቶች 

በአውደ ርዕዩ ለመሳተፍ መመዝገባቸው አስታውቀው፤ 
በአውደ ርዕዩ ከአምስት ሺህ በላይ የሥራ ዕድሎችን  
እንደሚፈጠሩ ይጠበቃል ሲሉ ተናግረዋል።

በአውደ ርዕዩ ተሳታፊ የሚሆኑ ድርጅቶች 
ከአምራች ዘርፉ፣ ከፋይናንስ ዘርፍ፣ ከግብርና ምርቶችን 
ማቀነባበሪያ፣ ከልማት ሥራዎች፣ ከኮንስትራክሽን ዘርፎች 
የተውጣጡ መሆናቸውን አመላክተዋል።

በአውደ ርዕዩ ከ20 ሺህ በላይ አዲስ ተመራቂዎች፣ 
ከሶስት ሺህ 100 በላይ የደረጃ ተመራቂዎች እና ከተለዩ 
ዘርፍ የተውጣጡ ከ200 በላይ ቀጣሪ ድርጅቶች 
እንደሚሳተፉ አስታውቀዋል።  

በአካል መሳተፍ ለማይችሉ ተመራቂዎች በኢንተርኔት 
አማጮች መሳተፍ የሚችሉበት ዕድል መመቻቸቱ 
ተመላክቷል፡፡

አውደ ርዕዩን የሥራና ክህሎት ሚኒስቴር ከማስተር 
ካርድ ፋውንዴሽንና ከደረጃ ዶት ኮም ጋር በመተባበር 
እንደሚያዘጋጁት ተገልጿል። 

አቶ ደጀኔ በቀለ



ዜና

      አዲስ ዘመን   ረቡዕ መስከረም 30 ቀን 2016 ዓ.ምገጽ 4

ከ1ኛው ገጽ የዞረ

ሳሙኤል ወንደሰን

አዲስ አበባ፦ የኢትዮጵያ ወታደራዊ ፍልስፍና፣ 
ስትራቴጂና የጀግንነት ታሪክን ለመሰነድ የሚያስችል 
ንድፈ ሃሳብ ቀርቦ ውይይት ተደረገበት፡፡ የመከላከያ 
ሠራዊት የስትራቴጂ ጥናት ላይ ያተኮረው የመጀመርያ 
መጽሄት በትናንትናው እለት ተመርቋል፡፡

የኢትዮጵያ መከላከያ ዋር ኮሌጅ ዋና አዛዥ 
ብርጋዴር ጄኔራል ቡልቲ ታደሰ በወቅቱ እንደተናገሩት፤ 
ኮሌጁ በደህንነት ጥናት፣ በወታደራዊ አመራር፣ በህብረት 
ዘመቻ፣ በስትራቴጂክ እሳቤና በተለያዩ ጉዳዮች ላይ 
በርካታ ሥራዎችን ይሠራል። 

የኢትዮጵያ ወታደራዊ ፍልስፍና እና አስተሳሰብ 
በአግባቡ ተሰንዶ ለሀገር ግንባታ ግብዓትና ለወታደራዊ 
ተቋማት እንደጥሩ የማስተማሪያና ማጣቀሻ በሚሆንበት 
ደረጃ ተሰንዶ አልተዘጋጀም ያሉት የኮሌጁ ዋና አዛዡ፤ 
በውይይት መድረኩ የመከላከያ ሠራዊት የስትራቴጂ 
ጥናት የመጀመሪያ የሆነው መጽሔት መመረቁ ለዚህ 
እንደ አንድ ርምጃ እንደሚቆጠር አንስተዋል። የመጽሔቱ 
ምርቃት ለቀጣይ ሥራዎች የሚያነሳሳ ነው ብለዋል። 

መጽሔቱ ለመጀመሪያ ጊዜ የታተመ መሆኑን 
የገለጹት የኮሌጁ ዋና አዛዥ፤ በአማርኛና በእንግሊዝኛ 

የኢትዮጵያ ወታደራዊ ፍልስፍናና የጀግንነት ታሪክን 
ለመሰነድ የሚያስችል ውይይት ተካሄደ

- የመከላከያ ሠራዊት የስትራቴጂ ጥናት መጽሔት ተመርቋል

እንድትሆን ግብ የተጣለበት ነው።
በቀጣይ ሶስት ዓመታት ጥራት ያለው የሕፃናት 

ማቆያ ማዕከላትን መገንባትና የቅድመ ልጅነት 
ትምህርት ዕድሎችን ለመፍጠር በትኩረት እንደሚሠራ 
አመላክተዋል።  

ፕሮግራሙ በከተማዋ የሚገኙ ከስድስት ዓመት 
በታች የሆኑ አንድ ነጥብ አንድ ሚሊዮን ህፃናት 
ከጤና፣ ከትምህርትና ከሥነ-ልቦናዊ ደህንነት አንጻር 
ዕድገታቸው በትክክለኛው መስመር ላይ እየሄደ መሆኑን 
ለማረጋገጥ ይረዳል ብለዋል። 

በመዲናዋ ከሚገኙ ከአንድ ነጥብ አንድ ሚሊዮን 
ሕፃናት መካከል 330 ሺህ የሚሆኑት ዝቅተኛ ገቢ 
ካላቸው አባወራዎች የሚወለዱ ሕጻናት ናቸው ያሉት 
ከንቲባ አዳነች፤ ለነዚህ ሕጻናት ጤና መጠበቅና 
አስፈላጊውን ትምህርት እንዲያገኙ ድጋፍ ይደረጋል 
ሲሉ አስረድተዋል። 

በፕሮግራሙ መሠረት ባለፉት ሁለት ዓመታት 56 
ሺህ ሕጻናት ዘርፈ ብዙ ድጋፎች ማግኘታቸውን ከንቲባ 
አዳነች ጠቁመው፤  ወላጆች  በዕውቀት ላይ በተመሠረተ 
መንገድ ሕጻናትን እንዲያሳድጉ የሚረዱ ሁለት ሺህ 500 
የቤት ለቤት ተንከባካቢዎችን በማሠልጠን እንዲሰማሩ 
መደረጉን አስታውቀዋል።

ወደ ሥልጣኔ ማማ ከፍ ማድረግ መቻላቸውን 
ተናግረዋል። ይህ የሚያሳየው ግብር መክፈል የሥልጣኔና 
የሉዓላዊነት መከበር አንዱ ምልክት መሆኑን ነው። 

ሚኒስቴሩና የጉምሩክ ኮሚሽን የታክስ ሥርዓቱን 
ለማዘመን፤ የገቢ አሰባሰቡን ለማሳደግና በፍቃደኝነት 
ግብር የመክፈል ባህልን ለማጎልበት ከሚያከናውናቸው 
ተግባራት መካከል አንዱ ለታማኝ ግብር ከፋዮች 
እውቅና መስጠት እንደሆነ ተናግረዋል። በዚህም በ2011 
ዓ.ም በሀገር አቀፍ ደረጃ የተጀመረው የግብር ከፋዮች 
ምስጋናና እውቅና የመስጠት መርሀ ግብር እየተጠናከረ 
መምጣቱን ገልጸዋል። በ2015 የግብር ዘመንም በታክስና 
ጉምሩክ ሕግ ተገዢነትና በግብር አከፋፈል ሂደት ላይ 
የላቀ አፈጻጸም ላሳዩት ግብር ከፋዮች እውቅና እንደሚሰጥ 
አመልክተዋል። 

ግብር መክፈል የሥልጣኔና የሉዓላዊነት መከበር 
አንዱ ምልክት ነው ያሉት ሚኒስትሯ፤ ገቢዎች ሚኒስቴር 
በ2022 ዘመናዊ የታክስ አስተዳደር ተገንብቶ ሀገራዊ 
ወጪን በታክስ ገቢ ተሸፍኖ ማየት የሚለውን ራዕይ 
ሲያስቀምጥ በዋናነት ግብር ከፋዮችን በመተማመን 
እንደሆነ አንስተዋል። ከዚህ አንጻርም ዘመናዊና ፍትሐዊ 
የታክስ አስተዳደር ሥርዓት ለመዘርጋት ከሚያስችሉ 
ተግባራት መካከል በታክስ ከፋዮች ደረጃ ላይ የተመሠረተ 

ግብር መክፈል የሥልጣኔና የሉዓላዊነት...
የታክስ አስተዳደር ሥርዓት መዘርጋትና በአግባቡ 
መተግበር እንደሚገባ አመላክተዋል።

አምስተኛው ዙር የታማኝ ግብር ከፋዮች እውቅናና 
የምስጋና መርሀ ግብር የሚካሄደው  በታክስ ሕግ 
ተገዢነታቸውና ለገቢ አሰባሰቡ ላበረከቱት የላቀ 
አስተዋጽኦ  500 ታማኝ ግብር ከፋዮች  እንደሆነም 
ሚኒስትሯ ገልጸዋል። ከዚህ ውስጥም  50ዎቹ 
በፕላቲኒየም፣ 150ዎቹ በወርቅ እና የተቀሩት በብር ደረጃ 
የሚሸለሙ መሆናቸውን አስታውቀዋል። 14 ግብር 
ከፋዮች ለአምስት ተከታታይ ዓመታት ግብርን በመክፈል 
እውቅና ሲያገኙ የቆዩና በዘንድሮው ዓመትም ልዩ ተሸላሚ 
እንደሚሆኑ ጠቅሰዋል። የእውቅና መርሀ ግብሩ ጥቅምት 
1 ቀን 2016 ዓ.ም እንደሚሆንም ነው የጠቆሙት።

ሚኒስቴሩ በ2015 ዓ.ም በታክስ ገቢ የእቅዱን 98 
ነጥብ ሁለት በመቶ ያሳካበት ዓመት መሆኑ እውቅውናውን 
ልዩ እንደሚያደርገው ጠቅሰዋል። 

የጉምሩክ ኮሚሽን ኮሚሸነር ደበሌ ቃበታ 
በበኩላቸው ታማኝ ግብር ከፋዮች በሀገሪቱ ልማት ላይ 
እያስቀመጡት ያለው ዐሻራ ትልቅ መሆኑን ገልጸዋል። 
እውቅናው የገቢ አሰባሰብን የበለጠ ለማሳለጥና ተጨማሪ 
ታማኝ ግብር ክፋዮችን ለማፍራት አስፈላጊ መሆኑን 
ተናግረዋል።

በ2016 በጀት ዓመት ከሀገር ውስጥ ገቢና ከውጭ 
ቀረጥ ታክስ  529 ቢሊዮን ብር ለመሰብሰብ ታቅዶ 
እየተሠራ  ነው።

“አዲስ አበባ በአፍሪካ ከሚገኙ ከተሞች...

የተፃፈ እንደሆነ እና በውስጡ የጦር ስትራቴጂ፣ 
የደህንነትና የሠራዊት ሥራዎችና ገድሎች እንዲሁም 
ገጠመኞች የሚፃፍበት እንደሆነ ገልጸዋል። 

ከዚህም ባለፈ በጦርነት ወቅት የተሠሩ ሥራዎችንና 
የሚያጋጥሙ ሂደቶች የሚፃፉበት ነው ያሉት የኮሌጁ 
ዋና አዛዡ፤ መጽሔቱ ከዚህ በኋላ በዓመት ሁለት ጊዜ 
እንደሚታተም ተናግረዋል። 

“የመከላከያ ሠራዊት የስትራቴጂ ጥናት መጽሔት” 
ዋና አዘጋጅ  ቃለአብ ታደሰ (ዶ/ር) በበኩላቸው፤ 

መጽሔቱ የተለያዩ የመከላከያ እና የስትራቴጂ ጥናት 
ዘርፎችን በመፈተሽ ላይ ያተኩራል። ይህም ወታደራዊ 
እና ሲቪል ተመራማሪዎች፣ ምሁራን እና ባለሙያዎች 
በመከላከያ እና ደህንነት መስክ ጠቃሚ ግንዛቤዎቻቸውን 
እና ትንታኔዎቻቸውን እንዲያበረክቱ እና መረጃዎችን 
እንዲያገኙ የሚያስችል ነው ብለዋል።   

በመጽሔቱ ላይ የሚጽፉት ወታደሮች፣ የጦር 
መሪዎች፣ አምባሳደሮችና የተለያዩ የህብረተሰብ ክፍሎች 
ሊሆኑ ይችላሉ ያሉት ዶክተር ቃለአብ፤ እንደዚህ አይነት 

መጽሐፍ ማዘጋጀት በሌሎች ሀገራት የተለመደ ቢሆንም 
በኢትዮጵያ ግን ለመጀመሪያ ጊዜ ማሳተም ችለናል 
ብለዋል። 

ወታደሮችና ምሁራን እንዲሁም ሲቪል 
ተመራማሪዎች በመጽሔቱ ላይ የፃፉት ጽሑፍ ለከፍተኛ 
የመንግሥት ፖሊሲ አውጪዎች እና ጥናትና ምርምር 
ለሚያደርጉ አካላት ግብዓት መሆን እንደሚችል 
ተናግረዋል። 

የኢትዮጵያ ወታደራዊ ፍልስፍና፣ ስትራቴጂና 
የጀግንነት ታሪክን የሚገልጽ መጽሐፍ ደግሞ በነሐሴ 
ወር ለማስመረቅ እየተሠራ መሆኑን የገለጹት ደግሞ 
በኮሌጁ የስትራቴጂክና ጥናት ኢንስቲትዩት ዲን ኮሎኔል 
አውግቸው ፍቃደ ናቸው። 

እንደ ኮሎኔል አውግቸው ገለፃ፤ የኢትዮጵያ 
ወታደራዊ ፍልስፍና፣ ስትራቴጂና የጀግንነት ታሪክን 
ለመሰነድ የሚያስችል ንድፈ ሃሳብ ለውይይት ቀርቧል። 
በዚህም ለመጽሐፉ የሚያስፈልጉ ግብዓቶች እንደተገኘና 
መጽሐፉን እስከ ነሐሴ፣ 2016 ዓመተ ምህረት ድረስ 
ለማጠናቀቅ እንደሚሠራ ገልጸዋል። 

በመጽሐፍ ዝግጅቱ የመከላከያ ሠራዊት ህብረት 
ሥልጠና ዋና መምሪያ ሌተናል ጀነራል ይመር መኮንን እና 
ሌሎች ተቋማት እየተሳተፉ መሆኑንም ጠቁመዋል። 

ከ1ኛው ገጽ የዞረ በተጨማሪም 56 ጤና ጣቢያዎች፣ 46 ቅድመ 

መደበኛ ትምህርት ቤቶች፣ 152 መዋለ ሕጻናትና 

156 የመጫወቻ ስፍራዎች መገንባታቸውን የገለጹት 

ከንቲባ አዳነች፤ አዲስ አበባ ከተማን የሕጻናት ማደጊያ 

ምርጥ አፍሪካዊ መዲና ለማድረግ በትጋት በመሥራት 

የተገኘውን  ልምድ ለሌሎች ማጋራት ተችሏል ብለዋል።

 በፕሮግራሙ የተገኙ ውጤቶችን የክልል 

ፕሬዚዳንቶች በተሞክሮ መልክ መውሰዳቸው 

ተመሳሳይ ፕሮጀክቶችን በክልሎች ተግባራዊ ለማድረግ 

ትልቅ አስተዋጽኦ እንደሚኖረው ከንቲባ አዳነች 

አመላክተዋል።

ለትውልድ ግንባታ  ትኩረት በመስጠት፣ 

የአስፈጻሚ ተቋማትን ቅንጅት በመፍጠርና ፍኖተ ካርታ 

በማዘጋጀት የፕሮግራሙን ውጤታማነት ለማሳደግ 

መሠራቱን የገለጹት ከንቲባ አዳነች፤ ከሀገር አቀፍ ልምድ 

ልውውጡ በተጨማሪ ለአፍሪካ ከተሞች ከንቲባዎች 

የተገኙ ልምዶችን ማካፈል እንደተቻለ ጠቁመዋል።

በልምድ ልውውጥ መድረኩ ከንቲባ አዳነች አበቤን 

ጨምሮ፣ የክልል ርዕሳነ መስተዳድሮችና የድሬዳዋ 

ከተማ አስተዳደር፣ የተለያዩ ሚኒስትሮችና የዓለም አቀፍ 

ተቋማት ሃላፊዎች ተገኝተዋል። 

ከ1ኛው ገጽ የዞረ

ለማስተዋወቅ እንዲሁም ያለንን አቅም ለማውጣት 
ሁላችንም ኢትዮጵያውያን ሀገራችን ያላትን ሀብት 
ማየት፣ ማውጣት፣ ማስተዋወቅና ማገልገል ይጠበቅብናል 
ብለዋል።

እኛ ከቅንነትና ከትጋት በስተቀር ያጣነው የለም ያሉት 
ጠቅላይ ሚኒስትሩ፤ አሁን ጊዜው ድህነትን የምንታገልበት 
ብቻ ሳይሆን ኢትዮጵያ ያላትን ሀብት በማውጣት በጋራ 
የምናለማበት ወቅት ነው ሲሉ ገልጸዋል። 

ኢትዮጵያ የቱሪዝም ዘርፉን አጉልተው የሚያወጡ 
ታሪክ፣ ቅርስ፤ ነባር ባህል፤ አስደናቂ መልክዓ ምድር፣ 
የዱር እንስሳትና እፅዋት እንዲሁም የተለያዩ ሁነቶች 

“ጊዜው ኢትዮጵያ ያላትን ሀብት...
ይዛለች ያሉት ጠቅላይ ሚኒስትሩ፤ አይናችንን ገልጠን 
ማየት፣ ያየነውን በማልማት እንዲወጣ ማድረግ እንዲሁም 
ማስተዋወቅና የአገልግሎት አሰጣጣችንን ማሳደግ ከቻልን 
በጋራ እንለማለን ሲሉ ተናግረዋል። 

አውደ ርዕዩ  ኢትዮጵያን ምቹ የጉብኝት መዳረሻ 
የሚያደርጋትን ምስል በናሙና መልክ የሚያሳይ ነው ሲሉ 
ጠቅላይ ሚኒስትሩ አስረድተዋል። 

ኢትዮጵያ ያላትን ሠፊ የቱሪዝም ሀብት በአንድ 
አዳራሽ ማሳየት ዓባይን በጭልፋ እንደሚባለው ከባድ 
ቢሆንም፤ ቱሪዝም ሚኒስቴር አውደ ርዕዩን በማዘጋጀት 
ያደረገው ጥረት የሚያስመሰግንና ሀብታችንን ይበልጥ 
ለማስተዋወቅ የሚያግዝ ነው ብለዋል። 

ኢትዮጵያ የ900 ዓመት ብራና ቅርስ ያላት፤ የእራሷ 

የጊዜ አቆጣጠር፣ ዘርፈ ብዙ ባህልና የቱሪዝም ሀብት 
ያላት ሀገር መሆኗን ጠቁመው፤ አንዳንድ ሀገራት ግን 
200 ዓመት እንኳን ታሪክ ሳይኖራቸው ያላቸውን 
በማስተዋወቅና ሁነት በመፍጠር ገቢ ይሰበስባሉ፤ እኛም 
ያለንን ሀብት በአግባቡ ተጠቅመን በጋራ መልማት አለብን 
ብለዋል። 

እንደ ጠቅላይ ሚኒስትሩ ገለጻ፤ ከ10 ዓመት የልማት 
ዕቅዶች በተለይም ከኢኮኖሚው ዘርፍ  ምሰሶዎች  መካከል 
ዋናው የቱሪዝም ዘርፉ ነው። ዘርፉን በአግባቡ በመጠቀም 
ለአፍሪካ ኩራት የሆነች ሀገር መገንባት ይቻላል። 

የቱሪዝም ሚኒስትር አምባሳደር ናሲሴ ጫሊ 
በበኩላቸው እንደገለጹት፤ በቱሪዝም ዘርፍ እንቅስቃሴ 
እንደ ሀገር ገና ጅምር ሥራ ቢከናወንም በጠቅላይ 
ሚኒስትር ዐቢይ አሕመድ የተከናወኑ የገበታ ለሀገር፣ 
ገበታ ለትውልድ የቱሪዝም ልማቶች ለዘርፉ ዕድገት ተስፋ 
ሰጪና የግሉን ዘርፍ የሚያበረታቱ ናቸው።  

አውደ ርዕዩ የኢትዮጵያን የቱሪዝም ሀብት 
ለማስተዋወቅና ዘርፉን ለማሳደግ ይረዳል ያሉት 
ሚኒስትሯ፤ ያደጉ ሀገራት በብዙ እየተጠቀሙበት 
የሚገኘውን ቱሪዝም ለማሳደግ ሁሉም ዜጋ ጥረት 
ሊያደርግ እንደሚገባ አመልክተዋል። 

በሀገር አቀፍ የቱሪዝምና ሆስፒታሊቲ ኢንቨስትመንት 
አውደ ርዕዩ መክፈቻ መርሃ-ግብር የብልጽግና ፓርቲ 
ምክትል ፕሬዚዳንት አቶ አደም ፋራህ እንዲሁም የተለያዩ 
ሚኒስትሮችና የመንግሥት ኃላፊዎች ተገኝተዋል። 

በአውደ ርዕዩ ከክልል የቱሪዝም ቢሮዎች በተጨማሪ 
ከ100 በላይ በዘርፉ የተሰማሩ ሆቴሎች፣ አስጎብኚ 
ድርጅቶች፣ የክልል ቱሪዝም ቢሮዎች፣ የሚዲያና 
የቴክኖሎጂ ተቋማት በአውደ ርዕዩ ተሳትፈዋል።

    ሀገር አቀፍ የቱሪዝምና ሆስፒታሊቲ ኢንቨስትመንት 
አውደ ርዕዩ  ከመስከረም 29 ቀን ጀምሮ እስከ ጥቅምት 
28 ቀን 2016 ዓ.ም ድረስ እንደሚቆይ ታውቋል። 

• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ለመንገዳገዳችን ጥንት የበረታንበትን 
የአንድነት ምርኩዝ እንጨብጥ

የትምህርት ጥራትን የማረጋገጥ ተግባር 
ተጠናክሮ ሊቀጥል ይገባል!

በትረ ሙሴ (መልከ ኢትዮጵ)

አንድነት ኢትዮጵያዊነትን የቀለመ የታሪክ እና 
የማንነት መልክ ነው። ደማማቆቹ የታሪክ 
ገድሎቻችን አብረን ተራምደን ተያይዘንና 

ተደጋግፈን የጻፍናቸው ናቸው። ብቻነትን የማያውቀው 
ይህ ጥንት ታሪካችን ከዓለም ፊተኛ፣ ከአፍሪካ ደግሞ 
ገናና አድርጎን ዛሬም ድረስ የምንጠራበትን የበኩር ስም 
ሰጥቶናል።

ይሄ እንዴት ሆነ፣ ከየት መጣ ብለን ስንጠይቅ 
የምናገኘው አብሮነትን ነው። አብሮነት በፍቅር የሚመጣ፣ 
በመቻቻል የሚወለድ ውበታም መልክ ነው። በዚህ 
መልክ ቆንጅተን ነው አፍሪካን ያቆነጀነው። በዚህ መልክ 
አምረን ነው የዓለምን ውበት አካል የሆነው።  

የእኔነት ሃሳቦች በድህነት በጎበጠ ጫንቃችን ላይ 
የኋላቀርነትን ቀንበር ከመጫን ባለፈ ዋጋ የላቸውም። 
ከዚህ ከዛም በምንሰማቸው ተንሸራታች አሉባልታዎች 
ከነበርንበት መውጣት አቅቶን እልፍ ዋጋ ስንከፍል 
እንደቆየን ምስክሮች ነን።  

ባልነቃና ባልበቃ ከራስ ርቆ ወደ ሀገርና ማህበረሰብ 
በማይዘልቅ ጥላቻ ወለድ ስሜት ድሮነትን አጥተን በዝቅታ 
ውስጥ እንደነበርን የማይካድ ሀቃችን ነው። ድህነትና 
ኋላቀርነት ላጎበጧት ሀገር፣ በፍቅርና በወዳጅነት ወደነገ 
ለመሄድ ለሚያሻቅብ ትውልድ ዘረኝነት ምኑ ነው? ምንም 
ሳንጨምርባቸው ያሉን ጣጣዎቻችን በቂዎች ናቸው።

እስኪ ድልድይ እንስራ… የፍቅር ድልድይ። ትውልዱ 
ተያይዞ የሚሻገርበትን፣ ሀገር ነውሮቿን ጥላ በተስፋ 
የምትራመድበትን የአብሮነት ድልድይ እንገንባ። ያዕቆብ 
በፍኖቶሎዛ አሸልቦ ሳለ በህልሙ ከምድር ወደ ሰማይ 
የተዘረጋ የወርቅ መሰላል አይቶ ነበር። 

የአብረሃም ልጅ ይስሀቅ በመልካም ሃሳቡ ዘመን 
ተሻጋሪ ታሪክ ጽፏል። አብረሃም ብዙ የገፋውን ሎጥን 
ወንድሜ በማለቱ ታሪክ ይዘክረዋል። እኔና እናተ ለሀገርና 
ለሕዝብ ምን ዓይነት ታሪክ እየሰራን ነው?

ሃሳባችን ትውልድ የሚፈጠርበት፣ ሀገር የምትጸናበት 
መነሻችን ነው። ሃሳብ ፍቅር የሚንጸባረቅበት፣ ጥላቻም 
የሚጸነስበት ማህጸን ነው። ለፍቅር የበረታና ለአብሮነት 
የጠነከረ ሃሳብና ምግባር ከሌለን ራሳችንን ዞር ብለን 
እንመልከት። ፍቅር ሌላውን የማይበድል እሱም 
የማይበደልበት ተፈጥሮ ነው። ብዙዎች ታሪክ የሰሩት 
እኛም ታሪክ የሰራነው በዚህ ተፈጥሮ በኩል ነው።

በትርክትና በወሬ ፍቅሩን ላጣ ሕዝብ መመለሻው 
ይቅርታና ምክክር ነው። ባስከፉን ላይ ጥርስ መንከስና 
ለበቀል መሰናዳት ሳይሆን በአብረሃምና በሎጥ 
የወንድማማችነት መንፈስ በመነጋገር ወደ መግባባት 
መምጣት ይቻላል። ጥላቻ እንደፍቅር የሚያፍርበት 
የለም። 

አሁን ላይ በድርጊታችን ፍቅርን አሸማቀን ጥላቻን 
እያኩራራን ነው። ፍቅር በተሸማቀቀበት ሀገርና 
ማህበረሰብ ውስጥ ደግሞ መግባባትም ሆነ አብሮ መቆም 
የማይታሰብ ነው። ጥላቻን አኮስሰን ፍቅርን ስናጀግን ብቻ 
ነው ወዳጣናቸው በረከቶቻችን የምንመለሰው።

ኢትዮጵያዊነት በአንድነት ኮስሶ አያውቅም። ፊተኛ 
ያደረጉን የታሪክ ገድሎቻችን የእኔ የአንተ በሌለበት 
አእምሮና ልብ የተፈጠሩ ናቸው። አሁንም ታሪክ 
ለመሥራት እንዲሁም ድሮነትን ለመመለስ ከዚህ ውጭ 
ሌላ ምርጫ የለንም። 

ጥሩ መስለውን ጥሩ ያልሆነ ብዙ ነገሮችን ሞክረናል። 
ልክ ሳይሆኑ ልክ በመምሰል ብዙ ነገሮች ወርቃማ 
እድሎቻችንን ነጥቀውናል። ለተሰናዳ አእምሮ ሁሌም 
ለውጥ አለ። ጊዜው ያጣነውን ለማግኘት በአንድነት 
የምንቆምበት እንጂ እንዳለፈው አንድ ዓይነት ነገር 
እየደጋገምን የምንባክንበት እንዳይሆን ፍቅርን ፊተኛ 
እናድርግ።

ታላላቅ የመንፈስ ልዕልናዎች ከአብሮነት በቀር 
በየትኛውም ምድራዊ ኃይል ውስጥ የሉም። ብዙሀነትን 
ላቀፉ እንደ ኢትዮጵያ ያሉ ድብልቅ ሀገራት እንደ ሀገር 
ለመቀጠልም ሆነ ለመበርታት አብሮ ከመቆም የተሻለ 
አማራጭ የላቸውም። 

እንደ ሀገር ስንነሳ፣ እንደ ሕዝብ ስንበረታ፣ እንደ 
ታሪክና ትውልድ ስንገን ይሄን የልዕልና ፍኖት ፊተኛ 
አድርገን ነው። የተራመድንባቸው የታሪክ ዳናዎች፣ 

ትምህርት ለአንዲት ሀገር ሁለንተናዊ ዕድገት ወሳኝ ሚና አለው። ትምህርት ለአንድ ሀገር የዕድገትና 
ሥልጣኔ መሠረት ነው። በአንፃሩ ደግሞ የትምህርት አለመስፋፋት ለኋላቀርነት ቀዳሚ ምክንያት 
እንደሆነ ይታወቃል። ትምህርት ለሰው ልጆች ኑሮ ቅልጥፍና፣ ለሀገራት ዕድገትና ልማት፣ ባህልንና 

እውቀትን ከትውልድ ወደ ትውልድ ለማሸጋገር እንደ ድልድይ ሆኖ የሚያገለግልም መሳሪያ ነው፡።
ይህንኑ በመረዳትም ኢትዮጵያ ለትምህርቱ ሴክተር ከፍተኛ መዋዕለ ነዋይ ምድባ ትምህርትን ስታስፋፋ 

ቆይታለች፡፡ በዚሁ መሠረትም  ባለፉት 30 ዓመታት በሁሉም አካባቢዎች የተለያዩ አንደኛና ሁለተኛ ደረጃ 
ትምህርት ቤቶች ተከፍተው ተማሪዎች በአፍ መፍቻ  ቋንቋቸው የመማር ዕድሎችን አግኝተዋል። ትምህርትን 
በሁሉም አካባቢዎች ተደራሽ ከማድረግ አንፃር 40ሺ የሚጠጉ  የአንደኛ ደረጃና ከ3ሺ በላይ የሁለተኛ ደረጃ 
ትምህርት ቤቶች ተከፍተው የተማረ ዜጋን ለመፍጠር ጥረቶች ሲደረጉ ቆይተዋል፡፡

 በእነዚህ ትምህርት ቤቶችም በአሁኑ ወቅት ከ28 ሚሊዮን በላይ ተማሪዎችን በመማር ላይ ይገኛሉ። ከአንደኛ 
እና ሁለተኛ ደረጃ ትምህርት ቤቶች ባሻገርም በተለያዩ የሀገሪቱ አካባቢዎች 50 የሚጠጉ ዩኒቨርሲቲዎች ተከፍተው 
የተማረ የሰው ኃይል በማፍራት ላይ ይገኛሉ። በተጨማሪም 130 የሚሆኑ የግል ከፍተኛ የትምህርት ተቋማት 
ተከፍተው ከፍለው መማር ለሚፈልጉ ተማሪዎች ምቹ ሁኔታዎች ተፈጥሯል።

ሆኖም የትምህርት ተደራሽነትን የማስፋቱን ያህል በትምህርት ጥራት ላይ በቂ ትኩረት ባለመሰጠቱ ተመራማሪና 
ችግር ፈቺ ዜጎችን ማፍራት አልተቻለም፡፡ ቀደም ሲል የነበረው የትምህርት ፖሊሲ ከጥራት ይልቅ ለብዛት ትኩረት 
ይሰጥ ስለነበረ ተማሪዎች በቂ ዕውቀት ሳይጨብጡ ጭምር ወደ ቀጣይ ክፍል እንዲያልፉ ሲደረግ ቆይቷል፡፡ ይህ 
ተማሪዎችን በገፍ የመሳለፍ አካሄድ ሀገሪቱን ዋጋ አስከፍሏታል፡፡

የተማሪው የብቃት ደረጃ በየደረጃው እየተፈተሸ ስለማይሄድም ለተቀመጡበት የትምህርት ደረጃ የማይመጥኑ 
ተማሪዎችና ሰልጣኞችም ከመብዛታቸውም ባሻገር ትምህርታቸውን አጠናቀው ሲወጡ በገበያ የማይፈለጉና 
በሰለጠኑበት የሙያ መስክ የራሳቸውን ሥራ እንኳን መፍጠር የማይችሉ ዜጎች እንዲበራከቱ አድርጓል፡፡ በዚህ 
ሂደት ውስጥ አልፈው የሚቀጠሩ ምሩቃንም ብዙውን ጊዜ ባላቸው ብቃት የማይተማመኑ እንዲሁም የዕውቀት እና 
ክህሎት ችግር የሚታይባቸው ይሆናሉ፡፡ ለመልካም አስተዳደርና ለብልሹ አሠራርም ምክንያት ሆነው ይገኛሉ፡፡

በአጠቃላይ ጥራት የሌለው ትምህርት ጉዳቱ ብዙ ነው። ጥራቱን የጠበቀ ትምህርት በሌለበት ጥራቱን የጠበቀ 
ሕክምና ማግኘት አይቻልም። ደረጃውን የጠበቀ የሕንፃ ግንባታ አይኖርም፤ ለሀገሩ ፍቅር የሌለው፤ ኪሳራን 
የሚያስከትል እና  ሙሰኛ ዜጋ እንዲበራከት በር ይከፍታል። ይህም ዜጎች ፍትሕን እንዳያገኙ የሚያደርግ ስለሆነ 
የተረጋጋ ሰላም እንዳይኖርም ያደርጋል።

ይህንኑ ችግር ከስር ከመሠረቱ ለመቀየር ከለውጡ ወዲህ አዲስ ፍኖተ ካርታ ተቀርጾና በሂደትም አዲስ ሥርዓት 
ትምህርት ተነድፎ ወደ ሥራ ተገብቷል፡፡ በዚሁ መሠረትም ተማሪዎች በየደረጃው ብቃታቸው እየተረጋገጠ 
የሚሄድበትና በመጨረሻም ተወዳዳሪ ሆነው ራሳቸውንም ፤ሀገርንም የሚጠቅሙበት አካሄድ ተነድፎ ተግባራዊ 
መሆን ጀምሯል፡፡ ከእነዚህ የምዘና ሂደቶች አንዱ ደግሞ የከፍተኛ ተቋማት መግቢያ ፈተና ዋነኛው ነው፡፡

ካለፈው ዓመት ጀምሮ እየተሰጠ ባለው የ12ኛ ክፍል መልቀቂያ ፈተና ተማሪዎች በግል ጥረታቸው ወደ 
ዩኒቨርሲቲ እንዲገቡ ዕድል ከመፈጠሩም ባሻገር ባለፉት ዓመታት ሀገሪቱ ስትከተለው የነበረው አካሄድ አቅም 
የሌላቸው ተማሪዎች ጭምር ወደ ዩኒቨርሲቲዎች እንዲገቡ ሲያደርግ እንደቆየ ቁልጭ አድርጎ ያሳየ ነው፡፡ ይህ ደግሞ 
ቀደም ሲል የነበረው የትምህርት ሥርዓት በራሱ የማይተማመን፣ ለራሱ ክብር የሌለው፣ የአስተሳሰብ አድማሱ 
የጠበበ እና ኃላፊነት የማይሰማው ዜጋ እና ማህበረሰብ እንዲፈጠር  ሲያደርግ ከመቆየቱም በተጨማሪ ሀገሪቱን 
ለኪሳራ ሲዳርግ መቆየቱን  የሚያመላክት ነው።

የአምናና የዘንድሮ የ12ኛ ክፍል መልቀቂያ ፈተና ውጤት እንደሚያሳየው 50 በመቶ እና ከዚያ በላይ ያመጡ 
ተማሪዎች ቁጥር ከ3 በመቶ ብዙም የዘለለ ባይሆንም በቀጣይ የትምህርት ሥርዓቱ በሚያመጣው መነቃቃት ወደ 
ዩኒቨርሲቲ የሚገቡ ተማሪዎች ቁጥር እያደገ እንደሚሄድ ይታመናል፡፡ ከዚሁ ጎን ለጎንም ወደ ዩኒቨርሲቲ የሚገቡት 
ተማሪዎች አቅምና ችሎታ ያላቸው ብቻ መሆናቸው እየተረጋገጠ ስለሚሄድ በትምህርት ጥራቱ ላይ አዎንታዊ ሚና 
የሚጫወት ይሆናል፡፡ ጥራትን የማረጋገጡ ተግባርም በአንድ ጀምበር የማይታይና ረጅም ጊዜ የሚወስድ በመሆኑ 
በቀጣይ ጥራት ያላቸው በርካታ ተማሪዎች ዩኒቨርሲቲዎችን የሚቀላቀሉበት ሂደት እየተፈጠረ እንደሚመጣ ማመን 
ያስፈልጋል፡፡

በመሆኑም የሀገራችን ብልጽግና ይቀጥል ዘንድ የተጀመረው የትምህርት ጥራትን የማረጋገጥ ሥራ ተጠናክሮ 
ሊቀጥል ይገባል።

ያነጠፍናቸው የክብርና የብኩርና ምንጣፎች፣ በነጻነትና 
በፍትሀዊነት ከዓለም ፊት ያቆሙን ገናና እሴቶቻችን 
ከአንድነት ጀምረው በአንድነት ያበቁ ናቸው። 

መስቀል፣ መውሊድ እንዲሁም ኢሬቻ ከመንፈሳዊና 
ከሕዝባዊ በዓልነታቸው ጎን ለጎን የማንነታችንና የአብሮነት 
ማሳያዎች ናቸው። ጥንታዊነትን ከአሁናዊነት ጋር የቋጠሩ 
የፍቅርና የመተሳሰብ በዓላት ናቸው። መነሻቸው ከየትም 
ሳይሆን ከእኔና ከእናንተ አብራክ ውስጥ ነው። በአንድ 
ላይ ስናከብራቸው ውበት ይጨምሩልናል፣ አንድነት 
ያበዙልናል፣ ከሁሉም ትልቁን ፍቅርን ይገልጡልናል።

ኢሬቻ ፍቅር ከፍ የሚልበት የምስጋና  በዓል ነው። 
ሌሎቹም የአደባባይ በዓሎቻችን ኢትዮጵያዊነትን 
የሚገልጡበት የሆነ ውበት አላቸው። ትልቁና ሊታወቅ 
የሚገባው ይሄ ውበት የሚታየውም ሆነ የሚደምቀው 
ከጥላቻ ርቀን በፍቅር ዓይን ስናስተውለው ነው። 

ጥላቻ ውበት የለውም። ብርሃን የሚደብቅ፣ ማማር 
የሚሸሽግ የፍቅር ባላንጣ ነው። ለፍቅር የተከፈቱ አፎች 
እንዲበረቱ፣ ለምርቃት የተጀመሩ እንዲቀጥሉ መንገድ 
ጠራጊዎች በመሆን አስተዋጽኦ ማድረግ አለብን።

የታሰርንበት የብዙሀነት ገመድ አንዱን አጥብቆ 
ሌላውን ያላላ አይደለም። ኢትዮጵያዊነት መልኩ 
ብዙሀነት ተቀይጦበት ዥንጉርጉር ነው። ማንንም አድምቆ 
ማንንም የሚያደበዝዝ አይደለም። የምንጠብቀውም 
ሆነ የምንላላው፣ የምንደምቀውም ሆነ የምንደበዝዘው 
ለአንድነታችን በሰጠነው ዋጋ ልክ ነው። አንድነት መጥበቅ 
እና መድመቅ የተዋሃዱበት የክብር ማማ ነው። መለያየት 
በተቃራኒው ዝቅታ።

በአንድነት ወደ አንድነት ለመሄድ ጥንት የበረታንበትን 
አሁንም ለመንገዳገዳችን ምርኩዝ የሚሆንን የአንድነት 
ምርኩዝ  እንጨብጥ። በአንድነት ካልተጓዝን ሩቅ 
አንደርስም። የስኬትም ሆኑ የሰላም መንገዶች ተያይዘውና 
ተቃቅፈው ለሚሄዱ እግሮች የተመቹ ናቸው። 
በፍቅር እስካልቆምን፣ የቡዳኔና የጎጥ አስተሳሰባችንን 
እስካልተውን ድረስ ክብር የሚጨምር ምንም መፍጠር 
አንችልም። 

ጥላቻ ውበት የለውም። 
ብርሃን የሚደብቅ፣ ማማር 
የሚሸሽግ የፍቅር ባላንጣ 
ነው። ለፍቅር የተከፈቱ 
አፎች እንዲበረቱ፣ ለምርቃት 
የተጀመሩ እንዲቀጥሉ መንገድ 
ጠራጊዎች በመሆን አስተዋጽኦ 
ማድረግ አለብን

ፍረዱኝ

የዛሬው ፍረዱኝ ዝግጅታችን በአዲስ አበባ ከተማ 
አስተዳደር አራዳ ክፍለ ከተማ ወረዳ 06 ኬቨርኮቭ 
አርመን ትምህርት ይወስደናል። የጉዞ ምክንያታችንም 
«በወረዳችን ለትምህርት አገልግሎት እንዲውል ቦታ 
የተሰጠው እና ለዓመታት ትምህርት ሲሰጥ የነበረው 
የኬቨርኮቭ አርመን ትምህርት ቤት ባለቤቶቹ ሆነ ብለው 
ከደረጃ በታች እንዲሆን በማድረግ ዘግተውታል፤» የሚል 
አቤቱታ ደርሶን ነው።

«በትምህርት ቤቱ ባለቤቶች የተፈጸመብንን በደል 
የኢትዮጵያ ሕዝብ አይቶ እንዲፈርድ አድርሱልን» ሲሉ 
የአካባቢው ነዋሪዎችና የተማሪ ወላጆች ለኢትዮጵያ 
ፕሬስ ድርጅት አዲስ ዘመን ጋዜጣ የመልካም  አስተዳደር 
እና ምርመራ ክፍል  ጉዳያቸውን ይዘው የቀረቡት 
እነዚህ አቤቱታ አድራሾች እንደሚሉት፤ ለትምህርት 
ቤቱ መዘጋት ዋና ምክንያቱ የትምህርት ቤቱ ባለቤቶች 
ቦታውን ከተመሠረተበት ዓላማ ውጪ  ለመጠቀም 
በማሰባቸው ነው።

ለዚህ ማሳያው ደግሞ ቀድሞ ትምህርት ቤት 
የነበረው ቦታ አሁን ላይ ለመጠጥ ቤት እና ላልተገባ ዓላማ 
እየዋለ ይገኛል። በዚህም ለልጆቻችን በቅርብ ትምህርት 
ቤት ለማግኘት ተቸግረናል። የአርመን ትምህርት 
ቤት ባለቤቶች በፈጠሩት እኩይ ተግባርም ልጆቻችን 
ለእንግልት ተዳርገዋል። በጊቢው ውስጥ የተፈጸመው 
ተግባርም ትውልድን ያንጽ የነበረው ትምህርት ቤት ወደ 
ትውልድ አጥፊነት እንዲሸጋገር አድርጎታል።

እኛም ይሄንን ቅሬታቸውን በማድመጥ የኢትዮጵያ 
ሕዝብ ግራ ቀኙን አይቶ መፍረድ ይችል ዘንድ፣ በዛሬው 
የፍረዱኝ ዓምድ እትማችን በትምህርት ቤቱ ልጆቻቸውን 
ያስተምሩ የነበሩ ወላጆች ያነሱትን ሃሳብ ለማገናዘብ 
ያስችል ዘንድ ከሰነድ ያገኘናቸውን ማስረጃዎች በጥልቀት 
በመመርምር፤ እንዲሁም ከተለያዩ ባለድርሻ አካላት 
የተገኙ  ምላሾች  እና የሰነድ መረጃዎች በማካተት 
የሚከተለውን ዘገባ አሰናድተናል። መልካም ንባብ!

በአራዳ ክፍለ ከተማ የወረዳ 06 ትምህርት 
ጽሕፈት ቤት

በአራዳ ክፍለ ከተማ ወረዳ 06 ትምህርት ጽሕፈት 
ቤት ኃላፊ አቶ አበራ ዲና፣ ስለትምህርት ቤቱ መዘጋት 
ለኢትዮጵያ ፕሬስ ድርጅት የመልካም አስተዳደርና 
ምርመራ ክፍል እንደተናገሩት፤  አሁን ላይ የተዘጋው 
የአርመን ትምህርት ቤት ከቅድመ መደበኛ እስከ 
ስድስተኛ ክፍል ባሉት የክፍል ደረጃዎች የትምህርት 
ሥራ ሲሠራ ቆይቷል። ትምህርት ቤቱ ከመዘጋቱ በፊት 
በትምህርት ተደራሽነት ላይ የነበረውን ጫና እንዲቀንስ 
ተብሎ የተጀመረ ትምህርት ቤት ነበር። 

አሁን ላይ በወረዳው የአጸደ ሕፃናት እና የመጀመሪያ 
ደረጃ ትምህርት ቤት ዕጥረት አለ የሚሉት አቶ አበራ፤ 
ይህም በወረዳው የአጸደ ሕፃናት እና የመጀመሪያ ደረጃ 
የትምህርት ተደራሽነት ላይ ከፍተኛ  ጫና መፍጠሩን 
ያስረዳሉ። 

ትምህርት ቤቱ ከመዘጋቱ በፊት  የወረዳው ትምህርት 
ጽሕፈት ቤት  ድጋፍና ክትትል ያደርግለት እንደነበር 
የሚናገሩት ኃላፊው፤ ይሁን እንጂ ትምህርት ቤቱ 
የሚሰጠውን ድጋፍና ክትትል በአግባቡ ባለመተግበሩ 
እንዲሁም የሚሰጡትን ግብረ መልሶች ተቀብሎ 
ማስተካከል ባለመቻሉ በአዲስ አበባ ከተማ አስተዳደር 
የትምህርት ሥልጠናና ቁጥጥር ባለሥልጣን  ሊዘጋ 
መቻሉን አስረድተዋል። 

ከወረዳው ትምህርት ጽሕፈት ቤት በተጨማሪ 
የትምህርት ቤቱን ችግር ለመቅረፍ በከተማ አስተዳደሩ 
የቂርቆስና የአራዳ ክፍለ ከተማ የትምህርት ሥልጠናና 
ቁጥጥር ባለሥልጣን በአካል በመገኘት በተደጋጋሚ 
ካለበት ችግር እንዲወጣ የድጋፍና ክትትል ሥራ 
ሲያከናውን መቆየቱን ያስረዳሉ። ነገር ግን የትምህርት 
ሥራ በትውልድ ላይ የሚደረግ ሥራ  እንጂ የንግድ 
ሥራ ባለመሆኑ፣ ከበርካታ  ድጋፍና  ቁጥጥር በኋላም 
ትምህርት ቤቱ  የከተማ አስተዳደሩን የትምህርት የጥራት 
ደረጃ  ማሟላት ባለመቻሉ ሊዘጋ መቻሉን ያብራራሉ። 

የትምህርት ቤቱ ባለቤቶች ተቋሙን ለመዝጋት 
ይፈልጉ ስለነበር  ርዕሳነ መምህራንን እና  አጠቃላይ 
ሠራተኞችን በማሸማቀቅ  ትምህርት ቤቱን ጥለው 

እንዲሄዱ የማድረግ ሥራ ይሠሩ እንደነበር የገለጹት 
ኃላፊው፤ ተቋሙ የሕዝብ ትምህርት ቤት እንደመሆኑ 
መጠን የሚሰጠውን  የክትትልና ድጋፍ ግብረ መልስ 
በመቀበል ክፍተቶችን የመቅረፍ  ኃላፊነት ነበረበት። 
ነገር ግን ይህን ማድረግ አልቻለም። ከተማሪ ወላጆች 
(ወተመህ) ተወካዮች ጋር በጋራ በመሆን ክፍተቶችን 
በማሳየት ካላስተካከሉ ትምህርት ቤቱ እንደሚዘጋ፤ 
ከተዘጋ ደግሞ በአካባቢው ማኅበረሰብ ላይ ጫና 
እንደሚፈጥር ማሳሰቢያ ጭምር ተሰጥቷቸው እንደነበር 
አስረድተዋል። 

 ይሁን እንጂ የትምህርት ቤቱ ባለቤቶች  ተቋሙን 
ማስቀጠል ስላልፈለጉ ትምህርት ቤቱ ከመዘጋቱ በፊት  
ርዕሰ መምህራንና መምህራን ቀድሞ አሰናብተው ነበር።  
ይህም  ግልጽም ባይሆንም በስውር ትምህርት ቤቱን 
ማስቀጠል እንዳልፈለጉ ማሳያ ነው የሚሉት ኃላፊው፤ 
ትምህርት ቤቱ እንዳይዘጋ የሚፈልጉ ቢሆን ኖሮ 
የሚሰጠውን ግብረ መልስ በመቀበል በቀላሉ ማስተካከል 
ይቻል እንደነበር ይገልጻሉ። 

ባለቤቶቹን እንደማያውቋቸው የሚናገሩት 
የትምህርት ጽሕፈት ቤት ኃላፊው፤  የትምህርት ጽሕፈት 
ቤቱ በቀጥታ ባለቤቶችን  አግኝቶ አያውቅም፣ ግንኙነቱም 
ከርዕሰ  መምህሩ ጋር ብቻ ነበር። ባለቤቶቹን ለማግኘት 
ጥረት ቢደረገም ማግኘት አልተቻለም። በርዕሰ መምህሩ 
በኩል የባለቤቶቹን ስልክ አግኝቶ ባለቤቶችን ለማወያየት 
ቢጥሩም ጥረታቸው አለመሳካቱን ይናገራሉ።  

ትምህርት ቤቱ ተማሪዎችን ሲበትን በቀጣይ የት 
ይማራሉ?  ቀጣይ ዕጣ ፈንታቸው ምን ይሆናል? የሚለው  
ጉዳያቸው አልነበረም።   ከወላጆች ጋር አልተወያዩም 
የሚሉት አቶ አበራ፤  ተማሪዎች ወደሌላ ትምህርት ቤት 
የሚገቡበትን መንገድ የወረዳው ትምህርት ጽሕፈት ቤት 
ማመቻቸቱን ያስረዳሉ። 

ትምህርት ቤቱ ያለበት ቦታ ፈቃድ የተሰጠው 
ለትምህርት አገልግሎት ብቻ ለማዋል ነበር። ነገር ግን 
አሁን ላይ ትምህርት ቤቱ ደረጃውን ማሟላት ባለመቻሉ 
ምክንያት ፈቃዱ ተሰርዞ ሥራ አቁሟል። ባለቤቶችም 
ቦታውን ለትምህርት ቤት ለመጠቀም ፈቃደኛ አይደሉም። 
ስለሆነም ትምህርት ቤቱ ለመንግሥት ተመልሶ የትምህርት 
አገልግሎት ቢሰጥበት በወረዳው ያለውን የትምህርት 
ተደራሽነት ችግር መቅረፍ እንደሚያስችላቸው ገልጸዋል። 

የትምህርት ሚኒስቴር ምላሽ
ዝግጅት ክፍላችን በትምህርት ሚኒስቴር የትምህርት 

ፕሮግራሞችና ጥራት ማሻሻል መሪ ሥራ አስፈጻሚ 
ለሆኑት አቶ ዮሐንስ ወጋሶ ስለአርመን ኮሚኒቲ ስኩል ምን 
ያውቃሉ? ትምህርት ቤቱን እንደ አንድ ኮሙኒቲ ስኩል  
ታስተዳድሩታላችሁ ወይ?  የሚል ጥያቄ አንስተንላቸው 
ነበር።  ለተጠየቁት ጥያቄ ማብራሪያ የሰጡት አቶ ዮሐንስ   
«በትምህርት ሚኒስቴር የተመዘገበ  አርመን ኮሙኒቲ 
ስኩል የሚባል ትምህርት ቤት የለም፤ ካለም የዘጋነው 
ትምህርት ቤት የለም» ሲሉ አጭር መልስ ሰጥተዋል። 

የትምህርትና ሥልጠና ጥራት፣ ቁጥጥር ሙያ 
ብቃት እና ምዘና ማረጋገጫ ባለሥልጣን የአራዳ እና 
ቂርቆስ ቅርንጫፍ ጽሕፈት ቤት ምላሽ

በአዲስ አበባ ከተማ አስተዳደር ትምህርትና ሥልጠና 
ጥራት፣ ሙያ ብቃት እና ምዘና ማረጋገጫ ባለሥልጣን 
የአራዳ እና ቂርቆስ ቅርንጫፍ ጽሕፈት ቤት ተወካይ 
ሥራ አስኪያጅ የሆኑትን አቶ ተስፋዬ አሰፋን፣ ውዝግብ 
ስለተነሳበት ትምህርት ቤት ምን ያውቃሉ? የሚል ጥያቄ 
በዝግጅት ክፍላችን  ተነስቶላቸው ነበር።  

ስለጉዳዩ ማብራሪያ የሰጡት ኃላፊው፤ ትምህርት ቤቱ 
ሲዘጋ እርሳቸው በቦታው እንዳልነበሩ ይገልጻሉ። ይሁንና 
አሁን ላይ በእርሳቸው ስር ባሉ ባለሙያዎች እና ከሰነዶች 
የተገኙ ማስረጃዎችን ዋቢ በማድረግ የሚከተለውን ምላሽ 

ሰጥዋል። 
 በትምህርት ዘርፍ የሚሰማራ ግለሰብም ይሁን 

ማኅበር እውቅና ፈቃድ  ሲፈልግ ተቋማቸው አስፈላጊውን 
ግብዓት  ማሟላቱን በማረጋገጥ ፈቃድ ይሰጣል። ፈቃዱን 
ከሰጠ በኋላ የመከታተልና ቁጥጥር የማድረግ ሥራ 
ያከናውናል፤ የእውቅና ፈቃዱን በየሁለት አመቱ የማደስ 
ሥራ ይሠራል። 

  ተቋሙ ለትምህርት ቤቶች የእውቅና ፈቃድ 
ከመስጠት ባሻገር ትምህርት ቤቱ እየሰጠ ያለውን 
ትምህርት በከተማ አስተዳደሩ የትምህርት ‹‹ስታንዳርድ›› 
መሠረት ደረጃውን ያሟላ መሆኑን  በተቋሙ 
የ‹‹ኢንስፔክሽን›› ዘርፍ አማካኝነት የማረጋገጥ ሥራ 
ይሠራል። በዚህም ትምህርት ቤቱ ከደረጃ በታች ከሆነ  
በአሠራሩ መሠረት ተቋሙ  ደረጃውን እንዲያሟላ ግብረ 
መልስ ይሰጣል። በዚህ መሠረት አርመን ትምህርት ቤት 
በተደረገው የቁጥጥርና የክትትል ሥራ ከደረጃ በታች 
ሆኖ ተገኝቷል። ደረጃውን እንዲያሻሻል በተደጋጋሚ 
ድጋፍ ቢደረግለትም የተደረገለትን ድጋፍ ተጠቅሞ ራሱን 
ማሻሻል ባለመቻሉ ፈቃዱ መሰረዙን ይናገራሉ። 

አንድ ትምህርት ቤት የደረጃ መለኪያውን መስፈርት 
ለማሟላት በራሱ ማሟላት የሚገባቸውን ነገሮች እና 
ከተቋሙ ውጪ በሆኑ እንደ ትምህርት ቢሮና መሰል  
አካላት መሟላት የሚገባቸው እንደ መጽሐፍት ያሉ 
ቁሳቁሶች  እንዲያሟላ  ይጠበቃል ያሉት አቶ ተስፋዬ፤ 
ይህን በማድረግ  ችግሮችን የማይፈታ ከሆነ በቀጣይ 
የበጀት አመት ትምህርት ከመጀመሩ  ሦስት ወር በፊት  
ለወላጅ አሳውቆ ተማሪዎች ሳይንገላቱ በማሰናበት 
ትምህርት ቤቱ የትምህርት ሥራውን እንዲያቆም እና 
ተማሪዎች እውቅና ወደአለው ተቋም ሄደው እንዲማሩ 
የማድረግ ሥራ እንደሚሠራ ያስረዳሉ። 

ባለሥልጣን መሥሪያ ቤቱ ትምህርት ቤቶችን 
ከመከታተል፣ መደገፍና ቁጥጥር ባሻገር ከደረጃ በታች 
በሆኑ ጊዜም ወደ ማስተካከል ቁመና እንዲመለሱ 
ለማድረግ ይሠራል። መስተካከል ካልቻሉ ደግሞ እውቅና 
ፈቃዱን ይሰርዛል። 

አንድ ድርጅት ወይም ማኅበር  ለትምህርት ቤት 
ብሎ  ከመንግሥት ቦታ ከወሰደ በኋላ ለሌላ ተግባር 
ሲያውል ቢገኝ መሥሪያ ቤታችሁ ምን ዓይነት የእርምት 
እርምጃ ይወስዳል? ተበለው የተጠየቁት አቶ ተስፋዬ፤ 
አንድ ተቋም የትምህርት አገልግሎት ለመስጠት በሚል  

ወደ መጠጥ መሸጫነት የተቀየረው እና ባለቤት ያልተገኘለት የኬቨርኮቭ 

አርመን ትምህርት ቤት
ክፍለዮሐንስ አንበርብር፣ሙሉቀን ታደገ እና ሞገስ ተስፋ 



ወደ መጠጥ መሸጫነት የተቀየረው....

ከገጽ 6 የዞረ

ፍረዱኝ

የተሰጠውን ቦታ ለሌላ ዓላማ ቢያውል ተቋማቸው 
ያንን ተቋም ለትምህርት የተሰጠህን ቦታ ከትምህርት 
አገልግሎት ውጪ ማዋል አትችልም ብሎ ሊቆጣጠር 
እንደማይችል ጠቁመው፤ ይህን የመቆጣጠር ሥልጣን 
ያለው ለትምህርት አገልግሎት እንዲውል የኢንቨስትመንት 
ፈቃድ ቦታ የሰጠው አካል መሆኑን ያብራራሉ። 

ትምህርት ቤቱ እውቅና እንደሌለው በ2014 ዓ.ም 
በአራዳ ክፍለ ከተማ የወረዳ 06 ትምህርት ጽሕፈት ቤት 
ለክትትል እና ድጋፍ በተዘጋጀው ሰነድ ተመላክቷል። 
እውቅና የሌለው ትምህርት ቤት ማስተማር ይችላል ወይ? 
ተብለው በዝግጅት ክፍላችን የተጠየቁት አቶ ተስፋዬ፤ 
የቁጥጥር ባለሥልጣን መሥሪያ ቤቱ  መዋቅር ከአስር 
ዓመት በፊት ወረዳ ላይ ነበር። አሁን ላይ ግን ራሱን ችሎ 
በከተማ አስተዳደር ደረጃ መዋቅር ዘርግቶ እየሠራ ነው። 
ተጠሪነቱም ለከንቲባ ጽሕፈት ቤት ነው። ባለሥልጣን 
መሥሪያ ቤቱ  በወረዳ ደረጃ  በነበረበት ወቅት የእውቅና 
ፈቃድ ይሰጡ እና ይሰርዙ ነበር። ከዚህ አኳያ አርመኒያን 
ትምህርት ቤት እውቅና ነበረው ወይ?  የሚለውን መረጃ 
ከወረዳ ማጣራት እንደሚያስፈልግ ጠቁመዋል።  

ለአቶ ተስፋዬ፣ ሌላው ከዝግጅት ክፍላችን 
ተነስቶላቸው ከነበሩ ጥያቄዎች መካከል አንዱ የአርመን 
ትምህርት ቤት ኮሚኒቲ ስኩል ነው። ኮሙኒቲ ስኩል 
ደግሞ የእውቅና ፈቃድ የሚሰጠው እና  የእውቅና ፈቃዱ 
የሚሰረዘው በትምህርት ሚኒስቴር እንጂ በአዲስ አበባ 
ከተማ አስተዳደር የትምህርትና ሥልጠና ጥራት፣ ሙያ 
ብቃት ምዘና ማረጋገጫ ባለሥልጣን አለመሆኑ በመመሪያ 
የተቀመጠ ነው። ከዚህ አኳያ የእናንተ መሥሪያ ቤት በምን 
አግባብ የአርመን ትምህርት ቤትን እውቅና ሊሰርዝ ቻለ? 
የሚል ነበር። 

አቶ ተስፋዬ በምላሻቸው፤ በባለሥልጣን መሥሪያ ቤቱ  
የእውቅና ፈቃድ የሚሰጠው እና የሚሰረዘው የትምህርት 
ሚኒስቴር የወረደውን የትምህርት ‹‹ካሪኩለም›› መሠረት 
አድርገው  ለሚያስተምሩ ትምህርት ቤቶች ብቻ ነው። 

የ‹‹ኮሚዩኒቲ›› ትምህርት ቤት ማለት ከሆነ ቦታ  
ለመጡ የማኅበረሰብ ክፍሎች ለማኅበረሰባቸው  ብቻ 
አገልግሎት የሚሰጥ ትምህርት ቤት ማለት  ነው።  ከዚህ 
አኳያ  ለኮሚዩኒቲና ለኢንተርናሽል ትምህርት ቤቶች 
ፈቃድ የሚሰጠው ደግሞ ትምህርት ሚኒስቴር ነው፤  ነገር 
ግን  አርመን ትምህርት ቤት በስያሜ ደረጃ የ‹‹ኮሚዩኒቲ 
ስኩል›› ይባል እንጂ ትምህርት ቤቱ የሚሰጠው ትምህርት 
በአዲስ አበባ ከተማ አስተዳደር ስር የሚዘጋጀውን  
‹‹ካሬኩለም›› መሠረት አድርጎ በመሆኑ የባለሥልጣን 
መሥሪያ ቤቱ የእውቅና ፈቃዱን እንዳነሳ ያብራራሉ። 

 ከሰነዶች የተገኙ ማስረጃዎች 
ከተፈጠረው ውዝግብ ጋር ተያይዞ ዝግጅት ክፍላችን 

ባደረገው ምርመራ በርካታ የሰነድ ማስረጃዎችን ማግኘት 
ችሏል። በመሆኑም ሁሉንም ሰነዶች በጽሑፉ ማካተት 
አስቸጋሪ ስለሚሆን ስለጉዳዩ ለአንባቢያን እና ለባለድርሻ 
አካላት የተሻለ ግንዛቤ ይሰጣሉ ያላቸውን ሰነዶች 
ለማካተት ጥረት አድርገናል።  

ማስረጃ አንድ፡- በዚህ ማስረጃ የአርመን ትምህርት 
ቤት የተሰጠውን ኃላፊነት በአግባቡ መወጣት ባለመቻሉ 
የእውቅና ፈቃዱ ሊነጠቅ ስለመሆኑ ከአዲስ አበባ ከተማ 
የትምህርትና ሥልጠና ጥራት፣ ሙያ ብቃት እና ምዘና 
ማረጋገጫ ባለሥልጣን የአራዳ እና ቂርቆስ ቅርንጫፍ 
ጽሕፈት ቤት የተሰጡ ማስጠንቀቂያዎች እና የአርመን 
ትምህርት ቤት ለማስጠንቀቂያዎች ይሰጣቸው የነበሩ 
ምላሾች ተካተዋል። የመጀመሪያው የማስጠንቀቂያ 
ደብዳቤ በቁጥር አ/ቂ/718/ተዕ-43/12 በቀን 11/03/2012 
ዓ.ም የተጻፈው ነው ።  

በዚህ የማስጠንቀቂያ ደብዳቤ እንደተመላከተው፤ 
ለአርመን ትምህርት ቤት ለቅድመ መደበኛ ትምህርት 
የተሰጠው እውቅና በ2011ዓ.ም በመጠናቀቁ የእውቅና 
ፈቃድ እድሳት ምዘና በማድረግ ፍቃዱን ማሳደስ 
እንደሚገባቸው ተገልጿል። 

ከዚህ ባሻገር የቅድመ መደበኛ ተቋሙ ከመጀመሪያ 
ደረጃ ወጥቶ ራሱን በቻለ ግቢ አገልግሎት እንዲሰጥ 
በተሰጠው ማሳሰቢያ መሠረት ወደ ሌላ ግቢ የተዘዋወረ 
ቢሆንም፤ በእውቅና ፈቃድ እድሳት መመዘኛ መስፈርት 
መሠረት ምዘና ለማድረግ በሚያስችል ሁኔታ የተደራጀ 
ባለመሆኑ ምዘና ሳይደረግ ቆይቷል።

በአጠቃላይ የትምህርት የተቋማት እውቅና ፈቃድና 
እድሳት ቡድን እና ባለሙያዎች በቀን 26/01/2012 ዓ.ም 
በተቋሙ በተገኙበት ወቅት ከመማሪያና ማሽለቢያ ክፍል 

ውጪ የሌሎች አገልግሎት መስጫ ክፍሎች የሌሉ እና 
ለሕፃናቱም ምቹ ባልሆነ ሁኔታ ትምህርት እየተሰጠ 
መሆኑን  ለማረጋገጥ መቻሉን እና በዚህም  ተቋሙ 
የማስተማር ፍቃድ ሳይኖረው ተማሪ ማስተማር ሕገ ወጥ  
በመሆኑ የተገኘውን ግኝት አስመልክቶ እንደ ጽሕፈት 
ቤት ለመነጋገር በቀን 04/03/2012 ዓ.ም የትምህርት ቤቱ 
ባለቤቶች በቁጥጥር ባለሥልጣን ጽሕፈት ቤት እንድትገኙ 
የሚል ጥሪ ቢተላለፍላቸውም የተቋሙ ባለቤቶች ሳይገኙ 
ቀርተዋል።

በመሆኑም የቁጥጥር መሥሪያ ቤቱ ባለቤቶች 
ባልተገኙበት ከመጀመሪያ ደረጃ ርዕሰ መምህርና ከወላጅ 
ኮሚቴ ተወካዮች ጋር በቃለ ጉባኤ የተደገፈ ውይይት  
በማድረግ ውሳኔ እንዲደርሱ መገደዳቸውን ይገልጻል።  
ውይይቱ ከተደረገበት  ቀን ጀምሮ  በሁለት ሳምንት ጊዜ 
ውስጥ መስተካከል ያለባቸውን የግብዓትና የአደረጃጀት 
ክፍተቶች በአስቸኳይ በማሟላት ለምዘና ዝግጁ እንዲሆን 
በጥብቅ ተነግሯቸዋል። በተቀመጠለት የጊዜ ገደብ  
በመጠቀም ስታንዳርዱ ላይ የሚጠየቁትን መስፈርቶች 
የማያሟሉ ከሆነ ለሚሰጠው ውሳኔ ተቋሙ ተጠያቂ 
አለመሆኑን የሚያትት ነበር።

ይህ በእንዲህ እንዳለ የባለሥልጣኑ ቅርንጫፍ 
ጽሕፈት ቤት በቀን 13/05/2012 ዓ.ም በቁጥር አ/ቂ/2038/
ፅፈ-43/12 ለሁለተኛ ጊዜ  ለአርመን ትምህርት ቤት 
ደብዳቤ ጻፈ።  በደብዳቤው እንዳመለከተው የአራዳና 
ቂርቆስ ቅርንጫፍ ጽሕፈት ቤት በ2012 ዓ.ም ትምህርት 
ዘመን የእውቅና ፈቃድ ሳይኖራቸው በማስተማር ላይ 
የሚገኙ ተቋማትን በቀጣይ በ2013 የትምህርት ዘመን 
መቀጠል የማይችሉ ስለመሆናቸው የማሳወቅ ተግባር 
እያከናወነ መሆኑን፤ ከዚህ አንጻር  የኬቨርኮቭ አርመን 
ቅድመ መደበኛ ትምህርት ቤትም እውቅና ፈቃድ እድሳት 
ሳይኖረው  በሕገ ወጥ መንገድ ትምህርት እየሰጠ መሆኑን 
በመረዳት እና ችግሩን ለመቅረፍ ቅርንጫፍ ጽሕፈት ቤቱ 
ባደረገው ምዘና 37 ነጥብ 5 በመቶ ያመጣና ከስታንዳርድ 
የራቀ በመሆኑ ተቋሙ ዝቅተኛውን የማለፊያ ነጥብ 
ባለማምጣቱ የእውቅና ፈቃድ ሊሰጠው ባለመቻሉ 

የ2012 የትምህርት ዘመን ሲጠናቀቅ የመማር ማስተማር 
አገልግሎት የማይሰጥ መሆኑን ተመላክቷል።  

 ይህን ተከትሎ የአርመን ትምህርት ቤት በቀን 
19/08/2012 ዓ.ም በቁጥር አ/ት/ቤት/34/ 2012 
ለባለሥልጣን መሥሪያ ቤቱ በተጻፈው ደብዳቤ 
እንደገለጸው፤ በዓለም አቀፍ ደረጃ በተከሰተው የኮሮና 
ቫይረስ ወረርሸኝ ምክንያት ትምህርት እንደተዘጋ፤ በዚህም 
ከቁጥጥር ባለሥልጣኑ የተሰጠውን ትዕዛዝ ለወላጆች 
ለማሳወቅ እንደማይችል ገልጾ፤ ችግሩ እስኪቀረፍ ድረስ 
ለአንድ ዓመት የመማር ማስተማር ሥራ እንዲያከናውን 
የሚችልበት ሁኔታ እንዲመቻችለት ጠይቆ ነበር። 

ይሁን እንጂ የአራዳና ቂርቆስ ትምህርትና ሥልጠና 
ጥራትና ሙያ ብቃት ማረጋገጫ ቅርንጫፍ ጽሕፈት 
ቤት ለአርመን ትምህርት ቤት በቀን 13/09/2012 ዓ.ም  
በቁጥር አ/ቂ/5277/እ-43 በተጻፈ ሦስተኛ ደብዳቤ 
የውሳኔ ሃሳብ አሳውቋል። በውሳኔ ሃሳቡም የአርመን 
ትምህርት ቤት ያለ እውቅና ፈቃድ እድሳት በሕገወጥ 
መንገድ ተማሪዎችን ማስተማሩንና ትምህርት ቤቱ 
የተጀመረው የትምህርት ዘመን ሲጠናቀቅ የማይቀጥል 
መሆኑንም ቀደም ብሎ በተደጋጋሚ ያሳወቀ በመሆኑ 
ትምህርት ቤቱ ያቀረበው ጥያቄ ተቀባይነት የለውም። 
ስለሆነም ይህን በመገንዘብ ለወላጆች በ2013 የትምህርት 
ዘመን ተቋሙ የማይቀጥል መሆኑን የማሳወቅ ተግባር 
እንድታከናውኑ እየገለፅን እንደማንኛውም መንግሥታዊ 
ያልሆነ የትምህርት ተቋም በሀገራችን የተከሰተውን የኮሮና 
ቫይረስ ተከትሎ በትምህርት ሚኒስቴር በወጣው መመሪያ 
መሠረት ለተማሪዎች ባሉበት ከንክኪ ነፃ የሆነ የትምህርት 
አገልግሎት እየሰጣችሁ እንድትቆዩና በትምህርት ዘመኑ 
እየተማሩ ያሉ ተማሪዎችን ሳያጠናቅቁ መበተን የማትችሉ 
መሆኑን በጥብቅ እናሳስባለን የሚል ነበር። 

በዚህ ሳቢያ የአርመን ትምህርት ቤት በቀን 27/09/12 
ዓ.ም ለአራዳና ቂርቆስ ትምህርትና ሥልጠና ጥራትና ሙያ 
ብቃት ማረጋገጫ ቅርንጫፍ ጽሕፈት ቤት ለትምህርትና 
ሥልጠና ተቋማት እውቅና ፈቃድና እድሳት ዳይሬክቶሬት 
በደብዳቤ መልስ ሰጠ። በደብዳቤውም የትምህርት 

ሥራው ላይ ያለባቸውን ተግዳሮቶች በድጋሚ በማሳወቅ 
የትምህርት ሥራውን የሚያከናውኑበት ቤትና ግቢ 
ለሥራው አስቸጋሪ ሁኔታ ውስጥ መሆኑን  ገልጸው፤ 
ይሁንና ትምህርት ቤቱ ከነባራዊው ሁኔታ በመነሳት 
የግድ መቀጠል አለበት ከተባለም በራሱ በትምህርት ቤቱ 
ክፍሎችና ከክለቡ እንግዶች ጋር ተማሪዎች የማይገናኙበት 
ራሱን በቻለ የተለየ መግቢያ ብቻ መቀጠል የሚቻል 
መሆኑን። ይህም ለተማሪዎቹ  የትምህርት ቅበላም 
ሆነ ጥራት ምቹ ያለመሆኑን ግምት ውስጥ በማስገባት 
የቀደመ የትምህርት ቤታችን ሕንፃና ግቢ እንዲመለስልንና 
የትምህርት ሥራውን በደንቡ መሠረት ማከናወን 
እንድንችል ይፈቀድልን የሚል ነበር። 

ይህ በእንዲህ እንዳለ የአርመን ትምህርት ቤት 
ለአራዳና ቂርቆስ ትምህርትና ሥልጠና ጥራትና ሙያ 
ብቃት ማረጋገጫ ቅርንጫፍ ጽሕፈት ቤት የትምህርትና 
ሥልጠና ተቋማት እውቅና ፈቃድና እድሳት ዳይሬክቶሬት 
በቀን 5/11/2013ዓ.ም በቁጥር ኬ/አር/ት/ቤት 00043/2021 
ሌላ ደብዳቤ ጻፈ። በደብዳቤውም ከአዲስ አበባ ከተማ 
አስተዳደር ትምህርትና ሥልጠና ጥራትና ሙያ ብቃት 
ማረጋገጫ ባለሥልጣን በቁጥር የት/ስ/ጥ/ሙ/ብ/ም/
ማ/ባ/አም/02/8523 በቀን ግንቦት 10/2013ዓ.ም የተጻፈን 
ደብዳቤ መሠረት አድርጎ መሆኑን ይገልጻል። በዚህ 
መሠረት የአርመን ትምህርት ቤት ከተማሪ ወላጆች 
ኮሚቴ፣ ወላጆች እና በተለያዩ  ደረጃዎች ካሉ ባለድርሻ 
አካላት ጋር በመወያየት ለ2014 ዓ.ም የመማር ማስተማር 
ሂደት እንደሚቀጥል እና ትምህርት ቤቱ የገጠሙትን 
ችግሮች ከተለያዩ ባለድርሻ አካላት በመወያየት የተጓደሉ 
ቁሳቁሶችን በሂደት እያሟሉ መሄድ እንደሚችሉ 
በደብዳቤው ተገልጾላቸዋል። የወቅቱን ሁኔታዎች 
በመገንዘብ የአርመንያ ኮሚኒቲ ክለብ ይዞታ ላይ ያሉት 
የተማሪዎች መመገቢያ ድንኳን፣  ለስፖርት መጫወቻ 
የሚያገለግለው ሜዳ ለትምህርት ቤቱ አገልግሎት 
የማይሰጥ መሆኑ ታውቆ በተጨማሪም የተማሪዎች  
መግቢያና መውጫ በትምህርት ቤቱ በር ተደርጎ ለ2014 
ዓ.ም የመማር ማስተማሩ ሂደት እንደሚቀጥል ደብዳቤው 
ያትታል።

ነገር ግን ይህን ሁሉ ድጋፍ የተደረገለት ትምህርት 
ቤት ያሉበትን ችግሮች ማስተካከል ባለመቻሉ ከአዲስ 
አበባ ከተማ አስተዳደር ትምህርትና ሥልጠና ጥራትና 
ሙያ ብቃት ማረጋገጫ ባለሥልጣን የአራዳ እና 
ቂርቆስ ቅርንጫፍ በቀን 20/10/2014 ዓ.ም በቁጥር አ/
ቂ6891/መ-26/14 በተጻፈ ደብዳቤ የአርመን ትምህርት 
ቤት የእውቅና ፈቃዱ መነሳቱ ተገልጿል። 

ማስረጃ ሁለት፡- የወረዳ 6 ትምህርት ጽሕፈት 
ቤቶች በስሩ የሚገኙ ትምህርት ቤቶች ያሉበት ደረጃ 
ምን እንደሚመስል የክትትልና የቁጥጥር ሥራ በየጊዜው 
ያከናውናሉ። በዚህም በአራዳ ክፍለ ከተማ ወረዳ 
06 አስተዳደር ትምህርት ጽሕፈት ቤት የ2014 ዓ.ም 
የትምህርት ዘመን አጀማመርን አስመልክቶ በትምህርት 
ቤቱ ባከናወናቸው ድጋፍና ክትትል መሠረት የአርመን 
ትምህርት ቤት በ2013 ዓ.ም እቅድ አፈጻጸም የነበሩ 
ድክመቶችና ጥንካሬዎችን ገምግሟል። ለ2014ዓ.ም 
የመማር ማስተማር ዕቅድ ቼክ ሊስት አዘጋጅቶ 
ተወያይቷል። ነገር ግን ትምህርት ቤቱ የመማር ማስተማር 
ሥራውን መከወን የማይችልበት ደረጃ መድረሱን 
የተረጋገጠበት ሰነድ ለዝግጅት ክፍላችን ደርሷል።

የትምህርት ቤቱ ባለቤቶች እና የምርመራ ቡድኑ 
ግኝት

የትምህርት ቤቱን ባለቤቶች በተመለከተ የምርመራ 
ቡድኑ በምርመራው ሂደት በርካታ ጉዳዮችን ማግኘት 
ተችሏል። በዚህም ለአንድ ዓመት ተኩል በተካሄደ 
የምርመራ ዘገባ ትምህርት ቤቱን በበላይነት የሚመሩት 
ባለቤቶች ማግኘት አልተቻለም። ይህ በምርመራ ቡድኑ 
ብቻ ሳይሆን ጉዳዩ በሚመለከታቸው የትምህርት ዘርፍ 
ተቋማትም ባደረጉት ክትትል ባለቤቶችን ማግኘት 
አልቻሉም። ሁለተኛው  ግኝት ደግሞ  ትምህርት ቤቱ 
አሁን ላይ ለመጠጥ መሸጫ እና ለሌላ አላስፈላጊ ድርጊት 
ማከናወኛ እየዋለ መሆኑን በምርመራ ሂደቱ አረጋግጧል። 

በመሆኑም በቀጣይ በሚኖረን ዝግጅት ጉዳዩ 
የሚመለከታቸውና በዚህ ዘገባ ያልተካተቱ የተለያዩ 
ባለድርሻ አካላት ምላሽ የምናቀርብ ሲሆን፤ ትምህርት 
ቤቱ የእኔ ነው የሚል አካል ከመጣም ሃሳቡን አለኝ 
ከሚለው ማስረጃ ጋር አገናዝበን የምናስተናግድ መሆኑን 
እንገልጻለን።

ወቅታዊ
አዲስ ዘመን   ረቡዕ መስከረም 30 ቀን 2016 ዓ.ም

ፖለቲካ እና ልዩ ልዩ 

በ2015 ትምህርት ዘመን የ12ኛ ክፍል ብሔራዊ ፈተና ውጤትን በተመለከተ የተዘጋጀ መግለጫ

ትምህርት ለማህበረሰብ ለውጥና ለሀገር 
ሁለንተናዊ ዕድገት ቁልፍ መሣሪያ ነው። ነገር ግን 
በሀገራችን ባለፉት ዓመታት የፖለቲካ ትግል መሣሪያ 
አድርጎ ለመጠቀም በተደረገው ያልተገባ ርብርብ 
የፈተና አስተዳደር ሥራ ላይ በርካታ ችግሮች ሲከሰቱ 
ቆይቷል። በእንቅርት ላይ ጆሮ ደግፍ እንደሚባለው 
በትምህርት ሥርዓቱ ከሚስተዋለው ስብራት ላይ 
የፈተና አስተዳደር ችግር ሲደመርበት ዘርፉን በእጅጉ 
ጎድቶታል። የኢትዮጵያ ሁለተኛ ደረጃ ትምህርት 
ማጠናቀቂያ ሰርተፊኬት ፈተና ውጤት ተፈታኞች 
አጠቃላይ ትምህርትን የሚያጠናቅቁበት፣ ወደ ከፍተኛ 
ትምህርት ተቋማት መግቢያነት የሚገለገሉበትና 
ወደተለያየ ዘርፍ ሲሰማሩ የሚጠቀሙበት ከመሆኑ 
ውጭ ተሻግሮ ጥቂት በማይባሉ ግለሰቦችና ቡድኖች 
ለፖለቲካ ሴራ ፣ የማህበራዊ ቀውስ መፍጠሪያ እና 
በማህበራዊ ሚዲያዎች ባልተገባ መንገድ ጥቅም 
ማግኛ ሆኖ ቆይቷል።

በመሆኑም ለችግሩ ዘላቂ መፍትሔ ከመፈለግ 
አንጻር የፈተና አስተዳደር ሥራ ኮምፒዩተርን መሠረት 
ያደረገ እንዲሆን የተለያዩ ጥረቶች የተደረጉ ቢሆንም 
ለሥራው የሚያስፈልጉ የተለያዩ የቴክኖሎጂ ግብዓቶች 
ባለመሟላታቸው ሳይተገበር ቆይቷል። ስለሆነም 
ከ2014 የትምህርት ዘመን አንስቶ የትምህርት ሚኒስቴር 
የፈተና ዝግጅት፣ ሕትመት፣ ሥርጭት፣ አሰጣጥና 
እርማት ሥራዎች ሚስጢራዊነታቸውና ደህንነታቸው 
የተረጋገጠ እንዲሆን የሚመለከታቸው ባለድርሻ 
አካላትን በማስተባበርና በማቀናጀት ውጤታማ ሥራ 
እየተሠራ ይገኛል። በተለይም ፈተናው በፌዴራል 
የትምህርት ተቋማትና በዩኒቨርሲቲ መምህራን 
እንዲሰጥ መደረጉና በሂደቱ የነበሩ ውስጣዊና ውጫዊ 
ተጋላጭነትን በሚዘጋ አግባብ እንዲመራ ተደርጓል።

በመሆኑም የፈተና አስተዳደር ችግር በተለይም 
የፈተና ሌብነትና ኩረጃ በትምህርት ሥርዓቱ ላይ 
ሲያሳድር የነበረውን አሉታዊ ተጽዕኖ በመከላከል 
እንዲሁም በምትኩ ተፈታኞች የልፋታቸውን ውጤት 
ብቻ የሚያገኙበት፣ የትምህርት ማህበረሰብም 
ተማሪዎችንና ትምህርት ቤቶችን በቅርበት 
የሚደግፍበትና አዎንታዊ ሚና የሚጫወትበት 
ሥርዓት የመገንባት ሥራ በትኩረት እየተሠራ 
ይገኛል። ለዚህም ለፈተና አስተዳደሩ እና ለትምህርት 
ሥርዓት ማሻሻያ ሪፎርሞች መንግሥት ከፍተኛ ሀብት 
በመመደብ እና ከፍተኛ የሰው ኃይል በማሰማራት 
ለሁለተኛ ጊዜ ፈተናው ከፈተና ሌብነትና ኩረጃ በጸዳ 
መልኩ የተሳካ እንዲሆን ማድረግ ተችሏል።

1. መሠረታዊ መረጃዎች
በ2015 ትምህርት ዘመን 12ኛ ክፍል ብሔራዊ 

ፈተና ከተመዘገቡ የማህበራዊ ሳይንስ 502,767 
እና የተፈጥሮ ሳይንስ 365,789 በድምር 868,570 
ተፈታኞች መካከል በማህበራዊ ሳይንስ 488,511 
(97.2%) እና በተፈጥሮ ሳይንስ 356,677 (97.5%) 
በድምር 845,188 (97.3%) ተፈታኞች ፈተናውን 
ወስደዋል። በምዝገባ ሂደት አጥጋቢውን የመመዝገቢያ 
መስፈርት ሳያሟሉ የተመዘገቡ የተፈጥሮ ሳይንስ 1,041 
የማህበራዊ ሳይንስ 205 በድምር 1,246 ግለሰቦች 
ምዝገባቸው ተሰርዟል።

2. የፈተና አስፈጻሚዎች መረጃ
የፈተና አሰጣጡን ተዓማኒና ከፈተና ስርቆትና 

ኩረጃ ለመከላከል ምቹ ሁኔታ ከመፍጠር አንጻር የ12ኛ 
ክጠፍል ብሔራዊ ፈተና አስፈጻሚዎች ከሚሰሩበትና 
ከትውልድ ቦታቸው ውጭ ወደሆኑ የፈተና ማዕከላት 
እንዲሠማሩ ተደርጓል። በዚህም የፈተና ሥራውን 
ለማስፈጸም የመጀመሪያ ዙር 31,500 ሁለተኛ ዙር 
869 በድምሩ 32,369 የፈተና አስፈጻሚዎች በተለያየ 
ኃላፊነት ተሳትፈዋል።
3. የፈተና አስተዳደር መመሪያ ድንጋጌ 

ጥሰቶችና የሥነ-ምግባር ግድፈቶች
በፈተና አስተዳደር ወቅት በ450 የተፈጥሮ ሳይንስ እና 
በ409 የማህበራዊ ሳይንስ በድምሩ በ859 ተፈታኞች 
የተለያዩ የፈተና አስተዳደር መመሪያ ድንጋጌ ጥሰቶች 
ተፈጽመዋል። ከነዚህም ውስጥ 376 ተፈታኞች 

በቡድን 483 በግል ጥፋት ፈጽመዋል። ከተፈጸሙት 
ጥፋቶች መካከል ዋና ዋናዎቹ
• 	 ለሌላ ሰው ለመፈተን መሞከር፣
• 	 የፈተና ሥራ ከሚሰራ የቀን የጉልበት ሠራተኛ 

ጋር በመመሳጠር ከፈተና በኋላ የመልስ ወረቀት 
ቀይሮ ለማስገባት ሙከራ ማድረግ፣

• 	 እርስ በእርስ ለመኮራረጅ መሞከር፣
• 	 የፈተና ሂደቱን በመፈተኛ ግቢ እና በመፈተኛ 

ክፍል ውስጥ በግልና በቡድን መረበሽ፣
• 	 ያልተፈቀዱ ቁሳቁሶችን ይዞ መገኘት ዋና 

ዋና የፈተና ደንብ ጥሰት ችግሮች ሆነው 
ተመዝግበዋል።
ሆኖም የፈተና አስተዳደር መመሪያ ድንጋጌዎች 

ጥሰት የፈጸሙ ተፈታኞች ከ2014 የትምህርት 
ዘመን ጋር ሲነጻጸር በ2014 ትምህርት ዘመን 20,170 
ተፈታኞች ሲሆኑ፤ በ2015 ትምህርት ዘመን 859 
ተፈታኞች ናቸው። በሁሉም ላይ እንደተመዘገበው 
የጥፋት ዓይነት ከአንድ የትምህርት ዓይነት እስከ 
ሙሉ በሙሉ መሰረዝ ድረስ የሚደርስ ቅጣት 
ተጥሎባቸዋል። ይህ ጉዳይ ምንም እንኳን አሁንም 
ሰፊ ሥራ የሚጠይቅ መሆኑን የምንገነዘብ ቢሆንም 
ከ2014 ትምህርት ዘመን አንጻር የተገኘው መሻሻል 
ቀላል ግምት የማይሰጠውና የትምህርት ማህበረሰቡ 
በሠራው የተቀናጀ ሥራ በመሆኑ የሚበረታታ ነው።
4. የ2015 ትምህርት ዘመን የ12ኛ ክፍል 

ብሔራዊ ፈተና ውጤት ትንተና እንድምታው
4.1. በሀገር አቀፍ ደረጃ የተመዘገበ አማካይ ሀገራዊ 

ውጤት 28.65% ሲሆን ከፍተኛው ውጤት 
30.99% በኬሚስትሪ ትምህርት ዝቅተኛው 
25.62% በማህበራዊ ሳይንስ ሂሳብ ተመዝግቧል።

4.2. ሀገራዊ አማካይ ውጤቱ ከጾታ አንጻር ሲታይ 
የወንዶች አማካይ ውጤት 29.55% ሲሆን 
የሴቶች ደግሞ 27.64% ሆኗል። በአጠቃላይ 
ሲታይ በሁሉም የትምህርት አይነቶች ወንዶች 
ከሴቶች የተሻለ ውጤት አስመዝግበዋል።

4.3. ሀገራዊ የተማሪዎች አማካይ ውጤት በትምህርት 
መስክ (Stream) ሲታይ የተፈጥሮ ሳይንስ 
በአማካይ 29.98% ከማህበራዊ ሳይንስ 27.68% 
የተሻለ ውጤት ሆኗል። በሁሉም የትምህርት 
ዓይነት ተፈጥሮ ሳይንስ ከማህበራዊ ሳይንስ 
የተሻለ ነው።

4.4. ሀገራዊ የተመዘገበ አማካይ ውጤት በተፈታኝ 
ዓይነት ሲታይ መደበኛ 29.22%፣ የማታ 26.11% 
የግል 26.72% ሲሆን መደበኛ ተፈታኞች 
በአንጻራዊነት የተሻለ ውጤት አስመዝግበዋል።

4.5. የተማሪዎች አማካይ ውጤት በየትምህርት 
ዓይነት ሲታይ እንግሊዝኛ 27.92%፣ ሂሳብ 
ለተፈጥሮ ሳይንስ 28.48%፣ አፕቲትዩድ 
30.74%፣ ሂሳብ ለማህበራዊ ሳይንስ 25.62%፣ 
ፊዚክስ 26.49%፣ ኬሚስትሪ 30.99% ባዮሎጂ 
29.93%፣ ጂኦግራፊ 28.03%፣ ታሪክ 27.07%፣ 
ሲቪክስ 30.40% አማካይ ውጤት ሆኖ 
ተመዝግቧል።

4.6. በሀገር ደረጃ የተመዘገበ ከፍተኛ ውጤት
4.6.1. በሀገር ደረጃ የተመዘገበ ከፍተኛ ውጤት ከሰባት 

መቶ 649 (በተፈጥሮ ሳይንስ ) ሲሆን በማህበራዊ 
ሳይንስ ከስድስት መቶ 533 ተመዝግቧል።

4.6.2. በጾታ ስንመለከት በተፈጥሮ ሳይንስ ከሰባት 
መቶ ወንድ 646 ሴት 649 ተማሪዎች 
አስመዝግበዋል።

4.6.3. በማህበራዊ ሳይንስ ከስድስት መቶ ወንድ 533 
ሴት 514 ተፈታኞች አስመዝግበዋል።

4.6.4. በአጠቃላይ ከፍተኛ ውጤት ያስመዘገቡ 220 
ተማሪዎች ናቸው። ከነዚህ መካከል፡-

- በማህበራዊ ሳይንስ ከ500 እና በላይ (ዓይነ ስውር 
ከ400ና በላይ) ያስመዘገቡ 15 ተማሪዎች፣
- በተፈጥሮ ሳይንስ ደግሞ ከ600ና በላይ ያስመዘገቡ 
205 ተማሪዎች ናቸው።

Stream
ጠቅላላ ተፈታኞች ብዛት

50% እና በላይ
ምርመራ

2014 2015

2014 2015 ብዛት % ብዛት %

ተፈጥሮ ሳይንስ 339,642 356,878 22,974 6.8 19,017 5.3%

ማህበራዊ 
ሳይንስ

556,878 488,221 7,060 1.3 8,250 1.7%

ድምር 896,520 845,099 30,034 3.3 27,267 3.2%

4.8. በአማካይ ውጤት 50% እና በላይ የተመዘገበ ውጤት (በጾታ)

4.9. በአማካይ ውጤት 50% እና በላይ የተመዘገበ ውጤት (በተፈታኝ ዓይነት)

ጾታ

ተፈታኞች ብዛት
50% እና በላይ

2014 2015

2014 2015
ተፈታኞች 

ብዛት
%

ተፈታኞች 

ብዛት
%

ወንድ 485,393 447567 20,438 4.2 18,383 4.1%

ሴት 411,127 397,532 9,596 2.3 8,884 2.2%

ድምር 896,520 845,099 30,034 3.3 27,267 3.2%

የተፈታኝ 

ዓይነት

ጠቅላላ ተፈታኞች 

ብዛት

50% እና በላይ ከፍተኛ ውጤት 

ያስመዘገቡ

50% እና በላይ 

በ%

በማታ 16,541 12 0 0.1

በግል 169,502 498 0 0.3

በመደበኛ 659,056 26,757 220 4.1

ጠቅላላ 845,099 27,267 220 3.2

4.7. በአማካይ ውጤት 50% እና በላይ የተመዘገበ ውጤት (በትምህርት መስክ)

o  ከ50% እና በላይ ያስመዘገበ ተማሪ ያላቸው ት/
ቤቶች ብዛት (ቢያንስ 1 ተማሪ) ብዛት 1778 
(57.2%) ናቸው፡፡

o 	 ከ50% እና በላይ ያስመዘገበ አንድም ተማሪ 
የሌላቸው ት/ቤቶች ብዛት 1328 (42.8%) ናቸው፡፡

4.11 ማጠቃለያ
በ2015 የትምህርት ዘመን የ12ኛ ክፍል ብሔራዊ 

ፈተና ከማንኛውም የፈተና ስርቆትና ኩረጃ በጸዳ 
መልኩ ተሰጥቷል፡፡ ሆኖም የተመዘገበው ውጤት 
በተለይም 50% እና በላይ ያስመዘገቡ ተፈታኞች 
ብዛት ዝቅተኛ መሆኑ በትምህርት ሥርዓታችን ውስጥ 
ያለው ስብራት አሁንም ብዙ ሥራ የሚጠይቅ በመሆኑ 
የሁሉንም ባለድርሻ አካላት ትብብርና ቅንጅት በከፍተኛ 
ደረጃ ይፈልጋል፡፡ ችግሩ በሁለቱ ዙር በተደረገው ፈተና 
ይበልጥ ተጋለጠ እንጂ ለረጅም ዓመታት ሲንከባለል 
የሰነበተ ነው። መፍትሔውም ጊዜ የሚወስድ በመሆኑ 
በመፍጠርና በመፍጠን እሳቤ ለውጥ ለማምጣት 
በተለይም የትምህርት አመራሩ ቁርጠኛ አመራር 
ከመስጠትና በቅርበት ድጋፍና ክትትል ከማድረግ 
አንጻር የጋራ ርብርብ ይፈልጋል፡፡

5. ምስጋና
በ2015 ትምህርት ዘመን የፈተና አስተዳደር ወቅት 

የተለያዩ አካላት የተሳተፉና የላቀ አስተዋጽኦ ያበረከቱ 
ሲሆን የትምህርት ሚኒስቴር ለሚከተሉት አካላት 
በልዩነት ከፍተኛ ምስጋና ያቀርባል፡፡
o	 መንግሥት እንደሀገር የበጀት እጥረት እያለ 

ለትምህርት ሥራ በተለይም ለፈተና አስተዳደር 
ሥራ ከፍተኛ በጀት በመመደብ ሌብነትንና ሳይሰሩ 
ውጤት ማግኘትን ለመዋጋት የያዘውን እቅድ 
ተፈጻሚነት በተጨባጭ ርምጃ በመውሰድ ማሳየቱ 
፣

o	 ከፌዴራል ጀምሮ በየደረጃው ያሉ የመንግሥት 
አካላት የፈተና ሥራ ስኬታማ እንዲሆን ለሰጡት 
ቁርጠኛ አመራርና የቅርብ ድጋፍና ክትትል፣

o	 መላው ሕዝባችን በትምህርት ላይ የነበረው 
ክፍተት በተለይም የፈተና ስርቆትና ኩረጃ መታረም 

መጀመር አለበት በሚል ላሳየው ቁርጠኝነት፣
o በየደረጃው ላለው የፀጥታ መዋቅራችን በተለይም 

የፌዴራል ፖሊስ ተቋም አመራርና አባላት 
የትኛውንም ትንኮሳ ተቋቁሞ እና እስከ ሕይወት 
ድረስ መስዋዕትነት ከፍሎ ፈተናው በተሳካ ሁኔታ 
እንዲካሄድ ላሳየው ውጤታማ ትጋትና ትዕግስት፣

o	 የሀገር መከላከያ ሠራዊት ካለበት ሀገራዊ ግዳጅ ጎን 
ለጎን ለሰጠን ተኪ የማይገኝለት ድጋፍ፣

o	 የኢትዮጵያ አየር መንገድ፣ የትራንስፖርትና 
ሎጂስቲክስ ሚኒስቴር፣ የትራንስፖርት አገልግሎት 
ማህበራት ተፈታኞችን፣ ፈተና አስፈፃሚዎችንና 
የፈተና ወረቀቶችን በማጓጓዝ ላበረከቱት 
አስተዋጽኦ፣

o	 ዩኒቨርሲቲዎች ተፈታኞችን ተቀብለው 
በማስተናገድ እና የመፈተኛ ክፍሎችን በማዘጋጀት 
እንደዚሁም ፈተና አስፈፃሚዎችን መልምለው 
በመላክና በፈተና ወቅት ላበረከቱት ከፍተኛ 
አስተዋጽኦ፤

o	 የሚዲያ አካላት ፈተናውን በሚመለከት ተከታታይ 
መረጃዎችን በማድረስ ላደረጉት ከፍተኛ ሙያዊ 
እገዛ ከፍ ያለ ምስጋናችንን እናቀርባለን።
በተጨማሪም የዚህ ጋዜጣዊ መግለጫ ዝርዝር 

ሪፖርት በድረ-ገጻችን ለመላው ሕዝብ እንዲደርስ 
እናደርጋለን።

ትምህርት ሚኒስቴር
መስከረም 28 ቀን/ 2016 ዓ.ም

ለተጨማሪ መረጃ፦
አመለወርቅ ህዝቅኤል የሕዝብ ግንኙነትና 

ኮሙኒኬሽን ሥራ አስፈጻሚ
ስልክ 0911235322

ኢሜል-- ameleworkhizkeal@ethernet.
edu.et

እሴተ የሺጥላ ከፍተኛ የኮሙኒኬሽን አማካሪ
ስልክ- 0911235322

ኢሜል--esete.yeshitla@ethernet.edu.et
ትምህርት ሚኒስቴር

4.10. ካስፈተኑት 3106 የመደበኛ ት/ቤቶች መካከል

 ኢኮኖሚ

ንግድና ግብይት 

በተለያዩ የምግብ ሸቀጦች ላይ በአናት በአናቱ 
እየተስተዋለ ያለው የዋጋ ጭማሪ ኅብረተሰቡን 
እያማረረ ይገኛል። ይህ መፍትሔ ያጣ የዋጋ 
ጭማሪ በተለይም ዝቅተኛ ገቢ ያላቸውን 
የማኅበረሰብ ክፍሎች ከመፈተኑ ባለፈ አጠቃላይ 
የኑሮ ውድነቱን እያባባሰው ነው። 

በአሁኑ ወቅት በዋጋ ንረታቸው ሸማቹን 
እያማረሩ ከሚገኙ ምርቶች መካከል የግብርና 
ምርት የሆነው ቀይ ሽንኩርት በዋናነት 
ይጠቀሳል። ዋጋው እየናረ የመጣው የሽንኩርት 
ምርት ከመቼውም ጊዜ በበለጠ በአሁኑ ወቅት 
ዋጋው ከሸማቹ የመግዛት አቅም በላይ ሆኗል። 

የአዲስ አበባ ከተማ ነዋሪዋ ወይዘሮ አበራሽ 
ጂማ እየናረ የመጣው የቀይ ሽንኩርት ዋጋ 
በእጅጉ አስመርሯቸዋል። ወይዘሮ አበራሽ 
ነዋሪነታቸው በንፋስ ስልክ ላፍቶ ክፍለ ከተማ 
ጀሞ አካባቢ ነው። እሳቸው እንደሚሉት፤ 
የሸቀጣሸቀጦችና ግብርና ምርቶች ዋጋ በየዕለቱ 
ጭማሬ እየተስተዋለበት ነው። አትክልትና 
ፍራፍሬ በተለይም ቀይ ሽንኩርትና ቲማቲም 
ካለፉት ሁለትና ሦስት ዓመታት ወዲህ ከፍተኛ 
የሆነ የዋጋ ጭማሪ እያሳዩ ናቸው። 

‹‹ምንም እንኳን አትክልትና ፍራፍሬ 
በተለይም ሽንኩርትና ቲማቲም የክረምት ወቅት 
የማይወድላቸው ቢሆኑም፣ የዘንድሮው የተለየ 
ነው›› የሚሉት ወይዘሮ አበራሽ፤ ካለፈው ከዘመን 
መለወጫ ጀምሮ በተለይም ሽንኩርት ዋጋው በቀን 
በቀን  እየጨመረ ነው፤ በአሁኑ ወቅት የአንድ 
ኪሎ ቀይ ሽንኩርት ዋጋ እስከ 140 ብር ደርሷል›› 
ሲሉ ነው ሁኔታውን በምሬት የተናገሩት። 

እሳቸው እንደሚሉት፤ ባለፈው የበዓል ወቅት 
አንድ ኪሎ ሽንኩርት 60 እና 70 ብር ሲሸጥ 
ነበር። አሁን ግን አንድ ኪሎ ሽንኩርት 140 ብር 
ድረስ እየተሸጠ ነው። ሽንኩርት እጅግ በጣም 
ተወደደ  እንጂ  ሌሎች የምግብ ሸቀጦችም ቢሆኑ 
ዋጋቸው በየዕለቱ እየጨመረ ነው። በአሁኑ ወቅት  
የቀይ ሽንኩርት ዋጋ መጨመሩን ቀጥሏል፤ ይህም 
የኑሮ ውድነቱን ይበልጥ አባብሶታል ይላሉ። 

ሌላዋ የከተማዋ ነዋሪ ወይዘሪት ጽጌ በቀለ 
‹‹በሀገሪቱ በተለይም በአዲስ አበባ ከተማ ላይ 
እየተስተዋለ ያለው የኑሮ ውድነት ሽንኩርትና 
ቲማቲም ብለን የምንተወው አይደለም፤ ሁሉም 
ነገር ተወዷል። ያልተወደደ ነገር የለም›› ስትል 
ትገልጻለች። ዝቅተኛ ገቢ ያለው ሰው መኖር 
እያቃተው መሆኑን ወይዘሪት ጽጌ ጠቅሳ፣  ሁሉም 
ነገር በየዕለቱ እየጨመረ ገበያው ከሸማቹ አቅም 
በላይ መሆኑን ታብራራለች። ለዚህም የተለያዩ 
ምክንያቶች ሊኖሩ እንደሚችሉ ገልጻ፣ በተለይ 
በሀገር ውስጥ ምርቶች ላይ እየታየ ያለው የዋጋ 
ንረት ከአቅም በላይ እንደሆነ  አመላክታለች። 

የሽንኩርት ዋጋም ከሸማቹ አቅም በላይ ከሆነ 
ቆይቷል ስትል ገልጻ፣ ቲማቲም፣ ድንች፣ ካሮትና 
ሌሎች ምርቶችም በተመሳሳይ መወደዳቸውን 
ነው የጠቀሰችው። የእነዚህ ምርቶች መወደድ 
አጠቃላይ ባለው የኑሮ ውድነት ላይ አሉታዊ 
ተጽዕኖ ማሳረፉን ገልጻ፣ መንግሥት መፍትሔ 
ቢሰጠን መልካም ነው ትላለች። 

መንግሥት በእሁድ ገበያና በተለያዩ የሸማች 
ኅብረት ሥራ ማኅበራት አማካኝነት ገበያውን 
ለማረጋጋት እያደረገ ያለው ጥረት በበጎ ጎኑ 
እንደሚወሰድ የጠቀሰችው ወይዘሪት ጽጌ፤ 
ይህ ብቻ በቂ እንዳልሆነም ተናግራለች። ይህ 
መፍትሔ በየዕለቱ እየናረ ለመጣው የዋጋ 
ውድነት ዘላቂ መፍትሔ መሆን እንዳልቻለ ነው 
የገለጸቸው። 

 ከሌሎች የገበያ ቦታዎች አንጻር የእሁድ 
ገበያ የተሻለ አማራጭ መሆኑን ጠቅሳ፣ በእነዚህ 

ገበያዎች በተለይ በአትክልትና ፍራፍሬ ምርቶች 
ከመደበኛው ገበያ የዋጋ ቅናሽ እንደሚታይ 
ጠቁማለች። መደበኛው ገበያ በኪሎ ከ15 እስከ 20 
ብር ድረስ ቅናሽ አለው  ያለችው ወይዘሪት ጽጌ፤ 
ማኅበረሰቡ እነዚህን የገበያ አማራጮች ተጠቅሞ 
በአቅሙ እየሸመተ መሆኑን  አመላክታለች። 

‹‹ይህ እርምጃ የኑሮ ውድነቱን ዘላቂ በሆነ 
መንገድ ለመፍታት በቂ አይደለም። ጠንካራ ሥራ 
መሠራት አለበት›› ስትል  አስገንዝባ፣ በተለይም 
መንግሥት በበዓላት ወቅት ገበያ ለማረጋጋት 
የሚሠራውን ሥራ ከበዓል ውጪ ባሉ ወቅቶችም 
አጠናክሮ መቀጠል እንዳለበት ጠቁማለች። 
ምክንያታዊ ያልሆኑ የዋጋ ጭማሪዎች ላይ ከፍተኛ 
የሆነ ቁጥጥርና ክትትል እንዲደረግም ጠይቃለች። 

ይህን በየዕለቱ ዋጋው እየጨመረ የሸማቹን 
አቅም እየተፈታተነ ያለውን የኑሮ ውድነት 
በተለይም የሽንኩርት ዋጋን በተመለከተ 
ያነጋገርናቸው የአዲስ አበባ ከተማ አስተዳደር 
ንግድ ቢሮ የኮሙኒኬሽን ዳይሬክቶሬት 
ዳይሬክተር አቶ ሰውነት አየለ እንደሚሉት፤ ንግድ 
ቢሮው በከተማ ያለውን የንግድ ሥራ ዘመናዊ፣ 
ፍትሐዊና  በውድድር ላይ የተመሠረተ እንዲሆን 
ማድረግ የሚያስችል ሥራ እየሠራ ይገኛል። 
በተለይም ከመሠረታዊ የምግብ ሸቀጦች አቅርቦት 
ጋር በተያያዘ ከተማ ውስጥ የሚስተዋለው የምርት 
አቅርቦት እጥረት ለመፍታት የተለያዩ ተግባራትን 
እያከናወነ ነው። 

ከእነዚህም መካከል ከተማ አስተዳደሩ 
በከተማዋ መግቢያና መውጫ በሮች አካባቢ 
ትላልቅ የገበያ  ማዕከላትን ገንብቶ ወደ ሥራ 
አስገብቷል፤ እየገነባም ይገኛል ያሉት ዳይሬክተሩ፣ 
በተለያዩ አካባቢዎች የሚካሄዱ የእሁድ 
ገበያዎችንና የሸማቾች የኅብረት ሥራ ማኅበራትን 
እያጠናከረ መሆኑን ይገልጻሉ።

ከተማ አስተዳደሩ እነዚህን የገበያ ማዕከላት 
በመጠቀም በተለያዩ ክልሎች ከሚገኙ አርሶ አደር 
ማኅበራት ጋር የገበያ ትስስር በመፍጠር የምርት 
አቅርቦት መጠኑን ለመጨመር እየሠራ እንደሆነ 
ጠቅሰው፤ በአሁኑ ወቅት በከፍተኛ ፍጥነት 
በየዕለቱ የዋጋ ጭማሪ እያሳየ ባለው የሽንኩርት 
ምርት ላይም እንዲሁ ገበያውን ለማረጋገት እየሠራ 
እንደሆነ  አስረድተዋል። 

በአሁኑ ወቅት በሽንኩርት ምርት ላይ 
ከፍተኛ የሆነ የምርት አቅርቦት እጥረት 
ይታያል ያሉት ዳይሬክተሩ፣ ይህን ተከትሎም 
ከፍተኛ ፍላጎት ይታያል ይላሉ። ከበዓል ጋር 
በተያያዘ የሽንኩርት ምርት በከፍተኛ መጠን 
ወደ ከተማዋ ሲገባ እንደነበር ያስታወሱት አቶ 

ሰውነት፤ በወቅቱም የነበረው የሸቀጦች ዋጋ 
የተሻለና የኅብረተሰቡን የመግዛት አቅም ባገናዘበ  
መልኩ ሲፈጸም  እንደነበር ገልጸዋል። ለዚህም 
ቢሮው ከተለያዩ አርሶ አደሮች ማኅበራት ጋር 
ትስስር በመፍጠር ከገበያ ማዕከላቱ በተጨማሪ 
የተለያዩ  ኤግዚቢሽኖችን በመፍጠር አምራቹና 
ሸማቹ በቀጥታ ተገናኝተው ግብይት መፈጸም 
የሚችሉበትን ምቹ ሁኔታ ፈጥሮ መሥራቱን 
አስታውሰዋል። በዚህም ሽንኩርትን ጨምሮ 
የተለያዩ አትክልትና ፍራፍሬ እንዲሁም የሰብል 
ምርቶችና እንስሳትና የእንስሳት ተዋጽኦዎች 
በተሻለ መጠን ቀርበው በተመጣጣኝ ዋጋ ለሸማቹ 
ሲቀርቡ እንደነበር ተናግረዋል።

ከተማ አስተዳደሩ አሁንም በተመሳሳይ 
ሁኔታ ገበያውን ለማረጋጋት የተለያዩ ሥራዎችን 
እየሠራ መሆኑን የገለጹት አቶ ሰውነት፤ ባሉት 
ሰባት የሚደርሱ ትላልቅ የገበያ ማዕከላት፣ 172 
በሚደርሱ የእሁድ ገበያዎችና 152 በሚጠጉ 
የሸማቾች ኅብረት ሥራ ማኅበራት በኩል አስፈላጊ 
የሆኑ የግብርና ምርቶችና  የኢንዱስትሪ ምርቶች 
ለሸማቹ እያቀረበ መሆኑን ይጠቅሳሉ።

ይሁንና አሁን ላይ የሽንኩርት ምርት በተለይም 
በመደበኛ ገበያ ውስጥ በከፍተኛ መጠን ዋጋው 
እየናረ ያለበት ሁኔታ እንደሚታይ ገልጸው፣ 
ለዚህም ለችግሩ በርካታ መነሻ ምክንያቶች 
ስለመኖራቸው አቶ ሰውነት አስረድተዋል። 
ለበዓሉ ከፍተኛ መጠን ያለው የሽንኩርት ምርት 
መቅረቡ አንዱ ምክንያት መሆኑን ጠቅሰው፣ 
ከዚህ በተጨማሪም የክረምቱ ወቅት መርዘሙ 
ለሽንኩርት  ምርት እጥረት ዋነኛ ምክንያት 
መሆኑን አስታውቀዋል። 

ሽንኩርት ከፍተኛ የሆነ የዝናብ መጠን 
ካለመፈለጉ ጋር ተያይዞ በነበረው የአየር መዛባት 
ምክንያት የሽንኩርት ምርት በሚፈለገው መጠን 
ተመርቶ ወደ ከተማዋ መግባት አለመቻሉን 
ጠቅሰዋል። ሽንኩርት ወደ ከተማዋ የሚገባው 
በሀገሪቱ ከሚገኙ የተለያዩ ሽንኩርት አምራች 
አካባቢዎች መሆኑን  የጠቀሱት አቶ ሰውነት፤ 
ቢሮው ሽንኩርት ከሚመረትባቸው በአማራ፣ 
በኦሮሚያና በደቡብ ክልሎች ከሚገኙ የአርሶ 
አደር ማኅበራት ጋር ትስስር በመፍጠር ባሉት 
የገበያ ማዕከላት እያቀረበ ይገኛል ብለዋል።

ከተማ አስተዳደሩ አራት ቢሊዮን ብር 
ተዘዋዋሪ ፈንድ ለሸማቾች ኅብረት ሥራ ማኅበራት 
መመደቡን አስታውሰው፣ ማኅበራቱ የፋይናንስ 
ችግር ሳይገጥማቸው ምርቱን ወደ ገበያው 
እያቀረቡ መሆናቸውን አቶ ሰውነት ይገልጻሉ። 

የቀይ ሽንኩርት ዋጋ ንረትና የገበያ ማረጋጋቱ ሥራ
ፍሬሕይወት አወቀ 

ከተማ አስተዳደሩ እየናረ የመጣውን የቀይ ሽንኩርት ዋጋ ለማረጋጋት እየሰራ ነው

ከተማ አስተዳደሩ በገነባቸው ትላልቅ የገበያ 
ማዕከላት፣ በእሁድ ገበያ እና በሸማች ኅብረት ሥራ 
ማኅበራት አንድ ኪሎ ሽንኩርት ከ70 ብር ጀምሮ 
እየተሸጠ መሆኑንም አመልክተዋል፤ በመደበኛ 
ገበያው ግን የሽንኩርት ዋጋ በከፍተኛ መጠን 
የዋጋ ጭማሪ እየታየበት መሆኑን ተናግረዋል። 
ለዚህም ከፍተኛ የሆነ የምርት አቅርቦት እጥረት 
በመከሰቱና አቅርቦቱ ካለው ፍላጎት ጋር ሊጣጣም 
አለመቻሉ አሁን እየታየ ላለው የዋጋ ንረት አንዱና 
ዋነኛ ምክንያት መሆኑን ይገልጻሉ። ዓለምአቀፋዊ 
ሁኔታውም ሌላው ምክንያት እንደሆነ የጠቀሱት 
ዳይሬክተሩ፤ ከማዳበሪያ ዋጋ መጨመር ጋር 
ተያይዞ አርሶ አደሩ የሚያነሳቸው ችግሮች 
ስለመኖራቸውም ተናግረዋል። 

እነዚህን ችግሮች ለመቅረፍም ቢሮው 
እየሠራ መሆኑን አስታውቀው፤ በዋነኛነት  የገበያ 
ትስስሮችን በመፍጠርና የገበያ ማዕከላትን 
በማስፋት ችግሮቹን ለማቃለል እየተሠራ ነው 
ብለዋል። ለአብነትም ይህ ዘገባ እስከተጠናከረበት 
ጊዜ ድረስ የጥራት ደረጃው የተለያየ ቢሆንም 
በእሁድ ገበያዎች፣ በትላልቅ የገበያ ማዕከላትና 
በሸማች ኅብረት ሥራ ማኅበራት  ሽንኩርት በኪሎ 
ከ70 ብር እስከ 90 ብር ድረስ እየተሸጠ ስለመሆኑ 
መታዘብ እንደቻሉ አመላክተዋል። እነዚህ የገበያ 
ማዕከላትም በመደበኛ ገበያው ላይ ያለውን የተጋነነ 
የዋጋ ጭማሪ በማረጋጋት ትልቅ ድርሻ አላቸውም 
ብለዋል። 

ከክረምቱ መጠንከርና ዓለምአቀፋዊ ከሆኑ 
ጫናዎች በተጨማሪ የሠላምና ጸጥታ ችግርም 
ለምርቶች ዋጋ መናር የጎላ ድርሻ አለው ያሉት አቶ 
ሰውነት፤  ነፃ የሆነ የምርትና የሰዎች እንቅስቃሴ 
በተሟላ መንገድ ከሌለ የሚፈለገውን ምርት ወደ 
ከተማ ማስገባት አይቻልም ብለዋል። በየትኛውም 
የሀገሪቱ አካባቢዎች የሚኖሩ ግጭቶችና 
የሠላም እጦቶች በማምረቱ ሥራና በምርቶች 
እንቅስቃሴ ላይ ጫና ማሳደራቸው እንደማይቀር 
አስታውቀዋል። 

ሽንኩርትን ጨምሮ ሌሎች የአትክልት ልማቶች 
ማዳበሪያ እንደሚያስፈልጋቸው ጠቅሰው፣ 
የማዳበሪያ ዋጋ ከፍተኛ የሆነ ጭማሪ ማሳየቱም 
ሌላው ምክንያት መሆኑን ያመላክታሉ። ይህ ሁሉ 
በከፍተኛ ሁኔታ እየጨመረ ከመጣው የሕዝብ 
ቁጥር ጋር ተዳምሮ ከፍተኛ የሆነ የምርት ፍላጎት 
መፈጠሩም ሌላው የዋጋ መናሩ ምክንያት መሆኑን 
አቶ ሰውነት ይገልጸሉ።

እነዚህ ምክንያቶች በምርት ዋጋ ላይ ጭማሪ 
እንዲከሰት ምክንያት ሊሆኑ እንደሚችሉ 
ይጠበቃል  ያሉት ዳይሬክተሩ፣ ይህ ሁሉ 
ባለበት ሁኔታ የቀድሞውን ዓይነት ዋጋ መጠበቅ 
እንደማይቻልም ተናግረዋል። እየታየ ያለው 
ጭማሪ ምክንያታዊ ያልሆነና ተገቢነት የሌለው 
በተለይም ዝቅተኛ ገቢ ባለው የማኅበረሰብ ክፍል 
ላይ ከፍተኛ ጉዳት የሚያስከትል እንዳይሆን 
ቢሮው ምርቶችን በተመጣጣኝ ዋጋ ለማቅረብ 
እየተንቀሳቀሰ እንደሆነም አመላክተዋል።

ከተማ አስተዳደሩ ያስገነባቸው የገበያ ማዕከላት 
ገበያውን በማረጋጋት በኩል ከፍተኛ አስተዋጽዖ 
እያበረከቱ እንደሆነ ቢሮው ግምገማ አለው የሚሉት 
አቶ ሰውነት፤ በዋነኛነት በኦሮሚያ፣ በአማራና 
በደቡብ ክልሎች ከሚገኙ አምራች አርሶ አደሮች ጋር 
ሽንኩርትን ጨምሮ የተለያዩ ምርቶች ወደ ከተማዋ 
እየገቡ ነው ብለዋል። የሚቀርበውን የምርት መጠን 
በመጨመር ከጥራት ጋር ተያይዞ የሚነሱ ችግሮችን 
ማቃለል የሚያስችሉ ትብብርና ድጋፎች እየተደረጉ 
መሆናቸውንም  አስታውቀዋል። በተለይም 
በእሁድ ገበያዎች የሚቀርቡ ምርቶች ከመደበኛው 
ገበያ ከ15 እስከ 20 በመቶ ቅናሽ እንዲኖራቸው 
በማድረግ ቢሮው ምርቶችን ለሸማቹ በተመጣጣኝ 
ዋጋ የማቅረብና ገበያውን የማረጋጋት ሥራ እየሠራ 
መሆኑን አስረድተዋል። 



በጋዜጣው ሪፖርተር

አውስትራሊያ በዓመት ውስጥ 83 ሺህ ቶን 
ቡና ከምታመርተው ውስጥ የቡና ቆሻሻን ለግንባታ 
ግብዓትነት እየተጠቀመች ነው ተባለ፡፡

የአውስትራሊያዋ ሜልቦርን ከተማ ቡና በከፍተኛ 
መጠን ይጠጣባታል። ይህ ከፍተኛ የቡና ፍቅር 
ከፍተኛ የሆነ የቡና ቆሻሻ እንዲመነጭ እና ከፍተኛ 
የሆነ የበካይ ጋዝ ልቀት እንዲፈጠር በማድረግ አሉታዊ 
ተጽዕኖ ፈጥሯል።

እንደ ዋሽንግተን ፖስት ዘገባ ከሆነ አውስትራሊያ 
በዓመት ውስጥ 83 ሺ ቶን የምታመርት ሲሆን ከዚህ 
የሚመነጨው ቆሻሻ የበካይ ጋዝ ልቀት  መጠን 
መጨመርን አስከትሏል። የበካይ ጋዝ ልቀት መጨመር 
የዓለም የሙቀት መጠን እንዲጨምር ያደርጋል።

የሜልቦርን ቴክኖሎጂ ኢንስቲትዩት 
ተመራማሪዎች ከቡና የሚመነጨውን ግዙፍ ቆሻሻ 

ዓለም አቀፍ

መዝናኛ

ማረፊያ/ትዝብት

አውስትራሊያ የቡና ቆሻሻን ለግንባታ ግብዓትነት እየተጠቀመች ነው ተባለ

የቡና ቆሻሻ ከሲሚንቶ ጋር ሲቀላቀል የሲሚንቶው ጥንካሬ መጀመሪያ ከነበረው ጥንካሬ 30 በመቶ እንደሚጨምር ተመራማሪዎቹ 
በመጀመሪያ ሙከራቸው ማረጋገጣቸውን ገልጸዋል

በጋዜጣው ሪፖርተር

እስራኤል የጋዛ ድንበርን መልሳ መቆጣጠሯን እና 
የሀማስ ታጣቂዎች ሰብረው በገቡበት ድንበር ፈንጂ 
እያጠመደች እንደሆነ ተናግራለች።

ሀገሪቱ ድንበሩን ተቆጣጠርኩ ያለችው ያላባራውን 
የአየር ድብደባ ካደረገች በኋላ ነው። ሀገሪቱ ይህን ያለችው 
ሀማስ እስራኤል የፍልስጤም ከተሞችን ያለ ማስጠንቀቂያ 
በቦምብ የምትደበድብ ከሆነ የያዛቸውን እንደሚገድል 
ከዛተ በኋላ ነው። 

የእስራኤል ጦር ከዚህ በፊት ታይቶ የማያውቅ 300 
ሺህ ተጠባባቂዎችን በመጥራት በጋዛ ሰርጥ ላይ እግድ 
ጥሏል። ከአንድ ሺህ 500 በላይ ሕይወት የቀጠፈው  

ግጭቱ፤ ለእስራኤል ዓለም አቀፍ ድጋፍ እንድታገኝ 
ረድቷታል።

ፍልስጤምን በመደገፍ የጎዳና ላይ ተቃውሞዎች 
የተደረጉም ሲሆን፤ ጦርነቱ እንዲቆምና ሲቪሎች ጥበቃ 
እንዲደረግላቸው ተማጽነዋል። 

የእስራኤል የቴሌቭዥን ጣቢያዎች እንደዘገቡት 
በሀማስ ጥቃት 900 እስራኤላውያን ሲገደሉ 600 
የሚሆኑት ደግሞ ቆስለዋል። በደርዘን የሚቆጠሩት ደግሞ 
በሀማስ መታገታቸውን ሚዲያዎቹ ዘግበዋል።

ከእስራኤል ሟቾች መካከል የሙዚቃ ፊስቲቫል 
ላይ የተገደሉት 260 ሰዎች አብዛኞቹ ወጣቶች ናቸው 
ተብሏል። የእስራኤል ጦር ከሰኞ ጀምሮ ምንም አይነት 
አዲስ የጋዛ ሰርጎ መግባት አለመኖሩን ተናግረዋል።

እስራኤል የጋዛ ድንበርን በቁጥጥር
ስር ማዋሏን አስታወቀች

ጥቅም ላይ ለማዋል እየሰሩ ናቸው። ተመራማሪዎቹ  
ከቡና የሚገኘውን ቆሻሻ ከሲሚንቶ ጋር በመቀላቀል 
ለግንባታ እንዲውል በማድረግ፣ የግንባታ ግብዓቶች 
አስተማማኝ እና ጠንካራ እንዲሆኑ የሚያሰችል 
ፕሮጀክት ይዘዋል። 

የቡና ቆሻሻ ከሲሚንቶ ጋር በሚቀላቀልበት 
ወቅት፣ የሲሚንቶው ጥንካሬ መጀመሪያ ከነበረው 
ጥንካሬ 30 በመቶ እንደሚጨምር ተመራማሪዎቹ 
በመጀመሪያ ሙከራቸው ማረጋገጣቸውን ገልጸዋል።

ይህ የምርምር ውጤት የካርቦን ልቀትን 
ለመቀነስ ከሚደረጉ እና ቀዳሚ ከሆኑት ውስጥ 
አንዱ መሆኑን ዋሽንግተን ፖስት ዘግቧል። የግንባታ 
ግብዓቶች የማምረት ዘርፍ የበርካታ ነገሮችን ቆሻሻ 
በድጋሚ ጥቅም ላይ እንዲውሉ በማድረግ የበካይ 
ጋዝ ልቀትን በመቀነስ ረገድ ተስፋ ሰጭ ፕሮጀክት 
ነው።

የእስራኤል ጦር

የትምህርት ሚኒስቴር ከትናንት በስቲያ የ2015 
ዓ.ም የ12ኛ ክፍል ሀገር አቀፍ ፈተና ተፈታኞችን 
ውጤት ይፋ አድርጓል። ውጤቱ አስደንጋጭ ነው። 
ከግማሽ በላይ (50 በመቶ) ያመጡት 3 ነጥብ 2 በመቶ 
ብቻ ናቸው ማለት እንደ ቀላል የሚታይ አይደለም። 
ከተፈተኑት 845 ሺህ 188 ተማሪዎች ውስጥ ከ800 
ሺህ በላይ የሚሆኑት የፈተናውን ግማሽ እንኳን 
አላመጡም የተባሉ ናቸው። ከግማሽ በላይ ያመጡት 
በቁጥር 27 ሺህ 267 ብቻ ናቸው ተብሏል። 

በትምህርት ቤቶች ሲታይ ደግሞ፤ ፈተና ካስፈተኑ 
3 ሺህ 106 ትምህርት ቤቶች ውስጥ አንድ ሺህ 328 
ትምህርት ቤቶች አንድም ተማሪ አላሳለፉም። በመቶኛ 
ሲታይ ፈተና ካስፈተኑ ትምህርት ቤቶች ውስጥ 42 
በመቶ ያህሉ አንድ እንኳን ተማሪ 50 በመቶ ማምጣት 
አልቻለም ማለት ነው። የማለፊያ ነጥብ ለጊዜው 
ባይወሰንም በግማሽ ቢያዝ (ምናልባትም ማለፊያው 
ይሄው ሊሆን ይችላል) ከአንድ ሺህ በላይ ትምህርት 
ቤቶች አንድ ተማሪ እንኳን አላሳለፉም ማለት ነው። 
ይህ ለምን ሆነ የሚለው በትልቁ ሊያሳስበን ይገባል። 

አስታውሳለሁ ባለፈው ዓመት የትምህርት 
ሚኒስቴር መግለጫ ሲሰጥ በዚሁ ጉዳይ ላይ ትዝብት 
ጽፌ ነበር። የትዝብቴ ጥቅል ሃሳብ ትምህርት ሚኒስቴር 
የዘረዘራቸውን ምክንያቶች ትኩረት እንዲሰጣቸው 
ነበር። የተሻለ ውጤት ካስመዘገቡ ትምህርት ቤቶች 
ልምድ እንዲወሰድ ነበር። ምናልባት በአንድ ዓመት 
ሁሉም ነገር ላይሳካ ስለሚችል ለሚቀጥሉት ዓመታት 
ግን ልምድ ሊወሰድ ይገባል። 

የዘንድሮው ውጤት ከባለፈው ዓመት ጋር 
ሲነፃፀር የመሻሻል ሳይሆን የመባባስ ምልክት ነው 
የታየው። ትምህርት ሚኒስቴር በሰጠው መግለጫ፤ 

በዜሮ ነጥብ ዜሮ አንድ በመቶም ቢሆን ማሽቆልቆል ነው 
የታየው። መሻሻል ሲገባን መባባስ እንዳይሆን አሁንም 
ትኩረት ሊሰጠው ይገባል። 97 በመቶ የሚሆን ተማሪ 
አላለፈም ብቻ ሳይሆን አብዛኞቹ ከመቶው ከ26 በታች 
ያመጡ ናቸው ተብሏል። እንግዲህ አስቡት! ብሔራዊ 
ፈተና የምርጫ ጥያቄ ነው፤ አንድ ምንም ያልተማረ ሰው 
ከመንገድ ላይ አስገብቶ ከአራቱ አማራጮች አንዱን 
አጥቁረው ተብሎ ቢሰጠው እንኳን ከመቶው 20 ምናምን 
ማግኘቱ አይቀርም። እንግዲህ እነዚህ ተማሪዎች ከዚህ 
አልተሻሉም ማለት ነው። 

3 በመቶ ብቻ የሚሆን ተማሪ ከ50 በመቶ በላይ 
ያመጣው ለምንድነው? የሚለው ጥያቄ፤ እነዚህን 
ጥያቄዎች ይወልዳል። 

ምናልባት ውጤት በዚህ መንገድ በዝርዝር መግለጽ 
ስለተጀመረ ይሆን? ከዚህ በፊት በነበረው አሰራር ጥቅል 
ውጤቱ ብቻ ይነገር ስለነበር ይሆን? ትምህርት ሚኒስቴር 
የፈተና ሥርቆትን  ለማስቀረት በጀመረው አዲስ አሰራር 
ከአካባቢያቸው ርቀው በመሄዳቸው ተማሪዎች 
ተደናግጠው ይሆን? ከዚህ በፊት በነበረው አሰራር 
በፈተና ሥርቆትና በኩረጃ ብዙ ተማሪ ስለሚያልፍ እና 
አሁን ያ ልማድ ስለቀረ ይሆን? እንዲያ ከሆነ ብቃት 
ያላቸው ተማሪዎች ከዚህ በፊትም ቢሆን ምናልባትም ከ3 
በመቶ አይበልጡም ነበር ማለት ነው።

ምናልባት ባለፉት ዓመታት በኮቪድ-19 ወረርሽኝ 
እና በብዙ አካባቢዎች በነበሩ የፀጥታ ችግሮች የመማር 
ማስተማር ሂደት ስለተስተጓጎለ ይሆን? የ12ኛ ክፍል 
የዩኒቨርሲቲ መግቢያ ፈተና የሚወጣው በብዛት የሁለተኛ 
ደረጃ ትምህርቶችን በማጠቃለል ነው። ባለፉት ዓመታት 
ሁለተኛ ደረጃን በአግባቡ ያልተማሩ ስለሆኑ ይሆን?

ምናልባት ከዚህ በፊት በነበረው የትምህርት ሥርዓት 
ከአንደኛ ክፍል ጀምሮ በሚገባ ስላልተማሩ ይሆን? አንድ 

ተማሪ ጎበዝ ተማሪ ሊሆን የሚችለው ከታች ጀምሮ 
በያዘው መሠረት ነው። በተለይም በገጠር አካባቢዎች 
የመዋዕለ ሕጻናት ትምህርት ቤቶች አልነበሩም። 
ተማሪዎች ፊደል መቁጠር የሚጀምሩት ከአንደኛ ክፍል 
ነው። ትምህርት ሚኒስቴር ከዚህ በፊት እንደገለጸው እስከ 
አራተኛ ክፍል ድረስ ምንም መጻፍና ማንበብ የማይችሉ 
ተማሪዎች አሉ። እንዲህ ዓይነት ተማሪዎች እንደምንም 
ተገፍተው 12ኛ ክፍል ሊደርሱ ይችላሉ። አንዳንዶቹም 
በተለመደው ኩረጃ እና ከ2008 ዓ.ም በኋላ ደግሞ ግልጽ 
በሆነ የፈተና ሥርቆት ያልፋሉ። እነዚያ አሰራሮች ስለቀሩ 
ሊሆን ይችላል እንዲህ አይነት አስደንጋጭ ውጤት 
መታየት የጀመረው።

ያም ሆነ ይህ የተመዘገበው ውጤት እንደ ዜጋ 
ትምህርት ላይ ከፍተኛ ትኩረት ልንሰጥ እንደሚገባ 
የሚያሳይ ነው። አለበለዚያ ሥልጣኔን ማሰብ ከንቱ ነው 
የሚሆነው። የነገ የልጅ ልጆቻንን ኢትዮጵያ ማበላሸት 
ነው። የተማረ ዜጋ የሌላት ሀገር ልናስረክብ ነው። አሁን 
ላይ የምናያቸው ችግሮች የተፈጠሩት የሰለጠነ ዜጋ 
ባለመሆናችን መሆኑ በተደጋጋሚ የተወቀሰ ነው። በዚህ 
ሁኔታ በቀጣይም የተማረ ዜጋ የሌለባት ሀገር ልትሆን ነው 
ማለት ነው።

አሁናዊ ሁኔታችን ልብ ካልነው እንዲያውም 
ከዚህም የከፋ ሁኔታ ሊያጋጥመን ይችላል። ጭራሽ 
መጻፍና ማንበብ የማይችል ትውልድ ይኖረናል። በብዙ 
የሀገራችን አካባቢዎች በጦርነት እና በሰፈር ሽፍቶች 
ምክንያት ትምህርት ቤቶች ተዘግተዋል። ትምህርት 
ቤት መሆን የነበረባቸው ታዳጊዎች በከተሞች ግንብ 
እና አጥር ሥር ወዳድቀዋል። በየምግብ ቤቶች በር ላይ 
ፍርፋሪ ይለምናሉ። እነዚህ ልጆች የነገ ሀገር ተረካቢዎች 
ዜጎች ናቸው። በክፉም ይሁን በደግ በሀገሪቱ ሁኔታ ላይ 
የሚሳተፉ እነዚህ የዛሬ ልጆች የነገ ወጣቶችና ጎልማሶች 
ናቸው። 

እንደ ዜጋ የትምህርት አመለካከት ላይ ችግር 
አለብን። ተማሪን ማብቃት የሚቻለው በትምህርት 
ቤት ብቻ አይደለም፤ ወላጆች ከፍተኛ ሚና አላቸው። 
ከዚህ በፊት በነበረን የትዝብት ጽሑፍ ‹‹ወላጆችም 
ይማሩ›› ብለን ነበር። ከትልልቅ ከተሞች ውጭ ባለው 
ማህበረሰብ ውስጥ አሁንም ለትምህርት ትኩረት 
የማይሰጥ አለ። ልጆች ከትምህርት ቤት መልስ 
በቂ የማንበቢያ ጊዜ እና ሁኔታ አያገኙም። እነዚህ 
ልጆች የሚወዳደሩት በቤታቸው ጭምር መምህር 
ከሚቀጠርላቸው ተማሪዎች ጋር ነው። ያንን ማድረግ 
ባይቻል እንኳን ልጆችን በሆነ ባልሆነው ከትምህርት 
ቤት ማስቀረትና የማንበቢያ ጊዜ አለመስጠት ዛሬም 
አለና ይህም ሊታሰብበት ይገባል። 

በትምህርት ሚኒስቴር በኩልም መታሰብ ያለበት 
ነገር የትምህርት ጥራት በፈተና ብቻ አይመጣም። 
ብዙ ተማሪዎች ወደቁ ማለት የትምህርት ጥራት 
ተጠበቀ ማለት አይደለም፤ እንዲያ ከሆነ የትምህርት 
ጥራት ሳይሆን የፈተና ጥራት ነው። ትምህርቱን 
በጥራት ከተማሩ ሀገር አቀፍ ፈተናውን ባያልፉ 
እንኳን ትምህርት አላቸው። ስለዚህ ለፈተናው 
የተሰጠውን ትኩረት ያህል በቂ የትምህርት ዝግጅት 
ለማያገኙ አካባቢዎችም ትኩረት መሰጠት አለበት። 

ቀጣይ ተፈታኝ ተማሪዎች ደግሞ ከዚህ መማር 
አለባቸው እንላለን። አብዛኞቹ ውጤቶች የሚገኙት 
በግል ጥረት ነው። የጦርነት ችግር ባለባቸው 
አካባቢዎችም የጥይት ድምጽ እየሰሙ ተፈትነው 
ከፍተኛ ውጤት ያመጡ ተማሪዎችም አሉና 
ከእነርሱም መማር ያስፈልጋል። 

በአጠቃላይ፤ የተገኘው ውጤት እንደ ተማሪም፣ 
እንደ ወላጅም፣ እንደ መንግሥትም ትምህርት 
ላይ ብዙ መሥራት እንደሚገባ የሚያሳይ ነውና 
ይታሰብበት! 

የሀገር ተረካቢዎች ውጤት ምን ይነግረናል?
ዋለልኝ አየለ



ሁለገቡ የጥበብ ሰው፤- 

ጽጌ ገብረአምላክ(1951-2016) 

ማህበራዊ 

ባለውለታዎቻችን

በጋዜጣው ሪፖርተር

የኢትዮጵያ ፕሬስ ድርጅት አንጋፋ ጋዜጠኞችንና 
ፀሐፍትን ያፈራ ተቋም ነው፡፡ ባለፈው 2015 ዓ.ም 
83 ዓመቱን የደፈነው ይኸው ተቋም በኢትዮጵያ 
የጋዜጠኝነትና ሥነ ጽሑፍ ታሪክ ውስጥ ጉልህ 
ዐሻራቸውን ያሳረፉ ጉምቱ ሰዎችን ያፈራ ቤት ነው፡፡

ከእነዚህ ጉምቱ ጋዜጠኞችና የሥነ ጽሑፍ ሰዎች 
ውስጥ ከ1970ዎቹ ጀምሮ በጋዜጠኝነት እና በዜማና 
ግጥም  ደራሲነት የሚታወቀው ጽጌ ገብረአምላክ አንዱ 
ነው።

አቶ ጽጌ ከአባቱ ከአቶ ገብረአምላከ ገ/ሚካኤል 
እና ከእናቱ ከወይዘሮ  ፀሐይነሽ ገዛኸኝ ሰኔ 27 ቀን 
1951 ዓ.ም በመቀሌ ከተማ ተወለደ ሲሆን፤ የአንደኛና 
የሁለተኛ ደረጃ ትምህርቱን በአፄ ዮሐንስ ት/ቤት 
አጠናቅቋል።

 በመቀጠልም ከአዲስ አበባ  ዩኒቨርሲቲ  በውጭ 
ቋንቋዎችና እና ሥነ ጽሑፍ የመጀመሪያ ዲግሪውን   
አግኝቷል። 

አቶ ጽጌ ገ/አምላክ በዘመነ ኢህአፓ በነበረው 
የፖለቲካ ተሳትፎ ምክንያት በአዲስ አበባ ፒያሳ 
አካባቢ በሚገኘው ከፍተኛ 2 ቀበሌ 13 ለአንድ ዓመት 
ያህል በእስር ቤት ቆይቷል፡፡ ከእስር ከተፈታ በኋላ 
የከፍተኛውን የኪነት ቡድን ካቋቋሙት የጥበብ  
ባለሙያዎች አንዱ ሲሆን፤ የከፍተኛውን የኪነት ቡድን 
ታዋቂ ካደረጉት ሥራዎቹም ውስጥ “የአፍ ታጋይ” 
የተሰኘው መዝሙር አንዱ ነበር።

በዚያን ወቅትም ከታዋቂው የግጥምና የዜማ ደራሲ 
ይልማ ገብረአብ ጋር  የቅርብ ወዳጅ ለመሆን  ችሏል። 

በወቅቱ የከፍተኛ 2 ቀበሌ 10 የኪነት ቡድን 
ጊታሪስት የነበረው ይልማ ገብረአብ ስለዚያን ዘመኑ ጽጌ 
ገብረአምላክ ሲያስታውስ “ምድራዊ ዓለምን የሚንቅ፣ 
ለካድሬ የማይገዛ፣ የራሱ አቋም ያለው ጠንካራ ስብዕና 
የተቸረው ሰው ነበር’’ ብሏል። 

‘’ጽጌ እስር ቤት ውስጥ ሆኖ ለእኛ የኪነት ቡድን 
ቅኔ የተላበሱ ግጥሞችን በጥቂት ደቂቃዎች ውስጥ  ጽፎ 
ይልክልን ነበር ‘’ ሲልም በአድናቆት ያነሳዋል።

አቶ ጽጌ ከእስር ከተፈታ በኋላ ለበርካታ ታዋቂ 
የሀገራችን ድምፃውያን  የበለጠ ተደማጭነትና 
ተወዳጅነት ምክንያት የሆኑ የግጥምና የዜማ ሥራዎችን 
እየደረሰ ለመስጠት የቻለ ምጡቅ አዕምሮ ያለው 
ባለሙያ ነበር።

የአቶ ጽጌን ሥራዎች ከተጫወቱት ድምፃውያን 
መካከል የክብር ዶክተር ጥላሁን ገሠሠ፣  ሂሩት በቀለ፣  
ነፃነት መለሰ፣ ፀሐዬ ዮሐንስ፣ መልካሙ ተበጀ፣ ተሾመ  
ወልዴ እና ዘመነ መለሰ ተጠቃሽ ናቸው።

በተለይም ክቡር ዶክተር ጥላሁን  በወቅቱ 
ከነበረበት ህመም አገግሞ የተጫወተውና ’ ይቺ ናት 
ጨዋታ”’  በሚል ርዕስ ያወጣው አልበም ውስጥ ሰባቱ  
ዘፈኖች የአቶ ጽጌ ገ/ አምላክ ሥራዎች  ናቸው። 

የድምፃዊ መልካሙ ተበጀ “ጉድ አንድ ሰሞን ነው’’ 
እና  “ያን ጎራ፤ ያን ሰፈር በየት አግኝቼ በየት ልክሰሰው” 
የተሰኙ ተወዳጅ ዜማዎች ጨምሮ  የሁለት አልበሞቹን 
16 ሥራዎች ግጥምና ዜማ የደረሰው ያልተዘመረለት 
አቶ ጽጌ ገብረ አምላክ ነው።

የድምፃዊት ነፃነት መለሰም “እንደ ሀምሌ ፀሐይ’’፣  
“ኧረ ምን ሆነሃል ሰሞኑን አንተ ሰው’’  እና “ምነው 
ጃል” የመሳሰሉት ግጥሞች  የእሱ ሥራዎች ናቸው።

በ1977 በውጭ ቋንቋዎችና እና ሥነ ጽሑፍ 
ከአዲስ አበባ  ዩኒቨርሲቲ  የተመረቀው አቶ ጽጌ፣  
ለዩኒቨርሲቲው  የባህል ማዕከል በርካታ ግጥሞችንና 
ዜማዎችን ያበረከተ ሲሆን በተማሪዎች የምረቃ ወቅት  
“’እማ መርቂኝ’’ በሚል ርዕስ የፃፈው ግጥም ተጠቃሽ  
ነው። 

በዩኒቨርሲቲው ግቢ ውስጥ በሚዘጋጁ 
ፕሮግራሞች ላይ ጥልቅ፣ ለየት ያሉና ሥርዓቱን 
የሚጎሽሙ  ግጥሞችን በማቅረብም ይታወቅ ነበር።

በተለይም የአቶ ጽጌ ገ/አምላክ  ሥራ የሆነውና 
ታላቁ የኪነጥበብ ሰው ጥላሁን  ገሠሠ  የተጫወተው 
“ይቺ ናት ጨዋታ’’ በወቅቱ አነጋጋሪና  የኢሠፓ ልሳን 
የነበረውን  “ሠርቶ አደር” ጋዜጣ ጨምሮ በአዲስ 
ዘመንና በዛሬዪቱ ኢትዮጵያ ጋዜጦች ላይ  ከፍተኛ 
የፖለቲካ ትችትና የሥነ ጽሑፍ መወያያ ርዕሰ ጉዳይ 
ሆኖ እንደነበርና በወቅቱ ባለስልጣናት ጥርስ ውስጥ 
አስገብቶት ነበር። 

በተለይም በ1970ዎቹ በኢትዮጵያ ሬዲዮ የሕፃናት 
ፕሮግራም ላይ እጅግ ተወዳጅ የነበረውና የሕፃናት 
አምባ ልጆች ያዜሙት “’ፀሐዬ ደመቀች” የተሰኘው 
ዜማ  የጽጌ ገ/አምላክ ግጥም እንደሆነ ይታወቃል። 
ሌሎች የእኛ ነው ሲሉም፥  ጉዳዩን በዝምታ ሲያልፍ 
የቆየው ዝምተኛውና ታጋሹ አቶ ጽጌ፣  አንድ ጊዜ ብቻ 
በፌስቡክ ገጹ ላይ ትዝብት ነው ትርፉ የሚል አጭር 
መልዕክት ጣል አድርጎ ነበር።

ጽጌ በሥራው እጅግ ታታሪ፣ ሰፊ ንባብ ያካበተ፣ 
ጥልቅና ነፃ አስተሳሰብ ያለው ባለሙያ እንደነበር የሥ 
ራ  ባልደረቦቹና ጓደኞቹ ይመሰክሩለታል። 

ገና በወጣትነት ዕድሜው በግጥምና በዜማ ድርሰት 
መሳተፍ  የጀመረው  ጽጌ፤  ይህን  ዝንባሌውን  የበለጠ 
በልምድና በንባብ  በማዳበር  በርካታ ያልታተሙና 
ይፋ ያልወጡ የተውኔት፣ የግጥምና የዜማ ሥራዎች 
እንዳሉት ይናገር እንደነበርም ለመረዳት ተችሏል።

በጽሑፍ ደረጃም እጅግ ጥልቀት ያላቸው 
ትንታኔዎችን፣ ሂሶችንና ጥበበኛ ሥራዎችን በጋዜጦች 
ላይ  በማቅረብ ተደናቂና ተወዳጅ እንደነበርም 
ይታወቃል።  ጽጌ በተለይም በእንግሊዝኛ 
ጽሑፉ ተደናቂ የነበረ ሲሆን ሲሰራበት ከነበረው 

የእንግሊዝኛው የሄራልድ ጋዜጣ ወደ ኢትዮጵያ 
ቴሌቪዥን  እንዲዛወር ተደርጎ ለ3 ዓመታት ያህል  
በእንግሊዝኛ  ክፍል  ኃላፊ ሆኖ ሰርቶ በማሰራት 
አገልግሏል።

በዘኢትዮጵያን ሄራልድ በመግባት ለብዙ ዓመታት 
በዋና አዘጋጅነት ያገለገሉት አቶ ጽጌ፤ በኢትዮጵያ 
ቴሌቪዥን በእንግሊዝኛው ክፍል በኃላፊነት 
አገልግለዋል። ደራሲና ጋዜጠኛ ጽጌ ጥልቀት ያላቸው 
ትንታኔዎችን፣ ሂሶችንና ጥበበኛ ሥራዎችን በጋዜጦች 
ላይ በማቅረብ ተደናቂና ተወዳጅነት እንዳተረፉም 
የሕይወት ታሪካቸው ያትታል።

 ደራሲና ጋዜጠኛ ጽጌ፤ የኢትዮጵያ ሰብዓዊ 
መብቶች ኮሚሽን ባልደረባ ሆነው ያገለገሉ ሲሆን፤ 
የሰብዓዊ መብቶች ኮሚሽን ውስጥ በጡረታ 
እስከተሰናበቱበት ጊዜ ድረስም ሀገራቸውን በቅንነትና 
በትጋት አገልግለዋል። ጽጌ ገብረአምላክ በዘመነ ኢህአፓ 
በነበረው የፖለቲካ ተሳትፎ ምክንያት ለአንድ ዓመት 
ያህል በእስር ቤት ቆይተው፤ ከእስር ከተፈቱ በኋላም 
የከፍተኛውን የኪነት ቡድን ከሌሎች ባልደረቦቻቸው 
ጋር በመሆን አቋቁመዋል።

ከዚያም ከፍሪላንስ ጋዜጠኝነት ጀምሮ የሀገራችን 
ታላቁ የእንግሊዝኛ ጋዜጣ የኢትዮጵያን ሄራልድ 
ዋና አዘጋጅ እስከመሆን ደርሶ ለ4 ዓመታት  በዋና 
አዘጋጅነት ሰርቷል። ብቃቱን በተግባር ያረጋገጠ 
መሆኑን የተገነዘቡት በወቅቱ የማስታወቂያ ሚኒስትር 
የነበሩት ነጋሶ ጊዳዳ(ዶ/ር) የአንደኛው የሚዲያ ተቋም 
ዋና ሥራ አስኪያጅ እናድርግህ ብለው  በተደጋጋሚ 
ቢሮአቸው ድረስ እያስጠሩ ቢጠይቁትም “’ባለሙያ 
መሆን እንጂ ኃላፊነት አልፈልግም”’ ማለቱን የቅርብ 
ወዳጆቹ ይመሰክራሉ።

ጽጌ በ1990ዎቹ አጋማሽ በሀገሪቱ ይካሄድ የነበረው 
“መሠረታዊ የሥራ ሂደት ለውጥ (BPR) “በዚህ ዓይነት 
አመራርና የአሰራር ዘይቤ ተግባራዊ ሊሆን አይችልም’’ 
የሚል  በደብዳቤ መልክ የተላከ ጽሑፍ በጋዜጣው ላይ 
እንዲወጣ አድርገሃል’’ በሚል ሰበብ በወቅቱ የነበሩት 
ከፍተኛ  የፖለቲካ ኃላፊዎች እጅ ተጨምሮበት  
ከሄራልድ ጋዜጣ ዋና አዘጋጅነትና ከሥራ እንዲባረርም 
ተደርጓል።  ከዚያ በኋላም  በተለያዩ ተቋማት ውስጥ  
በትጋት  ሲያገለግል የነበረ  ምርጥ ባለሙያ  ነበር። 

በተለይም የኢትዮጵያ ሰብዓዊ መብቶች ኮሚሽን 
ባልደረባ ሆኖ ባገለገለበት ወቅት የሰብዓዊ መብቶች 
ጉዳይ ላይ የሚወጡ መግለጫዎችንና ሌሎች የጽሑፍ 
ዝግጅቶችን በላቀ የሃሳብ ጥልቀት በማዘጋጀት በጡረታ 
እስከተሰናበተበት ጊዜ ደረስ ሀገሩን በቅንነትና በትጋት 
ያገለገለ ድንቅ ባለሙያ ነበር ይህን ድንቅና አርቆ አሳቢ  
ባለሙያ ነው ዛሬ የተለየነውና  ያጣነው።

በሰብዓዊ መብቶች ኮሚሽን የኢንፎርሜሽንና 
ኮሙኒኬሽን  ቡድን መሪነት በሚሰራበት ወቅት 
ወደ  ጋና  እና ግሪክ  ከባለሙያዎች ጋር  በመጓዝ 
የተሞክሮ ልውውጥ አድርጓል። ቀደም ሲልም በሥራ 
አጋጣሚዎች አሜሪካ ፣ ቻይና፣ እስራኤል፣ በጂቡቲና 
ሌሎች ሀገሮችን የመጎብኘት ዕድል አጋጥሞታል። 

አቶ ጽጌ በ1967 ዓ.ም የዕድገት በህብረት 
የዕውቀትና የሥራ ዘመቻ ተሳታፊ በመሆንም ወደ 
ቀብሪ ደሀር የዘመተ ሲሆን፣ ዩኒቨርሲቲ እያለም 
በደርግ የመንደር ምስረታ ወደ መተከል ጉምላክ ዘምቶ 
ባልደረቦቹን በግጥሞቹ ያዝናና ነበር።

የባለብዙ የኪነጥበብና የጋዜጠኝነት ሥራዎች 
ባለቤት የሆነውና ብዙ ያልተነገረለት ሁለገብ 
ባለሙያው አቶ  ጽጌ ገብረአምላክ ባደረበት ሕመም 
ምክንያት በሕክምና ሲረዳ ቆይቶ መስከረም 27 ቀን 
2016 ከዚህ ዓለም በሞት ተለይቷል።

የጋዜጠኛ እና የዜማና ግጥም ደራሲ ጽጌ ገ/አምላክ 
የቀብር ሥነ-ሥርዓት ሰኞ መስከረም 28 ቀን 2016 
ሲኤምሲ በሚገኘው ሳሊተ ምህረት  ቤተ ክርስቲያን  
ተፈጽሟል።

የ        ድምፃዊ መልካሙ 
ተበጀ “ጉድ አንድ 
ሰሞን ነው’’ እና  

“ያን ጎራ፤ ያን ሰፈር በየት 
አግኝቼ በየት ልክሰሰው” 
የተሰኙ ተወዳጅ ዜማዎች 
ጨምሮ  የሁለት 
አልበሞቹን 16 ሥራዎች 
ግጥምና ዜማ የደረሰው 
ያልተዘመረለት አቶ ጽጌ 
ገብረ አምላክ ነው

ስፖርት
       አዲስ ዘመን   ረቡዕ መስከረም 30 ቀን 2016 ዓ.ም

ዓለማየሁ ግዛው

በኢትዮጵያ ውስጥ በአብዛኛዎቹ ክልልና ከተማ 
አስተዳደሮች ስታዲየሞች ቢገነቡም ሁሉም ማለት ይቻላል 
ሙሉ በሙሉ ሳይጠናቀቁ በመቅረታቸው ለአገልግሎት 
አልበቁም። በቢሊዮን የሚቆጠር ገንዘብ የፈሰሰባቸው 
እነዚህ ስታዲየሞች አንድ ደረጃውን የጠበቀ የመጫወቻ 
ሜዳ ማሟላት የሚኖርበትን መስፈርት ያሟሉ አይደሉም። 
ይህም ኢትዮጵያ የካፍና ፊፋን ደረጃ የሚያሟላ ሜዳ 
እንዳይኖራት በማድረጉ ብሔራዊ ቡድኑና ዓለም አቀፍ 
ውድድሮች ላይ የሚሳተፉ ክለቦች ከሀገር ውጪ ለመጫወት 
ተገደዋል። 

የሀገሪቱ ትልቅ ውድድር የሆነው ፕሪሚየር ሊግ ላይም 
የመጫወቻ ሜዳ አለመኖር ስጋትን ደቅኗል። የኢትዮጵያ 
ፕሪሚየር ሊግ ሌሎች በርካታ ችግሮች ቢኖሩበትም 
የመጫወቻ ሜዳው በመሠረታዊነት የተፈለገውን እና 
ተመልካች የሚናፍቀውን ፉክክር እንዳይመለከት እንቅፋት 
ነው። ሊጉ የብሮድካስት ሽፋን አግኝቶ በመላው ዓለም 
የሚታይ እንደመሆኑ የሜዳው ደረጃ ለዚያ የሚመጥን 
እንዳልሆነ ባለፉት ዓመታት መታዘብ ተችሏል። የመጨዋቻ 
ሜዳው ደረጃውን የጠበቀ ባለመሆኑ ዝናብ ጠብ ባለ ቁጥር 
እየጨቀየ ለሊጉ መቋረጥና መቀዛቀዝ ምክንያት እንደሆነ 
ይታወቃል። ነገሩ እልባት ሳያገኝም የ2016 ዓ.ም የፕሪሚየር 
ሊግ ውድድር በመጀመሩ የሊጉ ከፍተኛ ጥያቄ መሆኑን 
ቀጥሏል።

በእድሳት ላይ ያሉ ስቴድየሞች በተያዘላቸው ጊዜ 
መጠናቀቅ ባለመቻላቸው ሊጉ በተደጋጋሚ በአንድ አካባቢ 
በሚገኙ ሜዳዎች እንዲካሄድ አስገድዷል። ይህም ሜዳዎች 
ጫና እንዲበዛባቸውና ከጥቅም ውጪ እንዲሆኑ አድርጓል። 
በ2015 ዓ.ም ከሜዳ ጋር በተያያዘ ጉዳይ አስቸጋሪ ጊዜን 
ያሳለፈው ሊጉ አሁንም መሻሻል አለማሳየቱን አክሲዮን 

ማኅበሩ ባደረገው ግምገማ መዳሰሱ ይታወሳል።

ይኸው ጉዳይ ክለቦች ከደጋፊ የሚያገኙትን የሜዳ ገቢ 
በከፍተኛ ደረጃ ሊያሳጣም ችሏል። በተለይ ከሕዝብ በሚገኝ 
ድጋፍ የሚንቀሳቀሱትን ክለቦች በእጅጉ ተጎጂ እንዲሆኑ 
አድርጓቸዋል። የአዲስ አበባ ክለቦች ግንባር ቀደም የችግሩ 
ተጋላጭ ናቸው። በጥቂት ከተሞች ውድድር መደረጉ ደግሞ 
ከሜዳ የሚገኘውን ገቢ ከማሳጣቱም በላይ ክለቦችን ለተጋነነ 
የሆቴልና ሌሎች ወጪዎች እንዲዳረጉ ምክንያት ሆኗል። 

አክሲዮን ማኅበሩም የሜዳ ጉዳይ አለመሻሻሉንና 
በዚህ የውድድር ዓመት መለወጥ እንደሚኖርበት 
አስገንዝቦ ጥረቱንም እንደሚቀጥል አስታውቆ ነበር። 
ችግሩን ለመቅረፍም ከኢፌዴሪ ባህልና ስፖርት ሚኒስቴር 
ጋር ውይይት እያደረገ ሲሆን ችግሩን ለመቅረፍም 
እየሠራ ይገኛል። በእድሳት ላይ የሚገኙ ሜዳዎች 
አለመጠናቀቃቸውና ያሉት ሜዳዎችም ደረጃቸው 
ማሽቆልቆል እንዲሁም በተለያዩ አካባቢዎች ባሉ የፀጥታ 
ስጋቶች ሊጉ የሜዳ አማራጮቹን ቁጥር ቀንሶበታል። 

ውድድር በሚደረግበት ወቅት 16ቱም ክለቦች 
አንድ ቦታ በመከተማቸው ምክንያት አክሲዮን ማኅበሩ 
ከሚገለገልባቸው እንደ ሜዳ፣ የልምምድ ቦታ፣ ሆቴልና 
ጸጥታ ጋር ውስንነቶች እያጋጠሙትም ነው። ለዚህም 
ውድድሮቹ በሚደረጉበት ስፍራ ያሉ ክለቦች በቂ ድጋፍ 
እያደረጉ አለመሆናቸውም ሌላው ችግር በመሆኑ ሁኔታው 
መስተካከል እንደሚኖርበት አክሲዮን ማኅበሩ በጉባኤው 
መወሰኑን ጠቅሶ ነበር።

አክሲዮን ማኅበሩ ይህ ጉዳይ አጽንኦት እንዲሰጠውና 
በትኩረት እንዲሠራ የበኩሉን ጥረት በማድረግ ላይም 
ይገኛል። ማኅበሩ ባደረገው ግምገማ መሠረት የሜዳው ሁኔታ 
ከመሻሻል ይልቅ የማሽቆልቆል ሁኔታ ተስተውሎበታል። 
የኢትዮጵያ ፕሪሚየር ሊግ አክሲዮን ማኅበር ቦርድ ሰብሳቢ 

መቶ አለቃ ፍቃደ ማሞ ሊጉ ሲጀመር በሀገሪቱ ውስጥ አዲስ 
አበባ፣ አዳማ፣ ባህር ዳር፣ መቐሌ፣ ድሬዳዋና ሃዋሳ እንደነበሩ 
ይናገራሉ፤ ከነዚህም ውስጥ በአሁኑ ወቅት አራቱ ሜዳዎች 
አለመኖራቸውን ተናግረዋል። ምናልባት በዚህ ዓመት 
አዲስ አበባ ይመለስ ይሆናል። ነገር ግን ሦስቱ በቅርብ ጊዜ 
ይመለሳሉ በሚለው ላይ የቦርዱ ሰብሳቢ ስጋት አላቸው። 

የስጋታቸው ዋንኛ ምክንያትም የአዲስ አበባ ስታዲየም 
እድሳቱ እስከ አሁን መጠናቀቅ አለመቻልና በድጋሚ 
የመጫወቻው ሜዳ ማሻሻያ ይደረግለታል መባሉ ነው። 
የባህር ዳር ስታዲየም በበኩሉ የካፍን ደረጃ ለማሟላት 
በእድሳት ላይ በመሆኑም አገልግሎት አይሰጥም። የሃዋሳ 
ስታዲየምም እንዲሁ ከአዲሱ የክልሉ መንግሥት ጋር 
ርክክቦች ባለመካሄዳቸው   የአክሲዮን ማኅበሩን የሜዳ 
ችግር በቶሎ እንዳይፈታ ከሚያደርጉ ችግሮች ውስጥ ነው። 

10ኛውን የአፍሪካ ዋንጫ ያስተናገደው ሌላኛው የድሬዳዋ 
አንጋፋ ስቴድየምም የሜዳ ጥገና እየተደረገለት በመሆኑ 
የ2016 ዓ.ም የኢትዮጵያ ፕሪሚየር ሊግን ከወዲሁ ፈታኝ 
ጊዜን እንዲያሳልፍ ሊያደርገው ይችላል። በዚህም የተነሳ 
ፕሪሚየር ሊጉን ወደ ኋላ እንዳይጎትተው ያሰጋል። 

የሜዳ ጉዳይ የክለቦቹን አህጉር አቀፍ ተሳትፎንም 
ማስተጓጎሉ የማይቀር ነው። በመሆኑም የክለቦችን ደረጃ 
ጥያቄ ውስጥ አስገብቶቷል። ካፍ ሁሉም የአፍሪካ ሀገሮች 
በነሐሴ ወር መጀመሪያ ላይ ውድድራቸውን እንዲጀምሩ 
እቅድ በመያዙ የሜዳ ጉዳይ አፋጣኝ መፍትሔን ይሻል። 
በቶሎ የማይፈታ ከሆነ ግን ለአፍሪካ ክለቦች ውድድር 
የሚያልፉ ክለቦች ከውድድሩ የመሰረዝ አደጋ ሊገጥማቸው 
ይችላል።

ፕሪሚየር ሊጉ በሜዳ እጥረት ሊፈተን ይችላል

ፕሪሚየር ሊጉ በመጫወቻ ሜዳ እጥረት ፈተና ሊገጥመው ይችላል

አዲስ አበባ አስተዳደር
የባለንብረት ስም ሰለሞን አርአያ ገብረማርያም  የሠሌዳ ቁጥር አአ-03-
01-B61115 የተሽከርካሪው ዓይነት  ድርብ አገልግሎት የሻንሲ ቁጥር  
JTFDE626600071234  ሞዴል LN166L-PRMDS የሞተር ቁጥር 
3L-5180947  የሊብሬ ቁጥር 525548 ከላይ የተጠቀሰው የተሽከርካሪ 
ባለንብረት የተሽከርካሪ ሠሌዳ ጠፋብኝ ብለው በ22/1/2016 ዓ.ም 
አመልክተዋል፡፡  ሠሌዳው ወድቆ፣ ተሠርቆ ወይም በሌላ ተሽከርካሪ ላይ 
ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ 
የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን 
ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  ቂርቆስ ቅ/ጽ/ቤት

የባለንብረት ስም ቢያልፈው  ተመስገን ወልዴ  የሠሌዳ ቁጥር አአ-
02-01-A82605 የተሽከርካሪው ዓይነት  አውቶሞቢል የሻንሲ ቁጥር  
JTMBE31V60D012491 ሞዴል ZSA30L-BWXGPW የሞተር ቁጥር 
3ZRA490392 የሊብሬ ቁጥር 331094 ከላይ የተጠቀሰው የተሽከርካሪ 
ባለንብረት የተሽከርካሪ ሠሌዳ ጠፋብኝ ብለው በ23/1/2016 ዓ.ም 
አመልክተዋል፡፡  ሠሌዳው ወድቆ፣ ተሠርቆ ወይም በሌላ ተሽከርካሪ ላይ 
ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ 
የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን 
ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  ን/ስ/ላፍቶ ቅ/ጽ/ቤት

የባለንብረት ስም ደረጀ ቦርጋኔ አበራ የሠሌዳ ቁጥር አአ-03-01-B21459 
የተሽከርካሪው ዓይነት  ደረቅ ጭነት ከ11 ኩንታል ያነሰ የሻንሲ ቁጥር  
JS3DA32V924131143  ሞዴል DA32V የሞተር ቁጥር G13B B752835  የሊብሬ 
ቁጥር 277854 ከላይ የተጠቀሰው የተሽከርካሪ ባለንብረት የተሽከርካሪ ሠሌዳ 
ጠፋብኝ ብለው በ23/1/2016 ዓ.ም አመልክተዋል፡፡  ሠሌዳው ወድቆ፣ ተሠርቆ 
ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ 
በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን 
ግን ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  ልደታ ቅ/ጽ/ቤት

የባለንብረት ስም ዘውገ ተፈራ ደግፌ  የሠሌዳ ቁጥር ኢት-03-01-37810 
የተሽከርካሪው ዓይነት ደረቅ ጭነት ከ10 ኩንታል የበለጠ የሻንሲ ቁጥር  
KL3F4C5F18K000275 ሞዴል k7cbf የሞተር ቁጥር DE12800653 የሊብሬ 
ቁጥር E0091471/0307008 ከላይ የተጠቀሰው የተሽከርካሪ ባለንብረት የተሽከርካሪ 
ሠሌዳ ጠፋብኝ ብለው በ12/1/2016 ዓ.ም አመልክተዋል፡፡  ሠሌዳው ወድቆ፣ 
ተሠርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን 
ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ 
ባይሆን ግን ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  አቃቂ ቃሊቲ ቅ/ጽ/ቤት

የባለንብረት ስም አ.አ መንገዶች ባለሥልጣን  የሠሌዳ ቁጥር አአ-04-01-00908 
የተሽከርካሪው ዓይነት  ድርብ አገልግሎት የሻንሲ ቁጥር  DJNK340TPO1703 
ሞዴል K34TUNJTL የሞተር ቁጥር 4D56HC0298  የሊብሬ ቁጥር 294136 
ከላይ የተጠቀሰው የተሽከርካሪ ባለንብረት የተሽከርካሪ ሠሌዳ ጠፋብኝ ብለው 
በ23/1/2016 ዓ.ም አመልክተዋል፡፡  ሠሌዳው ወድቆ፣ ተሠርቆ ወይም በሌላ 
ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ 
የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን ለአመልካች 
ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  አራዳ ቅ/ጽ/ቤት

የባለንብረት ስም ወይንሸት  ፈለቀ ይመር  የሠሌዳ ቁጥር አአ-03-01-A09045 
የተሽከርካሪው ዓይነት  ደረቅ ጭነት ከ10 ኩንታል የበለጠ የሻንሲ ቁጥር  
JALK6A130E71000389 ሞዴል FSR6MF የሞተር ቁጥር 6HH1-468154  
የሊብሬ ቁጥር 331211 ከላይ የተጠቀሰው የተሽከርካሪ ባለንብረት የተሽከርካሪ ሠሌዳ 
ጠፋብኝ ብለው በ21/1/2016 ዓ.ም አመልክተዋል፡፡  ሠሌዳው ወድቆ፣ ተሠርቆ 
ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ 
በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን 
ግን ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  ንፋስ ስልክ ላፍቶ ቅ/ጽ/ቤት

የባለንብረት ስም  ፅላሎም ግርማይ ተላ የሠሌዳ ቁጥር አአ-03-01-A69145 
የተሽከርካሪው ዓይነት  ድርብ አገልግሎት የሻንሲ ቁጥር  MROFR22G460501876 
ሞዴል KUN25L-PRMDHV የሞተር ቁጥር 2KD-7010242  የሊብሬ ቁጥር 
059638 ከላይ የተጠቀሰው የተሽከርካሪ ባለንብረት የተሽከርካሪ ሠሌዳ ጠፋብኝ 
ብለው በ7/1/2016 ዓ.ም አመልክተዋል፡፡  ሠሌዳው ወድቆ፣ ተሠርቆ ወይም 
በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 
ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን 
ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  ቦሌ ቅ/ጽ/ቤት

የባለንብረት ስም ቴዎድሮስ  ዘብሬ ፈይሳ  የሠሌዳ ቁጥር አአ-02-01-C25427 
የተሽከርካሪው ዓይነት  አውቶሞቢል የሻንሲ ቁጥር  SCP10-3030201 ሞዴል 
GF-SCP10-AHPEK የሞተር ቁጥር 1SZ-0057339  የሊብሬ ቁጥር 517328 
ከላይ የተጠቀሰው የተሽከርካሪ ባለንብረት የተሽከርካሪ ሠሌዳ ጠፋብኝ ብለው 
በ22/1/2016 ዓ.ም አመልክተዋል፡፡  ሠሌዳው ወድቆ፣ ተሠርቆ ወይም በሌላ 
ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን 
ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን 
ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  ንፋስ ስልክ ላፍቶ ቅ/ጽ/ቤት

የባለንብረት ስም ደርቤ ቱሉ ዳዲ የሠሌዳ ቁጥር አአ-03-01-A76052 
የተሽከርካሪው ዓይነት  አውቶሞቢል የሻንሲ ቁጥር  NZE121-0227859 ሞዴል 
UA-NZE121-AEPEK የሞተር ቁጥር 2NZ-3483939 የሊብሬ ቁጥር 096541 
ከላይ የተጠቀሰው የተሽከርካሪ ባለንብረት የተሽከርካሪ ሠሌዳ ጠፋብኝ ብለው 
በ22/1/2016 ዓ.ም አመልክተዋል፡፡  ሠሌዳው ወድቆ፣ ተሠርቆ ወይም በሌላ 
ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን 
ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን ግን 
ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  አቃቂ ቃሊቲ ቅ/ጽ/ቤት

የባለንብረት ስም ሙሉዬ ፈጠነ ጌጡ  የሠሌዳ ቁጥር አአ-02-01-B80855 
የተሽከርካሪው ዓይነት  የመስክ ተሽከርካሪ የሻንሲ ቁጥር JTMDEREV70D108930 
ሞዴል ZSA44L-ANXGPW የሞተር ቁጥር 3ZR-B9227719  የሊብሬ ቁጥር 
303371/448640 ከላይ የተጠቀሰው የተሽከርካሪ ባለንብረት የተሽከርካሪ የፊት 
ሠሌዳ ጠፋብኝ ብለው በ15/1/2016 ዓ.ም አመልክተዋል፡፡  ሠሌዳው ወድቆ፣ 
ተሠርቆ ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን 
ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ 
ባይሆን ግን ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  የካ ቅ/ጽ/ቤት

የባለንብረት ስም መላኩ ወርቁ መኮንን  የሠሌዳ ቁጥር አአ-02-01-A62784 
የተሽከርካሪው ዓይነት  አውቶሞቢል የሻንሲ ቁጥር  KSP90-2053362 
ሞዴል DBA-KSP90-AHXNK የሞተር ቁጥር 1KR-0597713  የሊብሬ ቁጥር 
150506/279291 ከላይ የተጠቀሰው የተሽከርካሪ ባለንብረት የተሽከርካሪ ሠሌዳ 
ጠፋብኝ ብለው በ22/1/2016 ዓ.ም አመልክተዋል፡፡  ሠሌዳው ወድቆ፣ ተሠርቆ 
ወይም በሌላ ተሽከርካሪ ላይ ተለጥፎ ያገኘ ይህ ማስታወቂያ ከወጣበት ቀን ጀምሮ 
በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን 
ግን ለአመልካች ተለዋጭ ሠሌዳ የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  አቃቂ ቃሊቲ ቅ/ጽ/ቤት

የባለንብረት ስም ፒናክል ትሬዲንግ ኃላ/የተ/የግል/ማህበር የሠሌዳ ቁጥር ኢት 
03-01-A08940 የተሽከርካሪው ዓይነት ደረቅ ጭነት ከ10 ኩንታል የበለጠ 
የሻንሲ ቁጥር LZZ5BL-SF9MN764828 ሞዴል ZZ1257S4341W የሞተር 
ቁጥር WD615.47210107016707  የሊብሬ ቁጥር 0246756 ከላይ የተጠቀሰው 
የተሽከርካሪ ባለንብረት የተሽከርካሪ ሠሌዳ ጠፋብኝ ብለው በ8/1/2016 ዓ.ም 
አመልክተዋል፡፡  ሠሌዳው ወድቆ፣ ተሠርቆ ወይም በሌላ ተሽከርካሪ ላይ ተለጥፎ 
ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 
ትዕዛዝ እንዲያቀርቡ እያስታወቅን፣ ይህ ባይሆን ግን ለአመልካች ተለዋጭ ሠሌዳ 
የምንሰጥ መሆኑን እንገልጻለን፡፡
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን  ቦሌ ቅ/ጽ/ቤት

